
Ари ахъвы ахIба агвып асабиква рныбыжьла йрыквыргIапсу апхьарасахIатквала 

йалапI. Ауат йрыланакIитI апсабара апшыхвраква, математикала, абызшва 

тшауацIнарыхра апхьарасахIатква. АпхьарасахIатква зымгIва национально-

регионально компонент йаквыргIапста йалыхпI. АгIвыра апроектква алапI. 

Апроектква асабиква рыбызшва тшауацIнадрыхитI, р-Псадгьыл, ркъраль бзи 

рбауа, абаза бызшва абайари апшдзари щаквдыргылитI, руагIахъа ртурых 

днардыритI. Датшагьи,ахъвы йаланакIитIрнапIы ъабаща амоторика зрыбагъьуш, 

йалазырхIуш апроектква, ауыгьи хачIвыта йазгылитI абызшва ажвар 

тшауацIнарыхра. Асабиква йырдырыз аматериал рбзазара апны 

йшрызгIарысабапуа уырхъвыхуата апроектква рцIыхъва йауацIыху 

апхьарасахIатква йакIвуыршушла йалапI. 

АпхьарасахIат 1.  Атема: «Ачважварапшдза тшазыгIбжьитI». 

Амурад: асабиква рыквлагIвчва, рани раби   дари рхIаль щаквыргылра, азаджв-

азаджв хвы шрыквырцIуш, гвчIагIвра шрымазлуш рылакIра. 

Адгалща: амара асурат, саби макъымкI, ауадгьына, ахъвмарга машина. 

  АкIвшаща: 

- УахьчIва швари сари сальам абахIхуаштI, ауаса ауи шхIчпуш джьащахъвапI. 

«Мыш бзи!» - йгIахIырбитI хIнапIквала, 

«Мыш бзи!» - йгIахIырбитI хIщапIквала, 

«Мыш бзи!» - хIылаквала йхIчпитI, 

«Мыш бзи!» - хIыбызхвыцквала йхIхIвитI. 

- Йшызбауала зымгIвагьи рыбызхвыцква гьгIашIымхастI, швгIай ауи 

хIацхърагIапI. Са ауадгьына срыхIвачвитI, швдзыргIвыстI, ауи пшдзата 

йшхIвачвауа, ауи швара швгIашIыхарныс йгIашвыхIвитI. 

Ауыса йацшIакIта йацырхIвитI: 

Щымтала щажьыта 

 СгIагылитI сара, 

Ласыта тшызгIвичитI,  

  ТшызджвджвитI цкьадза. (Цекъва П.) 

- Щта, йшызбауала ауадгьына швабыжта йгIахIцхърагIатI, зымгIвагьи 

хIгIанаршIыхатI. 

УахьчIва ныкъвара хIджвыквалуаштI, алокIква хIрылылуаштI.  АуагIа алокIква 

йанрылалра тшырхIваджьитI.  «ЙшпакIву» - хIва швазцIгIузтын йыхIмыркъвауата 

хIджвыквлитI. Ауаса йгIахIшвыргалашвах - джьауап ахIтра ахъазла хIнапIы 

щтIыхIхитI, хIгьцIыруам.  

Пшдзата йъачважвауа акъраль хIджвыквлитI(амакъым гIаситI, асабиква чырпIи 

рыститI). ШвылачкIвынква хъыжвгIва.  Абари ачырпIи хIаквчIвата апстхIваква 

хIрылсуазшвакI швыла йгIацIажвжь.  АцIахьыла абнаква, архъаква, адзыгIвква 

рбыжьква гIгIитI, аква амщтахь ахIауа цкьа тагIгитI. 

- Абар хIгIадзатI.  ШвапшыстI, ачIвыйа ари? 

- Гвашв.  Агвашв апны ацIапха кIныхIапI.  ШвгIай йгIахIтIыпI. 

Ахъвмарра акIвхIыршитI: «Ажва пшкаква». 

Асабиква ахырчыч арахъва гIаквырхпхьадза ажва бзикI, пшкакI рхIвитI. 

- ШвызгIадахатI, ажва пшката йшвхIвадзаз хIгвква пхарата йталтI. АцIапхагьи 

ауатажваква рымщтахь тшгIанатIитI. 

ЙыгIвбахауа ахъмарща: «ХIгвалаква».                                                 

(асабигIзагIвы асабиква амашакв чкIвын рылтитI). 

- ШвгIай зымгIвадзугьи швандухара хI-Абазашта бзирата йазышвчпуш 

хIалачважвапI. (Асабиква йгIархIвитI). 

- ШвызгIвадахатI, са йазхъасцIитI швгвы йту зымгIва шгIашвдахIвуаш, 

швъатадрийыз ахакв бзи шыжвбуш, бзира щарда шазышвчпуш. 

АпхьарасахIат аитог: 

Акъраль джьащахъва хIъаныз йшвзыразпI: «АллахI дшвзыразхатI» - хIва 

йгIашвархIвитI. 

ХIылачкIвынква хъыгIгIвахитI, апстхIваква хIрылсуа хIцахитI.  Ахъахьыла 

абнаква, архъаква, адзыгIвква рбыжьква гIгIитI, аква амщтахь ахIауа цкьа 

тагIгитI.  Амакъым гIаситI. 

- ХIгIадзахтI, хIылаква гIахъхIтIитI, хIныкъвара ауыла йалхIыргитI. 

УахьчIвала сара сшвзыразпI, швсаби гвыбзыгъапI, швызгIвадахатI.  

АпхьарасахIат 2.  Атема: «АшIыпIа пхартаквала йпссгIахуа апссгIачIвква» 

Амурад: асабиква апссгIачIвква рыхьызква, рхIаль, рквпшыра йахаргIвазара; 

апсабара ахъаз йрауызадырраква рыбагъьахра; апсабара хвы шазырбуш рылакIра. 

  Адгалща: апссгIачIвква рсуратква; асоргIаква; ашвъабгъьы йгIалху айачIваква 

ргIатырсараква. 

АкIвшаща: УахьчIва швари сари ахъвмарра «СыйачIва» акIвхIыршуштI.  Ари 

анкъвакъвра апны асабиква зымгIва алазлуштI. Джьауап тамам гIасызтуа йачIвакI 

йыквнасыргуштI, ахъвмарра ацIыхъва рыцIа йачIва щардазму 

дапхъагылагIвхуштI, асогIагьи йыквнахIыргуштI. 

- ХIызлачважвуш апссгIачIвква: I.АжвцIква; 2.КIвыкIва; 3.АбжьандахIвква; 

4.АлахIваквайчIваква. 

АзцIгIараква джьауап гIарышвтитI. 

1. Запш пссгIачIвыйа агIвычIвгIвыс йырзичпаз атдзычкIвын йтабзазауа? 

2. Запш пссгIачIвыйа абакъква, атдзаквква рыцIахь гIвара зчпауа? 

3. Запш пссгIачIвыйа ацIла апны гIвара зчпауа? 

4. Запш пссгIачIвыйа йара-йара гIвара зымчпауа? 

-Ужвы йгIасазхIвашда? - 

I.Запш пссгIачIвыйа зымгIва рапхъа ашIыпIа пхартала йпссгIахуа? 

2.Йшпажвбауа апссгIачIвква фачIвыта йрауа ачIвыйа? 

Агъвы апны агIамтаква рзаманква асурат кIыдпI. Ауат рпны асабиква 

апссгIачIвква анпссгIахуа запш гIамту, хIа хIшIыпIаква рпны йанхIызгIайхуа 

запш гIамту рхIвитI.  Асабиква кьазу-кьазу апссгIачIвква рыхьызква тамамта 

рхIвитI. 

Асабиква апсабара, апссгIачIвква йшырзаъазара атахъу йрыквгIашIаситI, дара 

йырдыруа апссгIачIвква йрыквчважвитI. 

Анкъвакъвра ацIыхъва дасу зъара йыму йачIвата йырпхьадзитI, апхъагылагIвчва 

асогIаква рыртитI.   

АцIис чкIвын гъвычIгъвычIуа 

АжвгIванд чIыхв амнахIвитI. 

АцIис чкIвын гъвычIгъвычIуа 

ХIагIата йпссгIитI. 

Зъара йпссгIалакIгьи 

ХIагIата анахь – 

ЙазгIайхитI ахъыбра 

Адгьыл ахъахь… 

АпхьарасахIат аитог: 

I.Запш пссгIачIвквйа уахьчIва хIызлачважваз? 

2. Ауат рыуа швара рыцIа йшвгвапхайа? 

АпхьарасахIат 3 Атема: «АгIвна псауышвхIаква». 

 

Амурад: асабиква агIвна псауышвхIаква рыхъаз гIахIвахра хвыцкIрзалацIауа 

йбжьара; рхъвыцщи рыбызшви тшауацIнарыхра; агIвна псауышвхIаква сабапта 

йхIызгIаргуа йахаргIвазара. 

 

Адгалща: ачIышва йгIалху апсауышвхIаква, ауат йгIарылырхуа арызкъи 

ачгIвычи; ахъвмарра ахъаз йдрыхIазырыз асуратква. 

 

- ХIара уахьчIва сасраакыт хIцитI. ЗымгIвадзугьи автобус хIаквчIвитI, ачIвартаква 

йаму рпны хIчIвитI. Абар хIгIадзатI. (Айшва апны амшIы йгIалхта йаныргIалу 

абаза унагIвакI йапшитI). ШвапшыстI, псауышвхIата йтшкIару. Рыхьызква 

хIшвырхIва. АжвакIла ауат хIшпарыпхьа ауашйа? АчIвыйа агIвна псауышвхIаква-

хIва хIызрыпхьауа? Арымдзаква шврыквчIвата агIвна псауышвхIаква 

хIрылачважвуштI. 

 

Ажв – гIвна псауышвхIапI, хIвыс гIанарийитI.  Апхынла ахIвырта апны йырхчитI, 

агъныла чва артитI. Ажв йгIамырхуа ахш йгIалырхитI: хъкIы, ашвы, хвша, 

хырчIвы; ажьы- тубар, наквытл аларчпитI. 

 

Аджьмагьи - гIвна псауышвхIапI. Ауи адзсыс чкIвынква гIацIагылитI. Аджьма 

хIврала йдырчитI, агъныла чва артитI. Аджьма аласа чгIвыча пха гIалырхитI, ахш 

швабыжта йъазагIвапI, ажьгьи рфитI. 

 

Атшыгьи - гIвна псауышвхIапI. Ауыгьи ажв апшта йырхчитI, чва артитI. Атшы 

тшшIыс гIацIагылитI. Атшы йаквчIвитI, ауандыр йацIархIвитI, ахIатлаква 

аланкъвыргитI. 

 

Тшпсщара дакъикъа (тшацырчпауамца йырхIвитI) 

Тшхъагыл зны, 

Тшхъагыл гIван, 

ТшрычIвай зны, 

ТшрычIвай гIван. 

Йанхъвлара пхапха тшхъумгIван, 

ЙгIатIы ахъышв, 

ЙгIаурыс апшыхь! 

ЙыгьгIауыдсылуашым хъыхь! 

- Акъалаква рпны апсауышвхIаква бзазума? Запшквайа? 

Ашвырква акытчаква швзаларцIатI. Айшва хъвы-хъвыла йагIвшшу асуратква 

гIарахвитI, ауат дасу йызквшвауа ахъвы йацхъарцIитIта ашвырква гIадырбитI, 

рпсауышвхIа бжьыла йшцIыруа апшта асабиква йгIадырбитI. Айшва ужвыгьи 

йыквпI ашвырква сабапрата йгIахIыртуа рсуратква. Асабиква ауат асуратква 

гIащтIырхуамца запш псауышвхIу йгIахIызтуа ахьыз рхIвитI. 

- Ари напIтарапI. Ауи аджьма аласала йырчпитI, ауаса аласа валенкIа амгIа пха 

гIалырхитI. 

Ужвы хIсабигIзарта хIцахитI. Йшвгвапхама акыт абзазара? РыцIа йшвгвапхаз 

запш псауышвхIайа? 

- ЙащтагIайуата йакIвхIыршуштI ахъвмарща: «ЙызщапIуда? Йызхъуда?  

ЙызцIыхъвуда». 

 

АпхьарасахIатаитог: Запш гIвна псауышахIаквайа уахьчIва хIызлачважваз? 

 

 

АпхьарасахIат 4 Атема: «АшIыпIа пхартаква рпны йбзазауа 

апсауышвхIаква». 

 

Амурад:Асабиква апсауышвхIаква рыхъазла рдырра йалархIара; ашIыпIа 

пхартаква йбзазауа апсауышвхIаква рбзазаща, рхIаль, рквпшыра йахаргIвазара; 

асабиква йырбауа шыргвныркIылуаш адынхалра, рыбызшва тшауацIнарыхра. 

 

Адгалща: ашIыпIа пхартаква рпны йбзазауа апсауышвхIаква рсуратква; 

акърарыгIва карта; ашвыр хъвмагаква: асльан, къапльан, жираф, пыль, мимун, 

ауасамца. 

 

АкIвшаща: 

- УахьчIва Африка ззырхIвауа ашIыпIа пхарта сасра хIцуштI. (Акарта апны 

Африка йъану асабиква йдлырбитI). 

- Африка йбзазауа запш псауышвхIаквайа? (асльан, къапльан, жираф, пыль, 

мимун, ауасамца). 

- Африка хIнадзара ахъаз хIызквчIвара атахъыйа? (Самолет). 

Ахъвмарга(самолет) йрымула асабиква Африка йпссгIитI. 

- ХIара абна жвпIара хIылсра атахъыпI.ГIвгвыпкIта тшыхIшитI, агIвгвыпкIгьи 

хIымгIва гьмайрам, швабыжта йбаргвыпI. Швымгвжважвам. 

Абар абна жвпIара хIылситI. Абна псауышвхIаква гIбара ахъазла бжьыкIгьи 

гIахIхъымгауа ахIвра хIылачIвапI, бгъьыла тшхъыгIгIван. 

АсабигIзагIвы асабиква апсауышвхIаква рсуратква длырбитI, рыхьызква 

ралхIвитI(асльан, къапльан, жираф, пыль, мимун). Асабиква амашакв йту 

ахъвмаргаква гIатырхитI. Араъа дасу йдырра гIайырбитI: ахьыз, ауи йъабзазауа, 

афачIвы. Асаби йхIвитI арахьаратгьи йцхърагIитI.  Ари ахъвмарра асабиква 

зымгIва алапI, ауат апсауышвхIаква рыхьызква йатадрыбагъьахитI. 

- ХIныкъвара ауыла йалхIыргитI. ЙыгIбаз, хIызлачважваз апсауышвхIаква 

йшвгвапхаз асурат жвгIвитI. (Асабиква асуратква ргIвитI). 

- ШвызгIвадахатI.  УахьчIва зымгIва бзита швынхатI. 

 

АпхьарасахIат аитог: ХIара запш шIыпIайа хIъабзазауа? АпсауышвхIаква запш 

шIыпIайа йъабзазауа?  Рыхьызква йатагIасазхIвхуашда? 

 

АпхьарасахIат 5.  Атема: «Уыхьызи уари». 

Амурад:асаби йыхьыз, йтдзахьыз, йани йаби рыхьызква шидыруаш бжьара; асаби 

адуней дшгIаквылызла ашвъа; ргьагьара йгIакIвзыршауа аугIа, азаджв-азаджв хвы 

шырзырчпуш рахIвра. 

 

Адгалща:асаби йшвъа; швъабыгъьква; акъарандаш зигIваква; топ. 

 

АкIвшаща: 

- Швымш бзита! УахьчIва хIара ахьызква хIрылачважвуштI. Ауи апхъала 

ахъвмарракI акIвхIыршапI. Ахъвмарща ахьыз «ПхIвыспа хьзыкI гIахIва(чкIвын)». 

(ЗымгIва гьагьата йгIалагылитI, атоп азаджв-азаджв йзауищтитI, йауызщтуа 

йыхьыз йхIвитI). 

- АчIвыйа йшвхIвуз? (асабиква рджьауапква).  ТамампI – хьзы. ШвчIва. 

ЙыгIвбахауа ахъвмарща. (Асабиква йалачIвитI, хын напIы йаситI, йыгвла йахьыла 

тшацайырпитIта йыхьыз йхIвитI). 

- Ужвы дасу йыхьыз хIалачважвуштI, ахIбачва штшырзынауырхара атахъу 

тамамта йхIхIвуштI. 

Швра швыхьыз, швтдзахьыз, уабайыхьыз жвдырра атахъыпI. ЙанакIвызлакIгьи 

ауагIа гвапата швырзаъазла.   ЙснапIыцIу ашвъа апш зымгIвадзугьи йшвымапI, 

ауи швангIадри йгIашвыртатI.  Араъа йаныпI: уыхьыз, утдзахьыз, уани уаби 

рыхьызква, уъадрийыз, уангIадри атшын, асквш.  Ари йапхъауауата йгIашвыртыз 

швъапI. 

ЙащтагIайуа ахъмарща: «Уыхьыз уаба йыхьыз хIва» (асабиква гьагьата 

йалагылапI, азаджв-азаджв топ йзауищтитIта йаба йыхьызгьи йхIвитI). 

Йалапсата йщтIу ахIарыфква шврылапшта, дасу йыхьыз злагIалагауа ахIарыф 

гIарылшвхта акъарандаш зигIваквала   йшвшвы (асабиква нхитI).  

Ауыла хIынхара алхIыргитI, ахIарыфква швани шваби йырзыжвгата йшпшдзахаз 

йырдшвырба. 

ЗымгIвадзугьи швнапIква абашвыркIыта дасу уыхьыз атахIвах. 

 

АпхьарасахIат аитог: АчIвыйа уахьчIва хIызлачважваз?                                       

Тдзахьыз, абахьзы - ззырхIвауа ачIвыйа? 

 

 

АпхьарасахIат 6.  Атема: «УызгIвадара гIахча». 

 

Амурад: УызгIвадара шухчуш, йшурыбагъьуш, ауатйрыуата 

алкIгIараквакIасабиква йрылакIра, ажважвква мгIаныта йрыму гIаргвынргIвра. 

 

Адгалща: агIвычIвгIвыс йылаква, йлымхIаква, йпыцква зну асхема; абамби 

тшытква – азакIдыхв, азIакI джыш фыгIв гIазхъыхIауа; Мойдодыр йгIайщтийыз 

асогIаква: сабын, упыцквазлаурыцкьауа, бльатакв, гIвыга, шIарыцкьага, хъхIва, 

ауасамца; атамщакь йту швхы; агъвы – асуратква зкIыдуцIуш. 

 

АкIвшаща: 

- Щымта бзи! (асабиква джьауап гIартитIта арымдзаква йрыквачIвитI). 

Йшпажвбауа «Щымта бзи» - хIва йызхIхIвауа? (бзира йзыхIтахъпI, йнашх 

шбзихуш). 

- ТамампI. АгIвычIвгIвыс гвапата дгвыргъьауа дангIаупшIалра угвы йалахIитI, 

бзиракI гIауылайжьитI. 

УахьчIвагьи хъвмарща шIыцкI швсырдыруаштI. 

АгIвы йара йхIаль, йшан йымапI, ауаса ъапIкътлапIкъла зымгIва хIапшыпI(хъакI, 

гIвщапIыкI, гIвнапIыкI, гIвлакI, гIвлымхIакI, ауасамца). 

- ЙгIасазхIвашда агIвычIвгIвыс йылаква йазигвалайа? (аджьауапква). 

- Алаква цхърагIагIвта йрымайа? (Джьымса, лачва, лахъвы). 

- ТамампI, швызгIвадахатI. 

- ХIпынцIа ачIвыйа йархъйауа? (ахIауа цкьа тагIгитI). 

- Ужвыгьи? (афыгIвква хIзалыргитI). (Асабиква абамби тшытква гIарылтитI, ауат 

рылаква хъгIвата афыгIвква алдыргитI). 

(Агъвы апны агIвычIвгIвыс йлымхIа ауацIа злалу асхема гIакIыдылцIитI). 

- АчIвыйа араъа йыжвбауа? АчIвыйа агIвычIвгIвыс йлымхIаква йазигвалу?  

ЗымгIвадзугьи швнапIычкIвынквала швлымхIаква хъыжвгIва. Са гIвба-хпа ажва 

схIвитI. ШвнапIыкI гIанышвхх. 

- АчIвыйа йсхIваз? (йгьрымгIатI). 

- Щта, йазыгIгвалайа хIлымхIаква? (бзита йшагIгIвуш). 

- АчIвыйа йчпачIву хIызгIвадара хIхчара ахъазла? (физкультура, йсабапу рызкъы 

хIфитI: ашвырква, ауатралыцIква). 

Физкультура – згIвадарапI! 

ЗакIы, гIвба, хпа, пщба, хвба! 

Сыламчвуа сгIагылтI уахьчIва! 

Швгьи хъышвгьи стIын щажьдза 

ЙгIазжьылтI ахIауа цкьа. 

 

- Щымта Мойдодыр ашвындыкъвара йгIайщтийыз йту жвдырра швтахъума? 

(Асабиква ашвындыкъвара йту алырхитI.  АцIахь гIвсураткI гIацIырхитI). 

- Арат асуратква йырну ачIвыйа? (Пыц). 

Ахъахьы йкIыду асурат йану апыцква шкIвокIвасышпI, ацIахьы йкIыду асурат 

апыцква рыцIа йхъващдза йаъапI. 

- Йшпажвбауа, апыцква ачIвыйа йрызнийыз? Упыцква ушпархьпшра атахъыйа, 

йанакIвызлакIгьи йшшкIвокIвазлуш апш? (Асабиква рджьауапква). 

АсабигIзагIвы асабиква йралхIвитI: «Ацкьара - згIвадарапI» 

 

АпхьарасахIат аитог: хIчважвара йакIвхIыршаз апны йшвгвапхайа?  Ужвыгьи 

хIалачважварныс швтахъума? УахьчIва йыжвдырыз ашIыцраква йзашвхIвашда?  

 

АпхьарасахIат 7  Атема: «Афольклор ажанр хвыц» 

 

Амурад: Ахъвмарща квпшыра амата асаби уарадква гIаддыргвалашвахра; абаза 

уагIа йрыму ажважвква йахаргIвазара. 

Адгалща: ахъвмаргаква: арба, аквтIу, ашвындыкъвара, мза, акIьанджьква: ла, 

квтIу, ажьа, тшы, цгвы; агъныла апсабара гIазырбауа асурат. 

АкIвшаща: 

- Ужвы сара ауысаква, ажважвква сшвызгIапхьуштI. ХIыбызшва апшдзара 

хIуысаква рпны йгIархIвитI. Абаза гIвгIвчва щардагIвы хIымапI, ауат йапшым 

атемаква гIащтIырхуата уыса щарда ргIвытI. 

АсабигIзагIвы йапшым атемаквала асабиква ауысаква дрызгIапхьитI: 

хI- Абазашта атема, анлыхъаз, нбжьагIвра тема. 

 

Атшпсщара дакъикъа акIвдыршитI. 

 

-ЙгIасазхIвашда, ачIвыйа ажважв ззырхIвауа? ХIыбызшвалагьи ажважв щарда 

хIымапI – нбжьагIвра, анхара, атгIачва рыхъазла. 

АсабигIзагIвы ажважвква дгIарыпхьитI, мгIаныта йрыму гIаргвынлыргIвитI, 

асабиква азцIгIгара рылтитI, ажважвквакI ддырдыритI. 

Ажважвква. 

- Анхара бзи збауа аугIа хвы йзырбитI. 

- АгIщагIв йымш гьхъвлум. 

- Швара злу пхащарагьи йымапI. 

- АчхIари ахъацIари хьапщ рыцIапI. 

АсабигIзагIвы абаза макъым гIалрыситI. 

 

- Йшпажвбауа, ачIвыйа абаза бызшвала хIызчважвара атахъу? 

-ТамампI, ауи гIахIхчара атахъыпI. ХIыбызшва бызшва баргвыпI, ауаса пшдзапI.  

Ауаса абызшва йахъазымкIва ацIаскагьи ахабзаквагьи гIахIхчара атахъыпI. Ауат 

швара йшвзыгIахчуштI -  ахIбачва шврыздзыргIврыквын, гвыбзыгъата 

хIкъральыгIвагьи хIуагIагьи сабап щарда рзышвчпарквын. 

ХI-Псадгьыл, хIугIа рыхъазла йгIву ауысаква асабигIзагIвы асабиква 

дрызгIапхьитI, пщасыркI ддырдыритI. 

 

АпхьарасахIат аитог: Ауысаква хIгIазпхьаз йгIазквчважвуз ачIвыйа?  

ХIыбызшвала хIчважвара атахъума? 

 

АпхьарасахIат 8     Атема: «Абаза уагIахъа». 

Апроект йалапI: асабигIзарта йахIбу агвып; асабигIзагIвы; ан-абачва. 

Апроект ахачIвы: йъабзазауа ахакв, йгIакIвзыршауа аугIа, абаза цIасква асабиква 

йшхвыцу рылакIра. Йшсабийу ауи гIаргвынгIврыквын йандухарагьи руагIахъа 

рыхъаз бзиракI шырчпуш йащтазлуштI.  

Асабиква руагIа атурых, ацIасква, ахабзаква, руагIахъа йгIарылцIыз 

апхьахьадуква йдырдырра атахъыпI. 

Ан-аба рыдынхалра. 

«Абаза бызшва гIахчара» - алачважвара. 

Асаби йан-йаба йыцта йырчпаз «Сцри кыт» - хIва зхьзу анхара. 

Апрезентация аслайдква: рцри кыт, Къарча-Черкес республика рыхъаз. 

Йапхъахауа ахъвы апны йакIвыршара атахъыпI – ачважвара, акыт йтагылу амузей 

ахъаз йахъырхыз апшра. 

Апроект ацIыхъва хIыззшпуа агIарбараква: анхара апны асабиква руахъа атурых 

анырдырра рахIагьи йазгIашыкъта абызшвадырра йаладырхIвуштI, йхакв бзи 

шибауа, хвы шаквицIауа гIайырбуштI.  

Амурад: асабиква йъатадрийыз ахакв бзи дырбара, ахабзаква хвы шрыквырцIуш 

рылакIра. 

АхачIвква: Асабиква атурых адырра йалархIара, апхъазаман абазаква рбзазаща 

шаъаз йахаргIвазара. 

Апроект уызланхуш аплан: 

I.Абаза уагIахъа йгIаквачважвауа уыса. 

2.Ачважвара акIвыршара - «Абазаква ртурых». 

3.Апрезентация «Апхъазаман абазаква рбзазаща». 

4.Экскурсия «Ачвахъабага». 

5.Ачважвара акIвыршара - «Абазаква рбзазаща». 

6.Апрезентация «Абазаква рбзазаща». 

7.Апрезентация «Абазаква ртхыпха». 

8.СуратгIвра «Абазаква ртхыпха». 

9.СуратгIвра «Сара схакв». 

I0.Апхьара-бжьара аитог. 

Ари аплан абжьагIвы лакIвпI йакIвзыршауа. 

Апроект аитог: Асабиква руагIахъа ртурых рдырра атахъыпI, ацIасква нкъвгара, 

гIащаквыжьра, руагIахъа рхъа шрыладухуш рыбагъьахра. 

АпхьарасахIат 9  Атема: Проект апсабара хчара –экология бжьара «ХIара 

хIшIыпIаква рпны апсабара» (декабрь-январь) 

АхачIвы: Экология бжьара атема йаквыргIапсу адырраква драура – уыжвгIанчIви 

абзазара апны йгIалыркIгIауа агвакъвпраква йрыуапI. Асаби йбжьара апны 

экология абжьара йылазтын ауи йгIадзныргылра апны апсабара гIайхчара 

шатахъу йакъыль щаквнаргылитI, зымгIва дгIакIвзыршауа псы зхъугьи, зхъамгьи 

йгIащаквижьра йтахъыта, зарар чпара амаль шамам йылайхIвитI. 

Апсабара пшыхвра асаби йсайра апны мгIан ду амапI. Апсабара апны асабиква 

йаналу ауат рыцIа йпшкахитI, йъасахитI, рыцIа йагъьу рхIаль-шанква 

гIанаршIыхитI, йалкIгIата асаби хвыцква рсайра апны апсабара мгIан цIола амапI. 

АсабигIзарта йцауа асаби апсабара йапшым агIамтаква рагIан штшапсахуа 

йырхъвыхитI. Йаргьи архъвыхраква асаби гватшныта йылайкIитI аспабара 

апшдзара, апсахща, апсабара йзырхъвыхуа дубжьитI. Псы зхъу зымгIва гвчIагIв 

азрымата, апсабара бзи рбауа йгIадзынуыргылитI.  

Йапхъахауата апсабара бзибара ргвы йалазцIауа йалазжьуа асабигIзартаква рпны 

йгIахътIкву апсабара агъыцIараква ракIвпI. Ауаъа йапшым агIайыраква гIайитI, 

апсабара йгIалху апкъыгIваква (апссгIачIвква, апсауышвхIаква), ауатра 

ашвхъымса апны йаныргIалу. 

Апроект амурад: экология бжьарала хIцри ашта апсабара йахаргIвазара. 

АхачIвы апроект: 

1. Асаби йгвапу, йзгIваду аъаща агвып йщаквйыргылитI,апсабара ахчара атема 

рылархIвитI. 

2. Экология апсабара ахчара, рысквшква йрыквыргIапсу адырраква 

йахаргIвазара. 

3. Апсабара аджьащахъвараква рзгIалкIгара, ауат рбзазара жвлара апны 

йрзгIарысабапуа йбжьара 

4. Экология амгIаны гIаргвынгIвуа, апсабара йанылу рчпащаква, рхъа 

ахчарагьи, апсабарагьи заран азгIарымгуа   йшазаъазлара шатахъу йбжьара. 

5. Асабиква апсабара бзи рбауа йбжьара. 

6. Апсабара апкъыгIваквала йапшым ахъвмаргаква асуратква чпара, ан-абачва 

гIарысабапра, йгIарайгвара, ауат урыцта анкъвакъвра акIвыршара. 

 

Апроект акьырацагIвква: абжьагIвы, асабиква ахIба гвып, ан-абачва. 

Апроект акIвшаща. 

ТшазрахIазырра аэтап: 

1. ЙаквыргIапсу алитература рахIазырра. 

2. Асабиква ртахъыра йгIаквхта апроект амурад, ахачIвы щаквыргылра. 

3. Апроект архъйаща план лыхра. 

4.  Дидактика джьгар хъвмарщаква гIарысабапра 

5. Йапшым атурасы асуратква, акIартква рыдынхалра. 

6. Картотека азкIкIра. 

Апроект акIвшаща 

-йапшым апхьарасахIатква экскурсия акIвыршара 

-ан-абачва рыцынхара, апроект йакIвшауа йахаргIвазара. 

Апроект йцIыхъвахауа аэтап. 

1. Апсабара агъыцIара рахIазырра 

2. Квпшыра гIарбага выставка акIвыршара. 

3. Ан-абачви асабикви ацыта анкъвакъвра акIвдыршитI апсабара йгIалху 

ъамапсымаква йырчпаз гIаддырбитI. 

4. Апсабара ахчара йаквыргIапсу, экология темала апроект апрезентацияква 

акIвыршара. 

АпхьарасахIат 10 Атема: «Абна апны агъны». 

Амурад:асабиква абна швырта йылу рахIвра; абна швыркви апссгIачIвкви 

рбзазаща йахаргIвазара; ракъыль ацIолара рыпшгIара, рыбызшва 

тшвуацIнарыхра. 

Адгалща:асы гIасквсыз ацIла амахъвдаква; агъны йыгъныцIсуа апссгIачIвква 

рсуратква; ацIисгIвараква; апссгIачIвква рфачIвы; ашвырква йгIаларжьыз 

ащапIтыпква узырбауа амгIващ; абна йылу ашвырква рсурат. 

АкIвшаща: - УахьчIва хIара абна хIцуштI. Ауаъа джьащахъварата йаъу 

хIырхъвыхуаштI. Абна апны хIара хIыршIашвуштI апссгIачIвкви абна 

апсауышвхIакви. 

Ахъвмарща «Йджьащахъву амашакв чкIвын». 

- Абна ауацIа йгьцIыруам. Швъабгъьы, башырба, кIанифат чва кIарышв гьауам.  

АхIбачва шврыцымкIва абна швхъазы швца гьауашым.  АчIвыйа йзамуаш? 

Асабиква: Абна уыладзырныс ауаштI, абна ауацIа йапшым апсауышвхIаква 

йылапI, закIы угIанарыхIуштI. 

- ТамампI.  ШвгIай абна амгIващла хIымгIвайспI. 

Ахъвмарща «АмгIващква». 

АтшхцIа апны йапшым амгIващква   ашвырква рщапIтыпква рныта йщтIапI.  

Ашвырква рщапIтыпква зну асуратква асабиква йрыларшитI. Асаби йсуратйану 

зквшвауа амгIващ гIайауитI. 

- Абна ауацIа ахIауа шпаъу? (ахIауа, цкьапI, йхьшвашвапI). 

- Швара тларыджала швызныкъвума? (асабиква тларыджала йшныкъвауа 

асабигIзагIвы йылдырбитI). 

Асабиква амахъвдаква йрыму ацIисгIвараква йрыдзхъагылапI. 

- Ужвы хIшIыпIаква рпны йыгъныцIсуа апссгIачIвква хIрылачважвуштI. 

АсабигIзагIвы апссгIачIвква рсуратква асабиква йдлырбитI: акъанджьа, ажвцIы, 

акъанджьагъра, цIис, къырльу. 

- Агъныла апссгIачIвква ахьта йащитI, йырфуш гьрауам, хIызларцхърагIа ауашйа? 

_ Ауат атдзычкIвынква рзыхIчпа ауаштI, ауаъа фачIвы рзытахIпсапI. 

- Абна йылабзазауа ужвгьи ачIвыйа?  

- Абна апсауышвхIаква бзазитI. 

- АпсауышвхIаква шпалхIыргуш, абна йызбзазарту шпагIдыруаш? 

- АгIвна псауышвхIаква агIвы йырчитI, дырхьпшитI, абна йылу апсауышвхIаква 

дара фачIвы гIараухитI. Абна йырбзазартапI, рфачIвгьи абна йылапI. 

-Йшызбауала швалашытI, швдзамгIваква къапщхатI.  Ауаса йыжвгIума апша 

гIаджвыквылтI, асипса аквнахIвуштI, амгIващква хънагIвуштI.  ХIцахра атахъыпI. 

АпхьарасахIат аитог: йгIахIшвыргвалашвах, ачIвыйа хIызлачважвуз? Запш 

пссгIачIвквайа, запш швырквайа йыгIдырыз?   

АпхьарсахIат 11Атема: «Геометрия пкъыгIва квпшыраква». 

Амурад: агеометрия апкъыгIва   квпшыраква рыхьызква асабиквайрыцдырдырра, 

агеометрия пкъыгIваква рквпшыра гIардыруата бжьара; апхьадзара   хвбадза 

рыбагъьахра; геометрия пкъыгIва квпшыраква йащтацауата ралыхща дырдырра, 

ауат рыхьызква гвынкIылра: гьажьы, пщырца, хырца, хвырца; апкъыгIва ачваква 

рыбагъьахра. 

Адгалща: альарыбыгIв-самолет, швъабгъьыла йгIатырсу ахIврапшдзаква; зигIва 

швыгагайалу ашвъабыгъьква, псарт, цIларкIыга.  

АкIвшаща: 

Швымш бзита!  ШвылачкIвынква йгвыргъьауа стапшырныс швабыжта 

сайгвыргъьитI. (Амакъым гIаситI). Уыгвла уйайгвыргъьата йаргьи 

дгIауайгвыргъьахуаштI. УахьчIва амш мачIкI йхъващыпI, ауаса хIара ныкъвара 

хIцуштI.  Ауаъа амарагьи йгIапхитI, ахIврапшдзаквагьи щардапI. 

-Абна джьащахъва хIшпацуш? (Асабиква рджьауапква). ХIыбна бна 

джьащахъвапI, ари швапшыстI йшвызгIазгыз – льарыбыгIв-самолет. Ауи 

хIаквчIвата абна хIнанардзуштI. (АсабигIзагIвы альарыбыгIв амгвылхтI, 

альарыбыгIв кIынхIарапI, ауи геометрия апкъыгIва квшыраква рымапI). 

-Уа, ари швапшыстI, ахIвынапква йырфазапI. АльарыбыгIв хIаквчIвара апхъала 

арат акIынхIараква закI аквхIрышвта йыгIдзахыхра атахъыпI.                                            

ШвгIай хIызлакврышвуаш хIазыпшгIапI.  Бзита швапшыстI, арат акврышвгаква 

запшуда?  Дасу йаквшвауа гIашваута йаквхIрышвуаштI.  

ШвызгIвадахатI, швхачIвы швырхъйатI.  Ныкъвара хIджвыквыл ауаштI, ауаса 

хIсамолет тшщтIнахра ахIатырла хIылаква хъыгIгIвитIта хвбадза хIпхьадзитI. 

Асабиква: закIы, гIвба, хпа, пщба, хвба.  

Тшпсщара дакъикъа. 

Асабиква хъапалитI, йчIвитI, амакъым тшацырчпауа йгIахIвитI. 

- Арат швырпшыстI, йгIасауыз альарыбыгIв джьащахъваква.  Абар ашвъабгъьы – 

ауи льарыбыгIвта йхIчпуштI.  ЙхIымапI уыжвгьи агеометрия пкъыгIва 

квпшыраква.       Агеометрия пкъыгIва квпшыраква тхыпха (узор) пшдзата 

йалахIырчIвитI, цIларкIыгала йабахIыркIитI.  АдзакIьаква хъвакIьа ашIахIцIахитI.                                                 

ЙатахIшвырхIвах альарыбыгIв шхIырхъйара атахъу.  

Асабиква рджьауапква.                                                                                                                             

– апхъапхъа йгIазквыхIхуаш гIахIахвитI                                                                                            

- геометрия  пкъыгIваква квпшыракваащтацаща  рымата  йгIащтIахIцIитI                          

- цIларкIыгала   йабахIыркIитI                                                                                                                         

- ахъвакIьаква амахIтахитI. 

АпхьарасахIат аитог: Геометрия пкъыгIва квпшырата йжвдыруайа?  АгIапын 

мызква запшквайа? 

АпхьарасахIат 12.              Атема: «Сан лыхъаз согIа». 

Амурад: ан бзи дубара, хвы лыквцIара, дуыргвыргъьара шатахъу асабиква 

йрылакIра; асабиква ршIыйара тшауацIнарыхра; йырхауа ауыс бзиракI 

шгIалыркIгIуш азыбжьара. 

Адгалща:амажвадза; ахар; амхвква; ашвъабгъьы швпIа. 

АкIвшаща: 

АбжьагIвы    абаза уысагIв ЧвзыкIьа Ш. йуыса «Дгьаъам лацкIыс аргваны» 

асабиква дрызгIапхьитI. 

- ЗымгIвагьи аны дхIымапI. Шванчва бзи йыжвбума?  Ан уыс щарда лымапI. 

ЙгIасазхIвашда, ачIвыйа ануыста йлырхъйауа? Ауи швылцхърагIума? (Асабиква 

рджьауапква).  УахьчIва ан дхIыргвыргъьуштI. ХIара амажвадза йгIалхIхта сурат 

зтауыргылуаш арама чкIвын хIчпуштI. Ауи арама ахъахь амхвква 

аквхIырчIвахуаштI. 

Асабиква мажвадза тшыт-тшыт нарахвитIта анхара джвыквырцIитI. 

АсабигIзагIвы асабиква дырцхърагIумца арама чкIвынква рчпитI, йдырпшшитI, 

йапшым швыга ахьырщитI. 

-Йшпажвбауа, йышвчпаз асогIа чкIвын ан йылгвапхушма?  Йшызбауала ауат 

швабыжта йайгвыргъьуштI, ауат швара-швара йырзадыжвгалтI. 

- Ан лсаби бзи дылбитI, шваргьи ауи зынгьи лгвы акъвшвмырпын, 

йанакIвызлакIгьи дшвыргвыргъьа. 

АпхьарасахIат 13Атема: «АлокIква рфырква». 

Амурад:асабиква тIатIила йапшым апкъыгIва квпшыраква рзычпауа бжьара; ауат 

ракъыль ацIолара рыпшгIара; рхъвыцща, рпшыща шырзгIарысабапуаш 

цхърагIара. 

Адгалща: алокI йгIалху йапшым апкъыгIа квпшыраква. 

АкIвшаща: ХIлокIква. 

 ХIлокIква, хIлокIква –хIугIа ракъыль, 

ХIлокIква, хIлокIква –хIугIа ргвы,  

Зъара акъыльйа шва йгIасышвтыз,  

Зъара гвыйа йсауыз швпны!      (ЧквтIу М.) 

- АлокIква рпны сасра швцара швтахъума? ЛокI ззырхIвауа жвдырума?  Абазаква 

локI щарда хIымапI.  АлокIква гIвыра анаъамыз апхъанчIви заман агIан йгIаншаз 

шIалахIварапI. Ауат ауагIа ргвыбзыгъьара йаквшахIатпI. АлокIква абзазара апны 

йнымшауа, ауаса цIолата узырхъвыцуа аджьащахъвараква йгIарыквчважвитI.                                

УахьчIва хIлокI – алокI джьащахъваква йрыуапI. СгIазпхьауа ашIчIвара запш 

локIу йгIазлыху   гIаздыруа йгIасайхIвитI. (АбжьагIвы алокIква дгIарыпхьитI, 

асабиква запш локIу йгIазлыху   ашIчIвара рнапIква щтIырхитIта йырхIвитI). 

Тшпсщара дакъикъа. 

«Кьым». 

Скьым гIахIвитI -абзазарагьи гIайитI! 

Скьым гIахIвитI – амарагьи гIапхитI! 

Скьым гIахIвитI – адгьылгьи хъынхIвитI! 

УгIахIвы, угIахIвы, сара скьым! 

      УхъынхIвы, ухъынхIвы, сара скьым! (ЧквтIу М.) 

АсабигIзагIвы асабиква алокI фырква зну асуратква рылалшитI, атIатIила 

йшыншуш длыйрбитI.  Ауи дымгвжважвауа сабипхьадза дйыдзхъагылуамца 

дицхърагIитI. Асабиква атIатIи йгIалырхыз апкъыгIваква ашвыга зигIваквала 

йыршвыхтI, ауат йъазалхыз айшва йыхвнадыргылтI. 

- ШвызгIвадахатI, ужвы швнапIычкIвынква цкьата йыжвджвджвах. 

АпхьарасахIат аитог: ХIыздынхалыз ачIвыйа?  ЙыхIчпаз апкъыгIваква запш 

локIквайа йызлаз? 

 

АпхьарасахIат   14          Атема: «АлымхIарыгIв пшдза чкIвынква». 

Амурад:асабиква рнапIы чкIвынквала йапшым апкъыгIваква шырзычпуш бжьара; 

агIапынла апсабара штшапсахуа йахаргIвазара; ахIапшхвыпшква бзазащата 

йрыму рахIвра. 

Адгалща: ахIапшхвыпшква йгIарщтийыз асальамшвъа; анапIрыцкьаква; 

алымхIарыгIвква; ахымбырцIакIьаква, архъабажвква рсурат. 

АкIвшаща: 

- Швымш бзита. Ужвы хIызту запш гIамтайа? (асабиква рджьауапква).  

Йшпажвдыр агIапын шгIайыз?  АчIвыйа ауи злажвдырыз? 

Асы ратытI, ацIлаква рбынджьаква гIапIанкIьитI, абгъьычкIвынква гIакIылпшитI. 

Йапхъахауа ахIврапшдзаква гIакIылситI. АпссгIачIвква гIапссгIахитI, рыгIвараква 

дырчIаджьхитI. АхIапшхвыпшква, абна апны апсауышвхIаква гIашIыхахитI. 

- УахьчIва хIара абна сасра хIцуштI. Абна хIцара апхъалаатшпсщара дакъикъа 

акIвхIыршуштI, швгIагыл зымгIва. 

Тшпсщара дакъикъа. 

ШвгIагыл  арахь зымгIв! 

ХIасуаштI зымгIвагьи  лахъгIва.!  

КIари КIури                                                                                                                                               

Нахвраница                                                                                                                            

ЧIашвхIатIашва                                                                                                                        

КвтIагъьчвахъылпа                                                                                                                   



18 
 

ЧвынцIбачу Куф                                                                                                                                     

Чуф    (ЧквтIу М.) 

- Арат ажваква абна хIыларгитI.  (АтшхцIа асхъа удзышвакI ахIврапшдзаква 

аквпсата йщтIапI). 

- ШвапшыстI, заджвгьи дгьаъам, ауаса амгIващ сальамшвъакI щтIапI, йгIазщтида 

ауи? (Асаби асальамшвъа дгIапхьитI). 

АхIапшхвыпшква йырсальамшвъапI. 

«Швымш бзита асабиква! ХIара абагь зарар ду хIызнахатI.  ШвгIахIцхърагIа, 

хIшвыхIвитI». 

- Йышпажвбауа абагь зарарта йачпауайа? (асабиква рджьауапква). 

- ХIырцхърагIушма ахIапшхвыпшква?  Ауат хIырцхърагIара апхъала рыхьызква 

гвынхIкIылра атахъыпI: хвымбырцIакIьа, лымхIарыгIв, кIьауа, хва, быжбыж. 

(асабиква ахьызква рхIвитI, ахIапшхвыпшква гIадырхвитхитI). 

- ШвгIай, араъа алымхIарыгIвквала йхIрыпшдзапI.  ХIара алымхIарыгIаква рсурат 

гIгIваштI, ауаса къарандаш зигIвала гьакIвым, тIатIила зигIваква 

гIахIрысабапуамцара.  Айшва хIадзхъашвыргылта йыкву асуратква швырпшы, 

йшвырхъвых йшхIчпара атахъу алымхIарыгIвква. 

АбжьагIвы алымхIарыгIвква длырбитIта йнылххитI, асабиква йшгвныркIылыз 

лырхъвыхитI.  Асабиква атIатIи йгIалырхитIта алымхIарыгIаква рчпитI, швыга 

зигIвала йыршвыхитI. 

- ШвызгIвадахатI, дасу дыздынхалыз алымхIарыгIв хьзыкI ашвт игьи гIахIвахра 

чкIвынкI алашвцIа. 

Тшпсщара дакъикъа.  «Архъабажв». 

Ахъабажв, бажв, бажв!                                                                                

   ЙгIахIахIв йъану абажв! 

Архъа бажвхушма? 

АгIвна бажвхушма? 

Архъа бажвхушма? 

АгIвна бажвхушма? 

Архъабажв агIвнала йпссгIатI- 

ЙбажвхуштI агIвнала. 

Архъабажв архъала йпссгIатI – 

ЙбажвхуштI архъа.  (Къвапсыргьан В.) 

АпхьарасахIат   аитог: ХIабаъаз уахьчIва?  Абагь ахIапшхвыпшква зарарта 

йрызнахайа?  ШIыцрата йыжвдырйа?  Запш хIапшхвыпшйа рыцIа йшвгвапхаз? 

АпхьарасахIат I5      Атема: «ХIара хIгвал». 

Амурад: АпссгIачIвква рыхьызкви раъащи рыбагъьахра; Асаби ласыта, майрата 

атIатIи йгIакъвихуамца йапшым апкъыгIваква шизычпуш бжьара. 

Адгалща: ТIатIи. 

АкIвшаща. 

- Акытча сшвызгIапхьуштI, ауи аджьауап швазыпшгIитI.  ШвгIвадзыргIвы. 

АжвгIванд апынгьи хIагIата йпссгIитI, 

Адзгьи швабыжта бзи абитI. 

Йышвмыркъвахуата йгIасашвхIвстI,  

Запш пссгIачIвыйа, йара ауи?    (Рхъабабыщ). 

- ТамампI. (АбжьагIвы абабыщ асурат агъвы йгIакIыдылцIитI). 

-Архъабабыщква ъабабзазауа? (агвалква, адзыгIв дуква рпны). 

- РфачIвы запшыйа? (адзгIайыраква, ахваква, ахIапшхвыпшква). 

-Архъабабыщква хIпны йгъныцIсума момкIва ашIыпIа пхартаквала йпссгIахума? 

(Асабиква рджьауапква). 

- Арыла швгIаскIьата ари агвал швапшыстI.  ШвгIай араъа хIара хIбабыщква ари 

агвал йхъыгIжьылпI. Ауи апхъала атшпсщара дакъикъа акIвхIыршапI. 

Тшпсщара дакъикъа. 

ПIи-пIи, пIи-пIи 

Акъазчыр хвыц 

АхIвра чIыхв хвыц 

ЙацрахатI: 

ЙгIахътI апыквла, 

ЙгIахъначIватI, 

ЙшашIакIыз 

ЩтIахьла йкIачIвалтI. 

УадыргIванагьи йахIвитI: 

ПIи-пIи, пIи-пIи 

АхIвра чIыхвчкIвын  

ХъгIапIи 

БзипIи.    (ТхIайцIыхв Б.) 

- Ужвы хIхIазырпI. ТIатIи тшыткI гIахIахвитI, ауи йтIатIаханцкIьа хIадынхалитI, 

ауи йантIатIу майрата йапшым апкъыгIваква йуызгIалхитI. (АбжьагIвы 

дымгвжважвауа асабиква атIатIи йгIалырхта абабыщ шырчпуш длырбитI.  

Асабиквагьи ауи лчпауа дырхъвыхуамца рбабыщква дырхъйатI). 

- ШвапшыстI хIбабыщква шпшдзахаз, ауат агвал йхъыгIжьылтI. 

АпхьарасахIат аитог: ХIызквчважваз, хIыздынхалыз рыцIа йшвгвапхайа? 

АпхьарасахIат 16         Атема: «Сакъра». 

Амурад: асаби йхIаль сакъракI шалазлуш йылакIра; ауи йхъвыцща йанизагIарбауа 

ртшхъвара; абжьагIви асабии азхъацIара шрызбжьазлуш, ауи ачважвара апны 

штшизагIарбуш.  АсабигIзагIвы йдлырауа асуратквала гIахIвахра хвыцкI 

шырзалацIуш; абзазара апны хъыхчара шйымазлуш йылакIра. 

Адгалща: асуратква: ачвгьари абзири злу алокI фырква: аквыджьма, абага, 

нажгIвыршIыдза, аткъва, Золушка квпшыраква; шварагIвара гIазырбауа 

асуратква; алокI йалу ашIчIваракв; гъьадза; ахъвмарга «Лунтик»; топ; асабиква 

рыхъаз асогIа- «амыз-хIахъв». 

АкIвшаща. 

- Швымш бзита.  Ари йшвызгIаздыз дзачIвыйа? («Лунтик» йалу амакъым гIаситI). 

(….. Амыз апны джьащахъваракI гIаншатI, ауаъа йытI…). 

- Уа, араъа закI пIатIауитI. Абар ауи (ахъвмарга длырбитI). 

Лунтик: - Швымш бзита. 

- Лунтик закIгьи гьадырам, ауи шварагIваракI йшаламшвуш йсакъра атахъыпI. 

ХIацхърагIарма ауи? 

Тшызчвыхчара атахъу ашварагIвараква. 

1 «АгIвычIвгIвыс йквпшыра угIанажьуштI». 

АбжьагIвы    алокIква йгIарылылхитIта ашвапхаква длырбитI, зымгIва йрызхъацIа 

шамуаш ралхIвитI. 

- Йжвымдыруа агIвы дгIашвыцхъагылта кIанифат   ангIашвитуа, ачIвыйа 

йшвхIвара атахъу? (ЙсзыргIва, ауаса йзымдыруа агIвы йпны закIгьи 

гьгIасахвуам). 

2 «Ачвгьари абзири». 

АтшхцIа апны гIвгъьадзакI щтIапI, азакIчвгьара квпшыра амата асуратква тапI, 

азакIгьи абзира асуратква тапI. (Айшва апны алокI квпшыраква рсуратква ыквпI: 

нажгIвыршIыдза, ткъва, Золушка, бага, квыджьма, ауасамца). 

- Арат асуратква швырпшыта чвгьара нкъвызгауа афыр гъьадзакI йташвцIа, бзира 

злу афыр йыгIвбахауа агъьадза. 

-Йшпажвбауа зымгIва локIква рпны абагьи аквыджьми чвгьара нкъвыргума? 

(момо). (Асабиква запш локIкву рхIвитI). 

3 «УыунагIва апны йуымдыруа агIвы». (Асуратла гIахIвахра аларцIитI). 

- Айшва йыкву асуратква швырпшыта йшвырхъвых (ашв заджв дгIаситI, амашина 

уаквйырчIвитI, ателефон дгIаситI). (Асабиква рджьауапква). 

- ТамампI.  Ашв тIы гьауашым ауыла йгылу дуымдыруазтын.  Ан-аба дара ашв 

злагIартIуаш ацIапхаква рымапI. 

Лунтик: - ШвызгIвадахатI, уахьчIва щарда здыртI, съацахуа сыгIвзачваквагьи 

йрасхIваштI. Ари асогIа - «амыз-хIахъв» швара йшвыститI.  Бзила!  

АпхьарасахIат   аитог: ЙатахIшвырхIвах - аурам апны хIсакъра атахъыпI. 

ЙгIымдыруа агIвы ашв йзыхIтIуашма? 

АпхьарасахIат 17    Атема: «Агвапара хIылахIкIитI». 

Амурад: Ажваква: нбжьагIвра, пIатIу, гвыцкьа, гвчIагIв, гвыпшка – мгIаныта 

йгIарныцIуа йахаргIвазара; агIаншара гIамальква бзиракI шырзгIалкIгIуш 

азыбжьара. 

Адгалща:йджьащахъву ашвындыкъвара; напIтара; аласпа асурат. 

АкIвшаща. 

- Мыш бзи.  УахьчIва ажва «нбжьагIвыгIара» мгIаныта йгIаныцIуа 

хIалачважвуштI. АнбжьагIвра йгIаквчважвауата ауыса сшвызгIапхьуштI(ауыса). 

АчIвыйа «нбжьагIвра», «нбжьагIв» ззырхIвауа?  

- «нбжьагIв» - хIва йупхьадзаауаш агIвы йанакIвызлакIгьи йгIауыцIагылуаш, 

бзира узызхуш йакIвпI. 

- «НбжьагIвра» ахъаз йхIыму ажважвгьи гьмачIым, ауат йрыуата закIы-гIвба 

гвынхIкIылпI. 

Ажважвква. 

- ГIвза дызму насып йымапI. 

- Рпсы кьысакI йацтапI. 

-АгIв бзи йайшва гайпI. 

- АгIвычIвгIвыс гIвза щарда анйыму йнашх йанакIвызлакIгьи бзипI. Швара 

швнашхква уахьчIва йшпаъу? (асабиква рджьауапква).                            -ШвгIай 

ашвындыкъвара чкIвын гIахъхIтIыпI, ачIвыйа араъа йту? (напIтара).   

- Йызчвыдзда ари напIтара? (асабиква рджьауапква). 

-ШвгIай ателебарала амультфильм «НапIтара» хIапшыпI. 

- АпхIвыспа чкIвын лыхьыз ачIвыйа? 

- АчIвыйа ауи гвалата йлымаз? 

- Ауи лан аласпа лунагIва йзгIалымжьылйа?  

- Аласпа лыгIвза йанлыртх лнашх зхъващхайа? 

- АчIвыйа джьащахъварата йгIаншахыз? 

- АнапIтара йанласпаха апхIвыспа чкIвын шпатшылчпа? 

- Йышпажвбауа, ачIвыйа «Ала – агIвычIвгIвыс йыгIвза цIабыргыпI» - хIва 

йзырхIвауа?    

АбжьагIвы апсауышвхIаква ушырзаъазлара атахъу ралхIвитI. 

I.АпсауышвхIаква бзи убара атахъыпI. 

2.АпсауышвхIаква уырхьпшра атахъыпI. 

3.Урыцхъвмарра. 

4.Зарар рзыха гьауашым. 

Асабиква аласпа асурат ргIвитI.  Ауи къарандаш зигIвала йыршвитI. Асабиква 

рсуратква зымгIвагьи джьащахъвахатI. 

АпхьарасахIат аитог: АчIвыйа «нбжьагIвра» ззырхIвауа?  АгIвычIвгIвыс йхIаль 

шпаъазлара атахъыйа? 

АпхьарасахIат 18       Атема: «Сара стгIачва». 

Амурад: ажва «тгIачва» магIын хъадата йаму йахаргIвазара; атгIачвква злапшым 

гIаргвынргIвра; асаби ан-аба, ъахIыльчва гвыцхIара шырзйымазлуш йылакIра. 

Адгалща: асуратйану атгIачва. 

АкIвшаща. 

- Швымш бзита.  Дасу уыхьыз утдзахьыз гIасашвхIвитI. (асабиква арымдзаква 

йрыквчIвитI, рыхьыз ртдзахьыз рхIвитI). 

- Асурат хIапшитI, ачIвыйа йыгIбауа? (ан, аба, асабиква). 

- АжвакIла ауат хIшпарыпхьа ауашйа? (ТгIачва). 

 СазцIгIараква джьауап гIарышвт: 

- Ари аба йакIвпI, ауи йхIаль, шан йшпаъу? (дымчхъапI, дынхагIвыпI, дмахагьапI, 

дгвыпшкапI). 

- Ари ан лакIвпI, ауи щта? (дпшкапI, зымгIва рыхъаз лгвы цхIитI, зымгIва 

дырхьпшитI). 

- ХIара хIгвып тгIачвата хIпхьадза ауашма? (щта).  

-Ужвы швгIасцхърагIата арат айачIваква гIатхIырсуштI. Ауат айачIваква 

ажвгIванд апны щардапI, тгIачвакI рапшта йацыпI. ХIаргьи ауат рапш 

хIгвыргъьитI, хIкIкIитI, тгIачвакIта хIаларпапI.  

- ХIнапIква абахIыркIитIта зымгIвагьи гьагьата хIалагылитI. ШвапшыстI, 

йзапшхайа хIгьагьара?  

- ТамампI, амара.  Азаджв-азаджв швихьыста швйайгвыргъьа.  Уыгвла йпхара, 

йбзира уаргьи йгIауылайжьитI. 

- ТгIачва – хIва хIызпхьуз уахьчIва йыгIдыртI. АтгIачва бзи йабабара, аджв-аджв 

йызхъайцIауа йацбзазара атахъыпI. АхIбачва хвы рыквшвцIара, ан-аба 

швырцхърагIара йшвборчпI.  Ауатква зынгьи йышвхъшвымраштылым.  

АпхьарасахIат аитог: Ажва «тгIачва» шпагIашвгвынгIвы?  

АпхьарасахIат 19 Атема: «АгIамтаква». 

Амурад: асквш ауацIа зъара гIамта хIызшIашвауа асабиква йахаргIвазара; 

ауатралыцIква сабапта йрылу рахIвра; агIамтаква зигIва швыгата йгIадрысабапуа 

дырбара. 

Адгалща: агIамтаква зну асуратква; абыгъь гIважьква; ауатралыцIква знуасурат; 

атамщакь йту ауатралыцIква. 

АкIвшаща.                     

АбжьагIвы адзын йгIаквчважвауата асабиква уысакI дрызгIапхьитI (Ауыса). 

- Ари ауыса запш гIамтайа йгIазквчважвауа? 

ХIызту запш гIамтайа? (адзын).  Ауи йшдзну шпажвдыруа? (асабиква 

рджьауапква). 

- ШвызгIвадахатI.  Ари швапшыстI, сасра йхIызгIайда? (атыдз джьащахъва). 

- Йшпажвбауа, ари атдзы йыгIвнабзазауада? (АгIамтаква). 

-Ауат зъара йнадзауайа?  

-ТамампI, пщба. ЙгIасазхIвашда ауат рыхьызква? Асуратква рпны агIамтаква 

йапшым швыгала йшвыпI, ауат ашвыгаквала агIамтаква алырга ауашма? 

(АбжьагIвы агIамтаква рсуратква асабиква йдлырбитI, даргьи запш гIамту 

йзланакIуа рхIвитI). 

- ШвызгIвадахатI.  Ужвы ауатракви ацIлауатра гIайыракви хIрылачважвуштI. 

- Ауатра хIъадзацауа хъвмарракI хIаспI. 

«Абыгъь гIважьква».  

Абыгъь гIважьква, абыгъь гIважьква 

Сара сымгIващ хвыц хъыргIвитI, - 

СщапIква рыцIахь, съагIамгIвайсуа, - 

Ахьапщ тшытква хIвачвакъьитI. 

Асабиква бгъьыта йгIахъвмаритI, асабигIзагIвы – пшата.  Пша гIаситI, абыгъьква 

йхъванчуамца йчIвитI. (ГIван-хын уас ауаштI).  Ахъвмарра амщтахь асабиква 

«ауатра» йгIайтI, арымдзаква йрыквчIватI. 

- ЙгIасазхIвашда, адзынла хIуатраква рпны ачIвыйа йгIацIагIгауа? 

ТамампI: швхы, кIартIоф, кIамбыста, джьымщы, джыш. 

-Шваргьи швпынква ауат гIацIажвгума? 

АсабигIзагIвы агIамтаква ращтацаща гIадлырбауамца асабиква йралхIвитI, ауат 

алкIгIарата йрыму йахарыргIвазитI. 

АпхьарасахIат аитог: АчIвыйа уахьчIва хIызлачважваз?  АгIамтаква 

шпалхIыргауа? 

ЙгIважвахауа апхьара-бжьара. 

АпхьарасахIат 20 Атема: АгIахIвахраква рыдынхалра. АлацIара «Адзын 

гIаталтI». 

Амурад: асабиква йлыху апланла йнырхара; апсабара гIахIвахраква адынхалра. 

Сентябрь мыз ахъа уалагата апсабара джьащахъварата йалу дырбауамца ныкъвара 

акIвыршара.  АсуратгIвра бзи збауаауи адынхалща азыбжьара. (Аква ангIаквауа, 

ахIапшхвыпшква апсабара апны рзазаща, амш адзынла штшапсахуа, ауасамца).  

АкIвшаща. 

- Адзын апсабара псахрата йгIалалуа хIаквчважвуштI, адзын анашанаква 

хIрылачважвуштI.  Агвып зымгIва хIацынхуштI, ауаса хIацIагылта хIынхузтын   

хIгIахIвахрагьи рыцIа щайдза ацIазлуштI.Апхъапхъа хIызланхуш аплан 

алыхIхуаштI. 

Асабикви абжьагIви йацынхауа алацIара хвыцкI аларцIитI. -  Адзынла апсабара 

йгIымдырдзакIва тшапсахитI. Амшква айшысхитI, йгьшуарахым.  Пша хьшвашва 

гIаситI, ауи ква гIанагитI. (АсабигIзагIвы асабиква дырцхърагIумца ажванахъаква 

ащтацащарыма щаквдыргылитI). 

Адзынла ауагIа рыцIа пхата тшыргIвычитI, ауатраква рпны рынхара 

гьашIадрысуам.   

- АцIлаква рбыгъькваадзынла йшпаъу?  АхIапшхвыпшква рбзазаща щта? (АцIла 

быгъьква гIважьхитI, йгIакIапIлитI. АхвымбырцIакIьаква алагIваласитI, ауат 

рыгIвараква йырзыпшгIитI).  

АбжьагIвы асабиква лыртшхъвитI. АгIахIвахра атема ралхIвитI: «Адзынпаса - 

гIамта пшдзапI». Ари атемала асабиква алацIара аларцIитI, ауи йгIархIвахуа 

тшырбжьитI. 

- Ужвы ауатра, ацIлауара ахъаз йгIдыруа хIалачважвитI. Асабиква йнархъам 

рджьауапквала йдууым агIахIвахра чIвын аларцIитI. 

АбжьагIвы адзынпаса алкIгIарата йалу асабиква йатадлырхIвахитI. 

АпхьарасахIат   аитог: абжьагIвы асабиква «Адзын» -хIва хъа амата ауыса 

дрызгIапхьитI. 

«Адзын» - 

ЙгIайтI сасыта адзын, 

АцIлаква тшдыршвшвахитI. 

Апша хьшвашва гIасын,  

Акъырльуква пссгIахитI. 

ЙалдзгIитIамш акIкIара, 

Адз гIахIвитI щымтала. 

Йыквлын архъа гъвгъвара 

ЙыгIвитI аджьугьальа… 

АпхьарасахIат 21. Тема «Турасыла йалу асурат алыхра «Адзын амш», 

асуратла гIахIвахра алацIара. 

АхачIвы: асабиква асуратла гIахIвахра рзалацIауа, афыр хъадата йзлалу асурат 

рзгIалкIгIауа, апланла йзынхауа йбжьара. 

Адгалра: асурат адзын амш аквпшыра гIаунарбауа. 

АпхьарасахIат акIвыршара. 

АбжьагIвы йрайхIвитI асабиква сурат шдлырбуш. Асурат «Адзын амш» («Четыре 

времена года» О.Соловьев) амольберт йыквлырглитI, асабиква йапшныс 

йгIалрайгвитI (Асабиква аргваныта йадзхъачIвапI). ДразцIгIитI, бзита йырбума 

асурат? ЙахьырцIарызйа ари асурат? Запш заманйа йгIанарбауа? (аурам лашарапI, 

асабиква апхьарта йаъата йгIайхитI. Анана асаби длыцта дгIамдитI) 

-АчIвыйа ауаса йзщаквшвыргылыз ари амш, дзны мшыта? (абыгъьква ацIлаква 

йашIу гIважьпI, йкъапщыпI, йгIакIаплитI). Асабиква апхьарта йгIайхитI.  

-Йшпаъу амш? (Амш бзипI, йгьчвщым, амара гIапхитI) Амара ангIапхауа адзынла 

швабыжта уамдарныс хIвапсагIвапI, йшпагIанарбу ауи асурат апны? (АжвгIванд 

чIыхв амара анурква ацIлаква йрыквпхитIта даргьи рыбыгъьква рыцIагьи 

дырзигIвитI. Ауи йапшу амш упны угIвначIварныс гьмайрам, агIамдара 

гIауыхъитI. Аурам асабиква йымгвжважвауата йгIамгIвайситI. Мама йапхъахауа 

акласс йыцIалыз лсаби апхьарта дгIатылдан дгIалдхитI. Ауат рлагьи йрыдзхъагла 

йгIамгIвайситI, асаби йла йыла гьахъихуам. АсабикI аткван аргван дгыла йанду 

длызпшитI. 

-Швари хIари аусарат хIапшытI, ужвы йджьащахъву агIахIвахра алахIцIауа 

тшыгIбжьуштI- йапхъахауа ахъвы ари йапшу ажваквала далгитI арыпхьагIв.- 

Асурат агIахIвахра алацIараапны амгIан хъада гIалкIгIарала уалагара атахъыпI. 

АбжьагIвы асабиква рджьауапква дрыздзыргIвитI, рхальатIква рылыхитI, 

йырхIвуш ажваква йырчвхIальата йанылбара дырцхърыгIитI. Асабиква 

йгIадлыргвалашвитI, аплан алацIара шатахъу, ауи йаквыргIапста асурат 

уадынхалра шатахъу, аплан аналухуа асурат угвыла хъвы-хъвы йшушара 

шатахъу. 

«Дызда асурат йгIанарбауа гIасазхIваш? -дазцIгIитI арыпхьагIв» Ауи аплан 

йаквыргIапста асабиква рджьауапква гIартуазтын йырхъвыхитI, йыртшхъвитI 

асабиква. АцIыхъва аитог йара йхIвахитI: Дзын мшы пхагIвыкI гIанарбитI асурат. 

АсуратчпагIв асурат «Дзын мшы «-хIва йахьицIатI. Апсабара шгIанарбу 

дгIаквчважвитI.УадыргIана аугIаква рсуратква ауат ргIаншараква 

дгIарыквчважвитI. (рджьауапква йырхъвыхитI, хальатIта йгIаладыршвауа 

йрытаразхитI). 

АпхьарсахIат ацIыхъва абжьагIвы швапхата йгIадрысабапуаш агIахIвахра 

райхIвитI: АсуратчпагIв йсурат йахьицIатI «Адзын амш» Апсабарра гвлахIарапI. 

АцIлаква ркъвадамаква амара нур гIарыквпхитI. Абыгъьква зигIвахатI, асабиква 

апхьарта йымгвжважвауата йгIайхитI. Азаджв апхьагIв йан дгIайпыралтI, ауат 

рлагьи рыцта йгIайхитI, йхъарамкIва анду дрызпшитI. Адуней зымгIва 

хIвапсагIвапI. Азаджв асаби йанду длыцта аткван аргван йгылапI, асаби ала 

йгIардуа йылаква аквикIын дапшитI. Йанду аткван ашвырква лхвгIитI, ларгьи 

атигIвы длачважвитI.АгIвпхIвысгьи йашIагвыргъьитI, амш абзира йайгвыргъьитI. 

АрыпхьагIв асурат агвып апны йгIанижьитI йаргьи рыцIа йанаквыргIапсу йзаман 

алкIгIара нхара кIвйыршитI: 2-3асабиква гIанижьуамца асуратла гIахвахра 

аладйырцIитI. Асабиква аматериал шгIаргвынгIвыз йырхъвыхитI, рыбызшва 

тшауацIнайрыхитI. 

АпхьарасахIат аитог: -Асабиква ачIвыйа йахьчIва хIыздынхалыз? РыцIа 

йгIалшвкIгIушта, йшвгвапхата апхьарасахIат йалазйа? 

АпхьарсахIат 22 Тема: «АцIлашвырква» 

Амурад: АцIлашвырква йаланакIуа адырраква рыбергьыльра, рыхьызква 

рзыхIвауа, ауат ажваква рылата ажванахъа рзалацIауа йбжьара. Асабиква 

йауацIыхта аджьауапква 4-6 рзыргылуа йбжьара, агIахIвахра алацIара. 

Адгалра: уадгьына, асуратква ашвырква йаныта, агIахIвахра суратла схемала 

йалыхта, йгIатырсу ашвырква рсуратква, ауатралыцIква, ацIлашвырква, 

ажвумпква, клей, напIрыцкьага, клеенка, ашъабыгъь ватман. 

АпхьарсахIат акIвшаща. 

-Асабиква, швгIасрайгварныс стахъыпI хIарахIцIлауатра. Араъа хIцIлауатра апны 

хIара йгIдыруаштIачIвыйа адзын пшдза сабапрата йгIахIнатуа? ШвхIазырума? 

АмгIва хIыквылпI зымгIвагьи, швнапшагIапш амгIваащта швыквымцIуа 

швнамгIвайс! (узыргвышхвауа ауарад рзаквуырглитI, даргьи аспорт 

аъамапсымаква абжьагIвы йщтIалцIаквазла йыквгылуамца йымгIвайситI, -ари 

агъьал агвал акIвпI хIгIакIвшапI ауи, ари аркъан йщтIу цхIапI, ари   акIылсырта 

хIкIылспI) 

-Абар йаргьи хIгIадзатI. ЙачIвытагьи пшдзайа араъа? АчIвыйа йыжвбауа швара? 

(ацIлаква, чIвацIла, хIацIла, хIвасацIла) АчIвыйа ауат йырмгIану? ЙабагIайуа 

ашвырква? Ашвырква гIазшIайуа ацIлаква рыхьызква хIшвырхIва. АцIла чIва 

ъгIашIайуа ахьыз ачIвыйа? (ауи апшымца ахьарат ацIлаква рыхьызква 

дхIырхIвитI). Запш гIамтайа ацIлашвырква аназыркIкIуа? АчIвыйа ашвырква 

сабапрата йрылу?  Ужвы ашвырква азхIкIкIуаштI амартан йтахIцIуштI, ашвыр 

ахьыз швхIвитIта амартан йташвцIитI. «Сара ашвыр –чIва амартан йтасцIитI… 

(ауи апшымца)».  

Ахъвмарща «МацIаугIвы» - (3 гвыпкIта йшапI) 

Дасу агвып карточкIакI гIалихитI. Ауи йану йапшитI, ахьарат рыквлачваква 

йракьангьашитIта запш рызкъы уызрахIазыруаш рхIвитI. 

-ШвызгIвадахатI! Швара швцхърагIагIв бзихуштI швмамакви швандучви рыхъаз. 

-ЙгIасашвхIв, сара ахIа йгIалху компот сыршра стахъхазтын, ачIвыйа ауи 

йахьызызлуш? (асабиква рджьауапква). ТIама варенья уычпарныс утахъхазтын, 

ачIвыйа ауи злалу? ШвызгIвадахатI!  

Ахъвмарра: «ЙацIагах ашвырква» АкарточкIаква гIашвахвамца асурат 

адшвкIылх. (ачIва гIвбата йшата, ахIа хпата йшата). Запш швырйа йгIаншаз? 

(асабиква рджьауапква) 

Ахъвмарра «ЧважвагIвы» (ачвапшырахьызква йаъухьызква йрыцырцIумцара 

ажвацгIайква рхIвитI). Агвып ахьари агвып ачIва рздрауитIта, ачIва аквпшыра 

рхIвахитI.Анкъвакъвра йайгIайта йупхьадзитI агвып рыцIа ажвацгIай щарда 

ззыхIваз. 

Асхема гIаурысабапуа агIахIвахра алацIара- рыцIа йалкIгIата бзи рбауа ашвыр. 

СыгIвзачва лаба джьащахъвакI йнкъвыргитI.Ауи алаба турых джьащахъва 

гIарбага лабапI.Ужвы алаба щтIысхыркIвын атурых джьащахъва гIаншуштI. 

Йышвтахъума? 

-ЗакIы,гIвба, хпа, алаба аджьащахъвара дырба! 

ХIа хIсабиква ацIлашвырта йчпа зынла. 

(Асабиква ашвырква рквпшыраква рымата ахъылпаква ахъарцIитI) Зъара 

йнадзауайа? Арат шпшдзу, зымгIвагьи йрайлахIитI. ХIрабадырпI ауат. 

Ахъвмарра «ХIабашвырдыр» 

-Швхъа швгIаквчважва. (абжьагIвы ашвапха рызгIайгитI, тамамта ашвыр 

аквпшыра йшгIаквчважвуш) (асабиква рджьауапква йаздзыргIвитI, баргвыра 

йапIшIашвузтын агIахIвахра алацIара апны абжьагIвы дырцхърагIитI) 

-Асабиква, швара йанакIвызлакIгьи ари йапшу аправила йыжвдырра атахъыпI, 

йгIашврысабапрагьи атахъыпI: ашвырква йджвджву йцкьу акIвпIйыуфа ауаш. 

ХIара хщыбжьанчара акампот злахIчпуш ашвырква гIашIхIшврых. (асабиква 

агъвы йкIыду йапшым асуратква йыргвапхауа ашвырква (ажвумпква, 

ауатралыцIква, ацIлашвырква) гIалырхитI, дасу йара йальбом апны клейла асурат 

кIыдицIитI. (Ауи анхара ъадзакIвшауа амакъым узыртынчуа гIаситI). 

АпхьарсахIат аитог: ЙгIахIшвыргвалашвах йабагIайуаацIлашвырква? 

Запш швырйа швара йжвдыруа? АчIвыйа ашвырква сабапрата йрылу? 

 

АпхьарсахIат 23 Тема «АуатралыцIква» 

Амурад: Ауатрашвырква йрыквыргIапсу адырраква рыбагъьара, ауат 

рквпшыраква тамата йырзыхIвауа, ажва шIыцква рылата ажванахъа рзалацIауа 

йбжьара. ЙацIакIу айчважвара рызгIарысабапуа. Апсабара ахчара амгIаны 

гIаргвныргIвра. 

Адгалра: Абыгъьква, ауатралыцIква рмуляжква, йа ауатралыцIква, топ, йапшым 

асаби хъвмаргаква. 

АпхьарсахIат акIвшаща: 

-Асабиква, уахьчIва ауатралыцIква хIрыквчважвуштI.АчIвыйа уатарыцI 

ззырхIвауа? ЙабагIайуа ауат? ЙыхIшвырхIва ауат рыхьызква. ШвызгIвадахатI! 

Ахъвмарра «Йджьащахъву амашакв» 

АбжьагIвы амашакв дтаъабидта ауатралыцI амуляж гIатихитI, асабиква райшва 

йыквицIитI. 

-ХIацшвырхъвмар ужвы! Швара кьазу-кьазуламца амашакв швтаъабитI. Йту 

ауатралыцI швъабарщщуамца йгIашвауитI,ауи йгIатышвымхуа амгIану 

гIажвдыритI. ЙгIашвауыз амашакв йтата ауатралыцI ахъазла йыжвдыруа зымгIва 

швхIвахитI. 

Ахъвмарра «ЙпщыгIвхауа дчIыдапI» 

АбжьагIвы пщшвыркI асабиква йыдйырбитI (наша, швхы, къаб, пIатIражан) 

айшва йырзиквицIитI 

-Швырпшыта арат ауатрашвырква, запшыйа арат рыуа йчIыду? Ауат рквпшырала 

йшвырхъвых. (йчIыду акъаб, пIатIражан ауи гьажьыпI аквпшырала) Ахьарат 

ауатрашвырква шаъу (йчIвырдза йаъапI) ТамампI, ауат йчIврыта йаъапI. 

Арат швгIарпшы ужвы (цыца, джыш, чыбджьы, пIатIражан, шIрыкIва (репа) арат 

рыуа йчIыду гIашвау? (ашIрыкIва ауи ачвала ахьарат йгьрапшым) 

-Ужвы арат ашIшвырпшы (джьымщы, джыш, шIрыкIва, пIатIражан) АчIвыйа арат 

рыуа йчIыду, йануфауа ахъгIарала йхIырхъвыхитI. (апIатIражан акIвпI йхъгIу 

ахьарат йблитI).  

Аджьгар хъвмарра «ТшыгIвра» 

Ауатра хIталпI хIара (рнапIква абаркIы агьагьара йгIакIвшитI) 

АтшыгIвра ацIагIгахпI. 

ХIара ашвхы гIалыхIхпI. (тшнадыркъвитI, тшгIахъаргылитI) 

АкIатроф йауызгьи гIацIхIхпI(абель рымата йгIацIырхуа йашIпшитI) 

АкIамбыста хIа йгIапхIкъыпI (рнапIквала апкъра йашIпшитI) 

Уай, швапшыстI ауи йгьажьыта, йдута йшаъу (рнапIквала ахIауа апны агьажьыра 

хын йгIадырбитI) 

Атшарыщцара: «Адзын абыгъьква» 

АбжьагIвы абыгъьква ъакву йадзхъайыргылитI, йырчпуш ахачвIы рызйыргылитI. 

-Псайспамца апсып хIшIала йтагIгитI, хIпыквква гьажьыта йаквхIрыбагъьитI, 

псаспамца абыгъьква хIрычвхIвитI, швдзамгIваква гIашвмырчуа! 

АбжьагIвы асабиква йырхъвыхитI, рыжвгIвахъаква щтIырымхуа, рдзамгIваква 

йагърадмырчуа, атшарыщцара гIван-хвын йдурычпитI. 

АпхьарсахIат аитог: Асабиква, запш хъвмарраквайа йахьчIва йакIвхIыршаз? 

АчIвыйа хIызквчважваз? Запш тшарыщцарайа йхIырхъйаз? 

 

АпхьарсахIат 24 Проект апсабара агьагьара квпшырала «Сара скыт 

апсабара» 

(февраль-июнь) 

Апроект аквпшыра: информационно-практический, ршIыйараквпшыра 

Апроект акьырацыгIвчва: асабиква ахIба гвып, арыпхьагIвчва, ан-абачва. 

АхачIвы: апсабара апшдзара гIалкIгIара, апсабара хчара 

рылархIвара,йгIакIвзыршауа апсабара ахаргIвазара, ауи йагъьчIвра тахъыра 

рытра, анхара амгIаны гIаргвынгIвуа ауат ршIыйара азрымата «ХIкыт апсабара 

апшдзара» агъыцIара гIаныршара. 

Апроект амурад: 

-Асабиква йапшым апсауышвхIаква, апслачваква, апссгIачIвква, ацIлаква, 

акыбква, ажвумпква, ахъварпква хIшIыпаква рпны йпаму йахаргIвазара. 

-Къарча-Черкесс акарта амгIаны рдырра 

-Кавказ апсабара агIальаматраква гIалыркIгауа, хIапхъанчIвиква йгIартынхаз 

анхащаква йрабадырра. 

-Асабиква ршIыйара нхараква ауацIыхра, рылшараква йрылархIара 

-Асабиква анхара йазгIашыкъта, р-Псадгьыл азцIабыргра азрымата, рхIаль-шан 

бзиква гIащтIнарыхра. 

-Рыбызшва тшауацIнарыхра: асабиква ажва шIыцква рдыруа, ауат 

рзгIарысабапуа, айчважвараква рзакIвыршауа йбжьара. 

-Асабиква цри бызшва апхьара ртахъыта йаквыргвышхвара, ацацхърагIара, рцри 

апсабара йагъьчIвра рхъатала рылархIара апроцесс ацхърыгIара. 

Уыззпшуа апроект агIалкIгараква. (ожидаемый результат) 

- АгъыцIара гIаныршара: «ХIкыт апсабара апшдзара» 

-Асабиква апсабара адырраква рылархIвитI 

-Апсабара ахчара, ауи агъьчIвра азабакIра 

-Апсабара йазсакъхара шатахъу рылархIвитI. 

-Рыбызшва тшауацIнахитI, айчважвара акIвдыршитI, абаза уысагIвчва руысаква 

ддырдыритI. 

 

Ахара аэтапква: 

 

ТшазрахIазырра аэтап. 

- Йапшым алитература апсабара атема гIахънатIуа. 

-Асабиква, ан-абачва рыцынхалща аплан лыхра.  

-Абаза уысагIвчва разкIкIраква хIшIыпIа апсабара атема гIащтIызхуа рахIазырра. 

- Адидактика, аджьгар ахъвмарщаква рахIазырра. 

-Аэкскурсияква йакIвуыршуш рплан алыхра. 

Апрактика аэтап. 

АпхьарсахIат акIвыршара (мчыбжьыкI апны апхьарсахIаткI акIвыршара апроект 

атемала) 

АпапкIкаква атемала йрахIазырра: «АбнапсауышвхIаква КЧР», «Къвбина, Кума, 

Йынджьыгь апслачваква» «АхIвраква, ахIврапшдзаква» «Ажвумпкви 

ахъварпкви», «АъачIвагIаква», «Туризм». 

 Художественно-продуктивная деятельность. 

 Амчыбыжь атема, акIнигаква-ахвыцдзаква йрыквыргIапсу рыхIазырра «Апсабара 

агъыцIара», йапшым ъамапсымаква атурасы ахъвмарщаква рпны 

йгIадрысабапуаш рахIазырра. 

Абаза уысагIвчва разкIкIраква хIшIыпIа апсабара атема гIащтIызхуа 

агIахIвахраква, ауысаква, атурыхква рыпхьара. 

Ан-абачва урыцта агъыцIара рахIазырра «Скыт апсабара» 

Агвып апны агъыцIара рахIазырра «Скыт апсабара» 

Ан-абачва апсабара ахчари ауи агъьхари мгIаныта йаму айчважвара акIвыршара, 

ртгIачваква рпны ауи атема гIащтIырхра, рхъатачв чпащаквала асаби дсайра 

шатахъу. 

Ан-абачва ргъыцIара рыхIазырра (ансимчыбжьы апсабара атемала йакIвшуш 

апхьарасхIатква, ауат рхачIвква йаныта) 

ЙцIыхъвахауа аэтап 

-Чважвара анхара аопыт йгIалху: «Реализация регионального компонента» 

арыпхьагIвчва рыхъаз. 

-Презентация: «ХIышта цри апсабара агъыцIара» ан-абачви асабикви рыхъазла. 

-ГIарбага квпшра выставка асабиква рынхарква. 

-ЙауацIыху, йхътIу арыпхьагIвчва йрыквыргIапсу апхьарасахIат: «Сара сышта 

бзи збитI» 

-Апроект ацаща: дыррата, лшарата, щцалрата йрыму апроект ацIыхъва апны. 

Дыррата- «КЧР апсауышвхIаква» «КЧР ацIлаква» «Адзы, адзхъаква КЧР», 

«ХIыбнаква рбайара», «АгIапын абна гIамдара», «ХIара хIпссгIачIвква» датшагьи. 

Дидактика хъвмарща. 

«Йхвбахауа дчIыдапI» (хIшIыпIа йапаму апсауышвхIаква+ Африка йапаму 

апсауышвхIаква, йа Къвбина йту апслачваква, Кума йту, Йынджьыгь йту 

апслачваква. «Дасу йбзазарта» «АпслачвакIгIвы пслачвакIра драхIазыр» 

«Гвташва» (асабиква зны йыддырбаз асуратква, азакIы алырхитIта 

йатаддырбахитI, запшыйа йыдзыз? -хIва йразцIгIитI. «ПслачвакIра» (апслачва 

йгIаркIыз рхIвитI, ауи абзазаща йаквчважвитI) «Ахъварпква» (ахъварпква 

рквпшыраква, урызкъы йалауцIа ауаши, йамуаши йырзалыхуа йбжьара) 

 

Коммуникация 

Айчважвара- «АхIврапшдзаква КЧР йгIайуа», «Сара скыт цри», «Агъныла акыт 

шцауа», «Къвбина, Йынджьыгь, Кума турых азалахIцIапI» датшагьи тема гIауахв 

ауаштI. 

 

Ажвар хъвмарщаква. 

«Сара жвахьзыкI здыритI (апсауышвхIаква, апссгIачIвква, ахIврапшдзаква, 

адзыгIвква, апслачваква). «ЙнагIвгIагIвитI, йхъапалитI, йыдзцитI» «Запш 

пссгIачIвыйа хIызквчважвауа, йгIадыр» (асаби аквпшырала ахьыз гIайдыритI, 

йхIвитI). «Ауатрашвыркви ацIлашвыркви» «Ари ани абагIайуа» (ауатра, ацIла, 

абна) «Ачыр ахьыз» 

Художественное творчество. 

Асуратчпара - «Уыдзца хIара хIыгъба», «Абна гъныла», «Ащхъа ахIврапшдзаква», 

«АмзагIвцIла» «Форель», «Сара скыт» 

АрпIапIара- «Форель ахIахъв йыкву» (йцIгIу амажвадза, «Абна псауышвхIаква» 

(пластилин, (къанджьа «Ачарта йазагIапссгIатI». 

Аппликация- «Скыт йагIвсуа адзхъа» «Агвал йту пслачва» «АцIисква амшIайша 

акъвадама йхъачIву» «АмзагIвква» «Архъа апны ахIврапшдзаква» 

 

НапIыла нхара- апсабара йгIалху аматериалквала напIыла йапшым апкъыгIваква 

рахIазырра (амзагIв ашишкIаква, асемчкIала, акъвыдла, акъабжвлала. 

«АпссгIачIвква рчарта йазагIапссгIатI» (пластик башырбала апссгIачIвква рыхъаз 

чарта рчIаджьра) 

 Физкультура нархарала. 

Джьгар хъвмарраква «ПслачвакIгIви пслачви» «КыбхъсакI утыцIта кыбхъсакIдза» 

«АтIква» 

Амакъымла- 

Амакъым аздзыргIвра «Асквш агIамта», апсабара абыжьква, абаза уагIахъа 

рмакъымква, апссгIачIвква рбжьы, апсауышвхIаква рбыжьква. 

Нхара- 

«Абыгъь йгIакIапIлаз псара», «Нышвкъвара гIазкIкIра» «АхIврапшдзаква 

лахIцIитI» «Ауатра ахъышвла» 

Ан-абачва рыдынхалра- 

 Ан-абачва хIрыхIвитI: 

1. Ан-абачва амакет «АпсауышвхIаква КЧР йапаму» «Скыт йагIвсуа адзхъа» 

арахIазырра апны ркъару адырцIара. 

2. Асабиква асаби уысаква збарла йыддырдыритI. 

3. Йапшым асуратква атема йаквыргIапста йазкIкIра, дидактика хъвмарщаква, 

анапIылачпащаква «Апсабара агъыцIара» 

4. Йапшым апхьага книгаква апсабара хчара атема гIахънатIуа асабигIзарта 

йрыму гIаргра. 

5. Асабиква йауацIыху апхьарасахIатква рпны йыршвырцIуш атурасы 

костюмква дзахра. 

6. Йапшым амаскаква. «Ашвыр хъылпаква» дзахра. 

7. Аэкскурсияква асабиква ануырцауа ан-абачва гIарайгвара (апссгIачIвква 

рчара) 

8. Агъныла апссгIачIвква йырфуш асабиква йшгIарыртлуш  

9. Асаби йбзазаща асабигIзарта апны дазцIгIауа, ййырдыруа. 

Апроект аитог: ан-абачви асабикви разазаъащи рыцIа йагъьчIвра, ан-абачва 

рыцынхара, апсабара ахчара, рышта цри апсабара рылархIвара, аквпшыра 

выставкIаква акIвыршара, йапшым гIамдара экскурсия акIвыршара. 

 

АпхьарсахIат 25 Тема «Апхын чыльа, апхын къапщы ашва пшдза гIахIахIв 

уара» 

 

Апрограмма ащаквгылща: 

- йапшым агвып нхараква рпны хIшIыпIаква рпшдзараква, апхын ачваква 

гIалкIгIара, ауат адырраква рытра. 

- апхъала тшыззырбжьаз аппликация нхара йаквыргIапсу атемала, ршIыйара 

гIаурысабапуа агвыпла йадынуырхалитI 

-рдырраква рыбагъьара: йапшым гIатырсарала, апсартла тамамта нхара, 

ашвъабыгъь ду апны тамамта асурат рзанцIауа. АнбжьагIвчва йрыцкьангьашуа, 

ацацхърагIара рызбжьата йсайра. 

-асабиква йазгIашыкъта, гвацчпала, ршIыйара рымата йынхауа дыртшхъвара, 

агвып анхара йазуыргвышхвауа зымгIва асабиква гIацIанауыркIуа йрынхара. 

- йгIакIвзыршауа апшдзарарзгIалкIгауа, амакъым цриква рзагIадыруа йбжьара, 

асуратква рзышвуа, цри бызшва йаладухауа йгIадзныргылра. 

Ажвар амурад: 

-асабиква гIахIвахра рзалацIауа, ауат ргIахIвахра ажвар йалархIара, рыбызшва 

тшауацIнарыхра, ажванахъа тамамта йырзалацIауа йбжьара. 

- ауысаква гвацчпата йгIапхьауа йгIархIвауа йбжьара. 

АпхьарасахIат адгалща:  

-мольберт ашвъабыгъь цкьаква йрыцта, йапшым асхъа тшытква аппликация агIан 

йгIаурысабапуаш 

-абна ачвкъьара аквпшыраква: акыбква, акыбкхъсаква, ацIыхI цIлаква. 

-апссгIачIвква рбыжьква (грамзапись) 

-апхын атематикала агвып абльынкI рыхIазырра 

- Абаза уысагIвчва руысаква (апхын тема гIахънатIуа), (апхьарасахIатква рпны, 

йаргьи архъвыхра гIамдараква апны йуызгIарысабапуаш). 

ТшазрыхIазырра нхара 

-йапшым агIамдаракви, аэкскурсиякви (парк, агвал, ацIлауатра, ахIврпашдзаква 

ъгIадриуа); 

-йапшым аурам нхараква; 

-асуратква рыдынхалра: ахIврапшдзаква рсуратква, апссгIачIвква рсуратква; 

-цри бызшвала апхын йгIаквчважвауа агIахIвахраква рыпхьара. 

-турасы суратква рыдынхала, асурат: «Апхын» «Асквш агIамтаква» -йгIалху; 

АпхьарасахIат акIвшаща: 

Хъарата апссгIачIвква рбжьы гIагитI (грамзапись) «абна ачвкъьара» агвып 

асабиква гIаквылитI. 

-Асабиква, уахьчIва швари хIари абна ачвкъьара хIгIаквшватI. (апссгIачIвква 

абыжьква атагIагахитI) 

-Апхын шпхну йшпагIардыруа? АчIвыйа ауи квпшырата йаму? (асабиква 

рджьауапква) 

- Асабиква, швари хIари апхын злагIаудыруа хIаквчважватI. Апхын ачва зигIвапI, 

швара апхын шыжвбауа суратла йгIасшвырба. 

Ауи акIвпI хачIвыта йшвпыру: апхын асуратква альбомква рпны йаншвцIарныс. 

Апхын амш, апхын апсабара, ацIлаква, ахIврапшдзаква дасу швгвы йту апхын 

сурат жвгIвы. Ауаса анхара хIаламгаскIва, Умар йгIадыргвалашвах уыгIвзачва 

апсартла анхаща правилаква. (асаби йджьауап- апсарт йсакъуа йадынхалра 

шатахъу райхIвитI) Айшваква шврыдзхъагыл, таразта швчIва, швалага анхара, 

швара швъадзанхауа швзыргвышхвуш амакъым пшдзаква швзаквсырглитI. 

АлкIгIара нхара. 

Асаби йалкIгIата асурат агIвра зчвыбаргву дицхърагIитI, асхъаква рызгIалихитI, 

гIатырсара апны дырцхърагIитI, асурат ашвъабгъьы апны йырзанйыргIалитI, 

апсартла йсакъуа йшынхуш йатарайхIвхитI. 

ЙцIыхъвахауа ахъвы. 

Асабиква дасу дъанхаз, дызквынхаз айшва алйыргахитI, йыргIвыз асурат, 

йырчпаз асуратква йгIаквчважвитI. 

Анализ злахъвдахъвущтуаш азцIгIараква: 

1. Асурат хьзы ахьцIара, ауи ахьыз згIалырхыз аквчважвара? 

2. АчIвыйа йгIанарбауа асурат, запш элемтквалайа апхын асурат злалу? 

3. АчIвыйа угвы йгIанагуа асурат уанапшуа? 

4. Запш гIахIвахрайа, йа усайа угвы йгIанагуа асурат уапшрыквын? 

АгIамдара анакIвуыршауа йгIаурысабапуаш апшыхвра -рхъвыхра темаква: 

 

СЕНТЯБРЬ 

Тема 1 АгIамта псахщаква рхъвыхра 

 

Амурад: апсабара йаквыргIапсу адырраква рыбагъьара, асабиква апсабара 

апсахщаква йгIаншауа гIаргвынгIвуа, апсауышвхIаква, ахIврапшдзаква, 

агIайыраква рбзазаща адзынла штшапсахуа рзгIалкIгIауа, ауи атема 

йзаквчважвауа йбжьара, адзын амызква агIаншараквала йырзалыхуа йбжьара. 

Апшыхвра акIвшаща. 

АбжьагIвы асабиква дразцIгIитI: 

-Запш гIамтайа ужвы хIызту? 

-ЙшпагIажвдыр ауи шдзну? 

-Адзын апсахщаква гIасазхIвашда? 

-АчIвыйа адзынла рыцIа йзхьшвашвахауа? 

-АчIвыйа агIвычIвгIвыс адзынла рыцIа дызшIу, йычпауа? 

-Йапшым апсауышвхIаква адзынла рбзазаща шпатшапсахуа? 

Амара ауаса адгьыл гьгIанарпхахуам, аква запытла йгIаквитI. Щымтала адгьыл 

аншвуагьи гIаншалитI. АпссгIачвква гвып-гвыпымца ашIыпIа пхартаквала 

йпссгIахитI. 

Анхара акIвшаща: АсабигIзарта агвып руатыкв абыгъьква гIахъвшвара. 

Амурад:  

-анхара йазгвышхвата йчпара. 

-апсабара ахчара акультура щтIыхра 

Джьгар ахъвмарраква 

«ЙхгIву дчIыдапI» Амурад: асабиква ахъвмарра аправила йаквыргIапста 

йшхъвмаруаш йазубжьитI, рщаласра тшауацIнаурыхитI, аласылас нагIвгIагIвра 

рылархIвитI. 

«АтIы» Амурад: рхъа агьагьара апны йрызгIалкIгIауа йбжьара, ахъвмарра 

йарыщцара. 

«ДзачIвыйа рыцIа йцIару?» 

Амурад: дара-дара нхара йазыбжьара, ркъару рыбагъьара, ргвыбзыгъара 

йалархIара. 

«РыцIа ласы тшаззкIкIыхуа агвып?»  

Амурад: асабиква швабыж ласылас гIвра азыбжьара. 

АлкIгIара нхара 

Амурад: ахъапалща тамамта йырзычпауа, ахъапалщи аныкъвари рзаццIауа 

йбжьара. 

Дара-дара нхара йгIаджвылыргаз ахъвмаргаквала. 

Тема 2  

Ахъваца рхъвыхра 

Амурад: асабиква апсабара агIайыраква йахаргIвазара, сабап злу агIайыраква 

йдырдырра, апсабара ахчара рылархIвара. 

Архъвыхра акIвшаща. 

ЙпшдзапI уапшрыквын ахъваца. Ауаса ауи хIайльапI. РыцIа пшката тIатIата 

уахьысырквын, рыцIа чвгьа йгIауыцхIитI. АчIвыйа ауи сызквчважваз агIайыра 

ахьыз? Ахъваца абыгъьква витамин щарда алапI, ауи хIкъраль ашIыпIаква рпны 

йгIайитI. Сабап амапI ахъваца, йаргьи агIвычIвгIвыс йрызкъы апны 

йгIайрысабапитI.Асупква йаларцIитI, ахъваца кIартIоф рпIапIа аквтIагъь йацта 

йырмацIаулитI. АмгIваква ргIвынала щардата дара-дара йгIайитI, адгьыл абгIадзу 

абна алащцараква рпынгьи йгьмачIым. Ахъваца абыгъьква июнь-август 

йазыркIкIитI. 

Апсабара уанылу ушаъазларашатахъу ачпащаква: Сабап злу,щардата йгIайквауа 

агIайыраква ракIвпIйацIаркIы ауаш. 

Анхара акIвыршара: анхара экология ахчара йаквыргIапсу (агвал адзхъа 

пIайрата йкIапсу гIахъвшвара) 

Амурад: ацкьара, алыргара рылархIвара, агвып ацынхара йаквыргвышхвара, 

ацацхърагIара рылацIара. 

АлкIгIара нхара. АгIаншараква тшауацIнарыхра. Амурад: рнагIвгIавгIвща 

рытамамра (рщапIква аларымпсауата, ласыта, йапIшIамсуа, агьагьара рзыбауа). 

Абаракъ агылудза гIвщапIыкIла йхъапалуа йатыпауа йбжьара. 

Джьгар хъвмарща «РыцIа йцIаруда?» 

Амурад: дара-дара йзынхауа йбжьара, рхахвара йалархIара, ркъару рыбагъьара. 

«Запш гвыпйа рыцIа ласы тшаззкIкIуаш?» 

Амурад: рыцIа ласы йзыгIвуа йбжьара. 

 

Тема 3 Йапшым атранспортква рпшыхвра 

 

Амурад: асабиква йапшым атранспортква шаъу гIаргвынгIвуа, йзлапшу игьи 

йагIвыргауа, ауат рзалыхуа, автобус агIарысабапща йзаквчважвауа, агIвычIвгIвыс 

йбзазара апны автобус амгIаны йахаргIвазара. 

Апшыхвра акIвшаща: 

АбжьагIвы асабиква дразцIгIитI: 

-Автобус шпаъу? 

-АчIвыйа автобус ауацIа йтагылу? 

- Автобус ауацIа апны акIыртаква (поручни) азнагвалайа? 

- Запш автобусйа хIыкъала апны йныкъвауа? 

Автобус амгIва йныкву йанакIвызлакIгьи йгIашIаситI, ачIвыйа ауи згIашIаслауа? 

АвтобуснкъвцагIвы атIып даквхIитI, ашвква тшгIартIитIта апассажирква 

аквчIвартаква йрыквчIвитI, ашофер атIып датаквхIахитI йгIайуа астановкIадза 

автобус джвыквылхитI. 

Анхара щалас акIвыршара. 

Агвыпла ауатра апIайраква азкIкIра. Амурад: гвыпла йзынхауа йбжьара. 

Джьгар нхара. 

«Аквыджьми аджьмакви» «Гвыри, рахъви» Амурад: асабиква ахъвмарра 

аправила йаквыргIапста йшхъвмаруаш йазубжьитI, рщаласра тшауацIнаурыхитI, 

къайматра рылауцIитI. 

АлкIгIара нхара. 

Хъапалра азыбжьара тшауацIнарыхра. Мурад: щапIзаджвыкIла тамамта 

йызхъапалуа йбжьара. 

 

Тема 4 Абагь рхъвыхра 

 

Амурад: абагь аквпшыра рзгIалкIгIауа, ауи абзазаща рхъвыхра, апсабара 

ахIапшхвыпшква рбзазаща амгIаны гIаргвыныргIвра 

Архъвыхра акIвшаща: 

АбжьагIвы асабиква акытча райхIвитI 

ЙахахитI багьаха, адуней харпсыпсла йхънагIвитI? АчIвыйа ауи? 

АбжьагIвы асабиква азцIгIараква рзыйырглитI: 

-Абагь аквпшыра шпаъу? 

- Йшпаныкъвауа ауи? 

-ЙшпагIанакIуа ачвынцIква? 

- Агъачва амма багь? 

- Абагьла амш шцуш узагIадырума? 

- Запш уысайа йыжвдыруа абагьква йгIарыквчважвауа? 

-Агъны шпацIыргауа абагьква? 

Абагьква –хIапшхвыпшпI, ауат датша хIапшхвыпшква рфитI: ачвынцIква, 

агIвыдаква, абыжбыжква, алымхIарыгIвква. Ауат абагь йахахыз абагьахала 

йгIанакIитI. Агъныла амшIква йрыцIащщитIта йычвапIагIапындза. 

АугIа йдырхъвыхтI, абагь ачпащала амш тшапсахитI. Абагь абагьаха 

амхахуазтынква гIаквуштI, йахахуа, акIынхIараква арытаразуазтын амара 

швабыжта йгIапхуштI. 

Анхара акIвшаща. 

Ажвлаква ацIагахра. 

Амурад: ажвлаква йсакъуа йраззкIкIуа йбжьара, таразта йынкъвгара. 

Аджьгар нхара. 

«Унадзата ухъапал» «Хъапал-шIапалква» Амурад: асабиква аурала таразта 

йызхъапалуа йбжьара. 

АлкIгIара нхара. 

РнагIвгIагIвра тшауацIнарыхра. Амурад: асабиква ахъыпагала таразта 

йызхъыпауа йбжьара.  

Тема 5Акъараба рхъвыхра. 

 

Амурад: азгIвадара сабап гIазнатуа агIайыраква (къараба) йахаргIвазара, апсабара 

ахчара йазгIашыкъта йбжьара.  

Архъвыхра акIвшаща. 

Къараба йджьащахъву гIайырапI. АгIапын амара йшаквпхауа зынла йгIашIыхитI, 

ахъачкIвын амара ахьыла йнанархитI, анурква гIанакIитI. Амара йапшуамца 

ахъачкIвын гIважьхитI, амара алагъьла йцазтын акъараба ауыла ахъа нанархитI, 

амарагIатшкIарыцIытала йцазтын ауыла ахъа ацанарпахитI, йхъвлахузтын ахъа 

нанаркъвыхитI, йангIашыаркIкIауа амара анурква йрыцта йгIашIыхитI. 

АбжьагIвы азцIгIараква асабиква рзыйырглитI 

- Акъараба аквпшыра гIасазхIвашда? 

-Акъараба ажвлаква йшпананауахва? Апсабара апны йанаъу рчпащаква шаъазлара 

атахъу гIадуыргвалашвахитI. Сабап злу, щардата йгIайквауа агIайыраква 

ракIвпIйацIаркIы ауаш. 

Анхара акIвыршара 

Сабап злу агIайыраква азкIкIра. Амурад: таразта сабап злу агIайыраква азкIкIра. 

Джьгар нхара 

«АтIы» Амурад: рхъа агьагьара апны йрзгIалкIгIауа йбжьара, ахъвмарра 

йарыщцара. «Сара стдзы дупI» 

Амурад: атекст йаквыргIапста агIаншараква рзычпауа йбжьара. 

АлкIгIара нхара 

«Асаби къайматква» Амурад:анагIвгIагIвра йазыбжьара, рщаласра йалархIара. 

 

Тема 6 АхвымбырцIакIьа абзазаща рхъвыхра 

 

Амурад: ахвымбырцIакIьа аквпшыра рхъвыхра, ахвымбырцIакIьаабзазаща, 

апсабара аджьащахъвара рызгIалкIгIауа йбжьара. 

Архъвыхра акIвшара. 

Асабиква абжьагIвы азцIгIарква рзыйырглитI, ахвымбырцIакIьа ахъаз йырдыруа 

дразцIгIитI. 

-АхвымбырцIакIьаква шпаъу? 

-Ауат шпаныкъвауа? 

-АчIвыйа йрфауа? 

-АхвымбырцIакIьаква ртдзы йшпапхьауа? 

-АчIвыйа йгIазлырхуа ахвымбырцIакIьаква ртдзы? 

-АхвымбырцIакIьаква рагъачва здыруада? 

-Запш турыхйа, уысайа, кытчайа ахвымбырцIакIьаква йгIарыквчважвауата 

йжвдыруа? 

- Агъны шпатшаздрахIазыруайа ахвымбырцIакIьаква? 

ХвымбырцIакIьа –къару злу ахIапшхвыпшква йрыуапI, ауат жваныла дара 

рацIкIыс ахIатлараква рызщтIыхитI. 

Ауи аквпшыра швырхъвых: йтIашву агвытшпы, ахъа, ащапIхвыцква гIвба-

гIвбамца хпаракI йнадзитI. АхвымбырцIакIьа ашIыдзадза багъьапI игьи къару 

алапI, апцIаква ъабарщщыгата йырзалитI. АхвымбырцIакIьа –уызгIвымсхыз 

уыхвагIвчвапI.  АхвымбырцIакIьаква ахIапшхвыпшква рфалитI. Ауат агъачва 

щарда рымапI: апссгIачIвква, амшвква. 

Анхара акIвшаща. 

Ауатра апны асандрыйа ацIагахра. Амурад: анхара бзи рбауа, агвыпла йзынхауа 

йбжьара, йгIацIаргахыз атшыгIвра йайгвыргъьауа, рынхара хвы аквырцIауа 

йбжьара. 

Аджьгар хъвмарра. 

«Азаджв-гIвыджь», «Бжьыдъа уагIвс» 

Амурад: асабиква гвыпла ныкъвара азыбжьара, рыпкъква райшата гвыпла 

йалагылата. 

АлкIгIара нхара. 

Аныкъваща тамам тшауацIнарыхра. Амурад: рчхIара, рхахвара йалархIара. 

 

Тема 7 АгIайыра ан-анпса (мать-и- мачеха) рхъвыхра. 

Амурад: 

- сабапра злу агIайыраква йахаргIвазара 

- сабапра злу агIайыраква рыхъаз рдырраква йалархIара. 

-аспабара ахчара йазабакIуа, ауи агъьчIвра йазгIашыкъуа йбжьара. 

Архъвыхра акIвыршара. 

АбжьагIвы асабиква кытча райхIвитI. Ауи йанпсапI, игьи аныпI. АхIврапшдза 

ахьыз амгIаныйа? 

ДжьащахъваракI рылапI ари ахIврапшдза тшынла амара нурквала 

тшгIагвацIырхитI, ауаса амш йшалапIатIауа, йа йанхъвлара рхъачкIвынква 

тшауацIарцIахитI- ауи апшымца аниктар йрыму гIархчитI. Ауи ахIврапшдза 

ангIашIтра амщтIахь ахъа шкIвокIва бабахитI. 

Ан-анпса ахъагIважьква июнь, июль йазыркIкIитI. АгIвычIвгIвыс данамхIвауа 

агIайыра йгIацIцIыз асок швабыжта ъазагIвата йрыхъвитI, йарзгIвадахитI. 

Анхара акIвыршара. 

Сабап злу агIайыра азкIкIра 

Джьгар хъвмарра. 

«Запш бгъьыйа рыцIа йщарду?» Амурад: ащаласра, ацIарара йалархIара 

рнагIвгIагIвра апны. 

АлкIгIара нхара. 

«Хъарата ухъыпа» Амурад: асабиква аурала йзыпауа йбжьара. 

 

Тема 8 Амашина грузовойква рхъвыхра. 

Амашина грузовойква згIархъвыцыз ахIатлаква нкъвыргарныс ахъазла акIвпI. 

Амурад: амашинаква злапшым рзгIалкIгIауа йбжьара. 

Архъвыхра акIвшаща. 

АбжьагIвы асабиква азцIгIараква рзыйырглитI: 

-АчIвыйа грузовой машина агIвычIвгIвыс йазигвалу? 

-Ауи апшу амашинаква ачIвыйа йаланкъвыргауа? 

-Ауи йапшу амашинаква рыхьызква здыруада, йгIасашвхIв? 

-Йшпажвбауа запш машинайа рыцIа баргвыта йынкъвуцауа, амашина ласква 

момкIва агрузовойква? 

Анхара акIвыршара. 

Абыгъь йгIакIапIлакваз гIазкIкIра. 

Амурад: йызлагаз ауыс ацIыхъва йырзынардзауа йбжьара, ауыс алыргара 

мгIаныта йаму гIаргвныргIвра. 

Аджьгар хъвмарра. 

«Былра», «Аквыджьма амаша йту», Амурад: абжьагIвы асабиква ахъвмарра 

йазибжьитI, рщаласра йалайырхIитI. 

АлкIгIара нхара. 

АмшIгъвы йыквгла йныкъвауа йбжьара. Амурад: рыпкъ щтIыхта тамам ныкъваща 

йазыбжьара. 

Тема 9 Ацгвы абзазаща рхъвыхра. 

Амурад: ацгвы ахъаз дыррата йрыму рыбагъьара, апсауышвхIаква рахьыла 

гвчIагIв рымата йгIадзныргылра 

Архъвыхра акIвыршара. 

АбжьагIвы асабиква акытча райхIвитI, азцIгIараква рзыйырглитI: 

Чвымладъа лыгъвра хъапал? (цгвы) 

- АчвIыйа ацгвы –йызгIвна псауышвхIу? 

-Ацгвы аквпшырала йшпаъу? 

-АчIвыйа йырфауа ацыгвква? 

-Цыгвчыр ззырхIвауа ачIвыйа? 

-Запш цыгв породайа йжвдыруа? 

-АчIвыйа сабапрата йрылу ацыгвква? 

-Ацыгвква йыршIырпшу запш бна псауышвхIайа? 

-Ацгвы ашвырква (хищник) йрыуыма? 

-Запш турыхйа, уысайа, кытчайа ацыгвква йгIарыквчважвауата йжвдыруа? 

Анхара акIвыршара. 

Ауатра атшыгIвра ацIагара. Амурад: анхара ргвы, ркъару йаланархIауа, анхара 

мгIаны ахъарбауа йбжьара. 

Аджьгар хъмарщаква. 

«РыцIа щарда щапIзаджвыкIла йызгылуа», «ТшкъачIвах» Мурад: асабиква рыпкъ 

бзита йырзыкIуа йбжьара. 

АлкIгIара нхара. 

Асабиква рщаласра йалархIара. Амурад: таразта абжьагIвы йхIвауа ргIауа, ауи 

йхачIвы рзычпауа (рыгIвщапIыкIла йзхъапалуа ауи йаццауата рщапIква рпахьла 

рыщтахьла йыргауа (одна вперед другая назад) 

 

Октябрь 

 

Тема 1АкIьадыгвпсагIвы йынхара рхъвыхра 

Амурад: анхара йаквыргIапсу адырраква йалархIара, аъачIвагIаква зымгIва хвы 

рхъабауа йбжьара, ацхърагIара рылата, ракъыль ацIарара йалархIара. 

АкIьадыгвпсагIвы йгIайрысабапуа ъамапсымаква рхъвыхра.  Адгьыл 

шйыртшатшауа ауи ахIврапшдзаква шлайцIауа рхъвыхра. 

Архъвыхра акIвшаща. 

Апша дугьи гIаситI, 

АцIла аркашвитI. 

АцIла аркашвахитI 

Абыгъь гIакIапIлитI. 

АбжьагIвы асабиква азцIгIара рзыйырглитI 

-АчIвыйа йынхара апны йтахъхалауа акIьадыгвпсагIвы? 

- АкIьадыгвпсагIвы адзынла ачIвыйа йчпауа? 

-ЙазыгIгвалайа акIьадыгвпсагIвы йынхара? 

 - ХIызлайцхърагIуш ауашйа акIьадыгвпсагIвы? 

Анхара акIвыршара. 

АсабигIзарта акIьадыгв ахIврапшдзаква датша шIыпIакI йлацIахра. 

Амурад: асабиква йсакъуа ахIврапшдзаква рзылацIауа йбжьара, адгьыл йацта 

ахIврапшдза шгIалырхуа йдырбара, ацIыкв йтата ахьари ашIыпIа апны йдыргара, 

апсабара ахчара рылархIвара, анхара ртахъыта йбжьара. 

Джьгар хъвмарра 

«Ацгви ахIвынапкви» Амурад: асабиква ахъвмарща аправилаква йгIадрысабапуа 

йзыхъвмаруа йбжьара, рщаласра йалархIара. 

«АгъыцIараква» Амурад: ласылас йзыгIвуа, ркъару йалархIара. 

АлкIгIара нхара 

Асабиква топтарыгьажь йрыхъвмарра. Амурад: рылацIарара йалархIара, атоп 

аущтра йазыбжьара. 

Тема 2 Амашина ласы рхъвыхра 

Амурад: амашина амгIаны, ауи шгIадрысабапуа, йызгIадрысабапуа 

гIаргвынгIвуа,йзаквчважвауа йбжьара, амашина злалу, йгIазлырхуа аматериал, 

аквпшыраква йахаргIвазара. 

Архъвыхра акIвшара. 

АбжьагIвы асабиква джьауап гIартырныс азцIгIараква рзыйырглитI. 

-АчIвыйа амашина азыгIгвалу? 

-Запш машинаквайа хIара хIымгIвала йагIвсуа? 

-АчIвыйа йаланкъвугауа амашина ласква? 

-Амашина ласы нкъвызцауа йызлайыпхьауа ачIвыйа? 

 Амашина айха йгIалхпI, ауи ачIвыца алаглапI, ашофер йшибуш апш амгIва. Айхи 

ачIвыци амашина йтачIву дгIархчитI, апша гьгIайысуам, аква гьгIайыквквум. 

Анхара акIвыршара. 

АсабигIзарта дара ршIыпIа апны ахIахъвква, ашвъабыгъьква гIазыркIкIитI, 

адгьыл ахIасаква алацIара йаздрахIазыритI. 

Амурад: анхара бзи йырбауа, агвыпла йзацынхауа йубжьитI, ацкьара амгIаны 

гIаргвынгIвуа йгIадзынуыргылитI. 

Джьгар хъвмарра. 

«ХIара хIшоферпI» «Абыгъь дзыргIвква» 

Амурад: асабиква ахъвмарща йазубжьитI, абжьагIвы йхачIвы ргIауа зынла ауи 

йаквыргIапсу акомандаква рчпауа йубжьитI, ргвташва (внимание) йалауырхIитI. 

АлкIгIара нхара 

ГIакIапара азыбжьара. Асабиква йдучвам ахIгIарта таразта (гIвщапIыкIла) 

йзагIакIапауа йбжьара. Амурад: рыпкъ рыздзыргIвуа, ауи райшата йырзыкIуа, 

тшырзаущтуа, йымшвауата йзыкIапауа йбжьара. 

Тема 3 АмшIайша рхъвыхра. 

Амурад: амшIайша атемала рдырраква йалархIара, амшIайша асабапра йгIанагуа 

йахаргIвазара. 



44 
 

АбжьагIвы азцIгIараква рзыйырглитI: 

-АмшIайша аквпшыра шпаъу? 

-ЙабагIайуа ауи? 

-Запш псауышвхIайа амшIайша рызкъыта йззалуа? 

-Запш пссгIачIвквайа амшIайша бзи збауа? 

 Агъныла амшIайша ацIла йазагIапссгIитI агъынцIисква.  

АмшIайшала варена дыршитI. Йара ацIла амшIы багъьапI, ауи гIалцIла ауыла 

йапшым анхага ъамапсымаква рыхъазла ахваква рчпитI. (гврахIа, джьахIва), бзита 

йкIьантIауа амшIайша акъвадамаквала амартанква рчпитI. 

 

Анхара акIвыршара. 

АмшIайша абыгъьква, ацIахI, апсахъва абыгъьква азыркIкIитI.  Амурад: 

абыгъьква дасу йзчIву ацIлаква рзалыхуа йбжьара. 

Джьгар хъвмарра 

«Ауарби акъварти» «РыцIа йхъарата» Амурад: асабиква рнапIква абаркIыта 

йнагIвгIагIвуа йбжьара, абжьагIва йкомандаква ргIауа йбжьара. 

АлкIгIара нхара 

Асабиква щапIыкIла йзхъапалуа йбжьара. Амурад: рзгIвадара йалархIара, 

ахъапалща йазыбжьара. 

Тема 4 Асветофор рхъвыхра. 

Амурад: асабиква рдырраква рыбагъьара, асветофор ачваква йгIарныцIуа 

гIаргвынгIвуа амгIва адамыгъаква рзгIалкIгIауа йбжьара. 

Архъвыхра акIвыршара. 

АбжьагIвы азцIгIараква асабиква йырзыйырглитI: 

Сара сыла гьажьквала слакъваситI 

Амашинаква нагIвсуа сырдзхърагIитI 

Сыхьыз жвдыритI зымгIвагьи 

Сыхьыз швхIвастI: светофор  

Асабиква амгIва агIвысадзысырта апны йуырцитI, амашинаква рныкъваща 

уырхъвыхитI. АбжьагIвы йрайхIвитI: ХIара хIыурамквала йапшым амашинаква 

агIвысадзыситI, ауат щардапI. АзджьакI амашина ласква ракIвпI, азджьакI 

грузовой машинапI, автобусква швырхъвых йнадзауа. Ауат закIгьи рызнымирныс 

ахъазла амгIва аправилаква гIархъвыцIт, амгIва адамыгъаква (азнакква). АугIагьи 

амашинанкъвцагIвчва зымгIвагьи аправила йаквыргIапста йныкъвара атахъыпI. 

Амашинакви аугIакви рныкъвара зырзахвауа –светофор акIвпI. Ауи «хлакI» 

амапI: къапщы, гIважь, удзышва. АгIвычIвгIвыс амгIва тланыкъвакI дтыцIта 

датша амгIва тланыкъва данхъысуа дапшра атахъыпI.Йара асветофор 

уъахъысуагьи аквысаква алацитI, ауат урыквглата уымгIвайсра атахъыпI. 

Акъапщы угIашIас гIаныцIитI! 

ГIважь марджьа угылта такIв уазпшы! 

Удзышва кIкIама уымшвауата, 

Аквысаква урыквгла амгIва ухъыс ужвы! 

АбжьагIвы датазцIгIахитI: 

-АчIвыйа светофор йгIахIнарбауа? 

-Запш знакйа амгIва хIхъысныс хIанахвиту? 

-Запш знакйа –швазпшы гIахIазхIва? 

Асветофор птшызтын дызда ауи атарала амгIва йыквгылуа? (регулировщик) 

Анхара акIвыршара. 

ЙгIакIапIлаз акъвадамаква азкIкIра. Амурад: агъны тшазрахIазырра шатахъу 

гIадыргвалашвахра, агIвычIвгIвыс агIайыракви ахIврапшдзакви дшрызсакъхуш 

рылархIвара. 

Джьгар хъвмарра 

«Светофор» Амурад: асветофор ахъаз йырдырыз адырраква рыбагъьара. 

АлкIгIара нхара 

РызгIвадара йалархIара. Амурад: таразта йгIакIамшвауа ачIвагъвара йыргIвыз 

йыквгла йызныкъвауа йбжьара. 

Тема 5 Атшы рхъвыхра.  

Амурад: атшква ахъаз рдырраква йалархIара, атшква рпшдзара, акъару, ачхIара 

рызгIалкIгIауа ауи рзырхъвыхуа йбжьара. 

Анхара акIвыршара. 

АбжьагIвы асабиква азцIгIараква рзыйырглитI, айчважвара акIвйыршитI. 

Акытча дгIапхьитI: 

-Сара хIатлаква нкъвызгитI, агъныла аджьанахква сыцрархIвитI, ачва гIагхрагьи 

снарахвитI, анкъвакъвра агIангьи сзайгIайитI. Сыхьыз швхIва йгIажвдырызтын 

схъата?! 

АчIвыйа атшы зыгIвна псауышвхIу? 

-АчIвыйа атшы апкъ злалу? 

-АчIвыйа йафуа атшы? 

-Атшы йгIанариквауа йызларыпхьауа? 

-Сабапрата йгIаргвайа атшква? 

-Запш уарадйа, уысайа, атшква йгIаквчважвауата йыжвдыруа? 

Атшква швабыж йгвыбзыгъапI, ракъыль цIарапI, йара зны йабаз ашIыпIаква 

йагвнакIылитI. Йынкъвызгауа, йахьпшуа атшы, атшы зынгьи дгьпргIващум, игьи 

йанакIвызлакIгьи йызцIабыргызлитI. Ауат баргвыра аламкIва йузыбжьитI, даргьи 

25-30 сквшы гIанырцIитI.  

Анхара акIвыршара. 

АцIлаква (амзагIв) алацIара асабигIзарта ацIлауатра апны. Амурад: ацIлаква 

алацIаща рдыруа, анхара йазгIашыкъта йацынхауа йбжьара, апсабара ахчара 

йшашIызлуш рылархIвара. 

Джьгар хъвмарра. 

«Адзгьагьара» «ХьчIвачIва- блы» Амурад: аныкъваща тамам атехника 

рызгIарысабапуа йбжьара. 

АлкIгIара нхара. 

РызгIвадара йалархIара. Амурад: аныкъваща тамам йазыбжьара. 

Тема 6 АйцIбачва ргвып рхъвыхра. 

Амурад: айцIбачва рахьыла айгвыгIвра, айгьдзара рылата йсайра. 

Архъвыхра акIвыршара. 

АйцIба агвып йалу асабиква урайгвыгIвуа уырзаъазлара атахъыпI. Ауат рыцIа 

ласы йгIапситI, ауат асабигIзарта акIьадыгв дара рапшта йалдыргитI, ХIаргьи, 

ахIба гвып, ахвыцква акIьадыгв йштымцIуаш апш хIырхъпшылра атахъыпI.  

Анхара акIвыршара. 

Ажвлаква азкIкIра, абыгъь йкIапIлаз гIахъвшвара. АхIбачва йгIаргвынхIыргIвитI 

айцIбачва рхъвмаргаква ангIазыркIкIыхуа йырцхърагIара шатахъу. 

Джьгар хъвмарра. 

«ЙгIакIы-накIы» Амурад: ахъвмарща аправила йщаквгылу йахъымсуа 

йрыхъвмарра. 

АлкIгIара нхара. 

НагIвгIагIвра, хъапалра. Амурад: апырасква зму анагIвгIагIвра анкъвакъвра 

акIвыршара, хъыпара (гIвщапIыкIла йызхъапалуа йбжьара) 

Архъвыхра акIвыршара. 

АпссгIачIвква рхъвыхра 

Амурад: апссгIачIвква рбзазара, раъаща рхъвыхра. 

АбжьагIвы асабиква йрайхIвитI: апссгIачIвква асабигIзарта апны йгIапссгIаквауа, 

асабигIзарта йапамакву уырцхърагIара шатахъу, апссгIачIвква йырфауа, агъныла 

асабиква «рчартаква» здырчIачIджьуа. АбжьагIвы асабиква азцIгIараква 

рзыйырглитI: 

-Запш пссгIачIвквайа хIсабигIзарта апны йапаму? 

-АшIыпа пхаква рпныла йпссгIахума ауат? 

-АчIвыйа апссгIачIвква йырфауа? 

Анхара акIвыршара. 

Абыгъь зигIва пшдзаква агербарий ахъазла йгIалхра, абыгъь йгIакIапIлакваз 

азкIкIра. Амурад: апсабара апшдзара рзгIалкIгIауа, ауи рхчара рмурад йалажьра. 

Джьгар хъвмарра. 

«УыгIвза уыхьыдза» Амурад: абжьагIвы йсигналла дасу йыгIвза дгIайауитI. 

АлкIгIара нхара. 

РызгIвадара йалархIара. Амурад: йапшым апкъыгIваква рыцIа аурала йзаущтуа. 

 

Ноябрь  

Тема 1АхIба ауатра дшынхауа рхъвыхра. 

Амурад: асабиква рдырраква йалархIара, архъвыхраква рымаджьащахъвата 

рпшыхвра йалархIара, анхара бзи рбауа йбжьара. 

Архъвыхра акIвыршара. 

АбжьагIвы асабиква азцIгIараква рзыйырглитI, ауат джьауап гIайыртныс 

дрыхIвитI. 

Акытча: апхынла ауатра апны йгIайитI, удзышвапI, гъныла абкъвыл йцIгIата, 

йбагъьата йтапI. (наша) 

Ауи ауатралыцI апны йгIайитI, йзыртIлауа дарчIвыуитI. (джьымщы) 

-Запш уатралыцIйа хIуатра апны йгIайуа? 

-АчIвыйа абжьагIвы асабиква дрыцта ауатра апны йырчпаз? 

-АчIвыйа ахIбачва ауатра апны йырчпауа? 

Анхара акIвыршара. 

Ажвлаква ацIагахра, аппликация злаучпуш абыгъьква ргIвара. Амурад: асабиква 

йазсакъуа абыгъьква рзагIахъвшвауа йбжьара, ркъару йалархIара, ачхIара рымата 

руыс ацIыхъвадза йырзынардзауа йбжьара, хIэкология ахчара йазабакIуа 

йгIадзныргылра. 

Джьгар хъвмарра. 

«Йбылквауа» Амурад: абжьагIвы йсигналла йнаргIвгIагIвра, ахъвмарща 

аправилала йрыхъвмарра. 

АлкIгIара нхара. 

РзгIвадара йалархIара. Амурад: атоп апол йырзыкврышвуа, йырзагIакIхуа 

йбжьара. 

Тема 2 АцIыхI рхъвыхра 

Амурад: ацIых аквпшыра рдыруа, ацIыхI йгIаквчважвауата йапшым ауысаква 

рзагIахIвауа йбжьара. 

   Архъвыхра акIвшаща. 

АбжьагIвы ацIахI асабиква дйырбитI, ауи ачва шаъу, акъвадамаква, абыгъьква 

рчпаща даквгIашIаситI. Ахьарат ацIлаква асабигIзарта агьагьарала йгIайуа ауат 

дгIарыквчважвитI, абыгъьква ашIдырпшитI. АцIлаква рбыгъьква гьапшым, ауат 

ркъвадамаква шIшвчIвара гьатахъым. 

Анхара акIвыршара. 

Агвып рыбжагIв- агьагьара аныкъварта амгIващква рпситI, ахьари агвып - апесок 

аквырпсахитI. Амурад: йынхагIвыта йыубжьитI, гвыпла йзацынхауа йыубжьитI. 

Джьгар хъвмарра. 

«УымкIахIан» Амурад: атоп тамамта йырзаущтуа, йырзагIакIуа йбжьара. 

НапIыщтIахьла атоп рзаущтуа йбжьара. 

АлкIгIара нхара. 

«Атоп уахьыс» Амурад: атоп таразта йырзаущтуа   йырзагIакIуа йбжьара. 

Тема 3АшIыпIаква йпссгIахуа апссгIачIвква рхъвыхра. 

Амурад: дыррата йрыму ашIыпIа пхартаква йпссгIахуа апссгIачIвква рыхъаз 

йрыбагъьара, адырраква йрылархIара, апссгIачIвква бзи йырбауа, апсабара 

йайгвыгIвуа йгIадзныргылра, псы зхъу апсауышвхIаква рызгIалкIгIауа йбжьара. 

Архъвыхра акIвыршара. 

АпссгIачIвква руыса йаздзыргIвитI. 

АгIамта хьшвашва гIадзитI 

Акъырльуква тшазыркIкIитI. 

Ауапчахв йала йгIахIпшитI 

«Бзила, хIпссгIахитI», -хIва йгIацIритI.  (Къвапсыргьан В.) 

Апхынла апссгIачIвква йырфуш щардапI, ауи азаман рчырква гIалырдитI. 

Адзынла ауат рфачIвы швабыжта ймачIхитI. Ахьта шгIаталуа ахIапшхвыпшква 

йыдзуа йалагитI, ахIвраква гIвахитI, ашвырква мачIхитI.Ауи йашвхIаусыгIвахитI 

апссгIачIвква ашIыпIапхартаквала рпссгIахра.Апхъапхъа апссгIачIвква 

ахIапшхвыпшквала йчуз апссгIачIвква пссгIахитI, ауат рымщтахьашвырква, 

ажвлаква, агIайыраква зфуз апссгIачIвква ркьазу. Ауат апссгIачIвква зымгIва 

ашIыпIа пхартаквала ййпссгIахуа пссгIачIвы-хIва йрыпхьитI. 

АбжьагIвы азцIгIара асабиква рзыйырглитI. 

-АчIвыйа апссгIачIвква ашIыпIа пхартала йзпссгIауа? 

-Запш пссгIачIвыйа ашIыпIа пхартала йпссгIауата йжвдыруа? 

Анхара акIвыршара. 

Абыгъьква хъвшвара. Амурад: анхара йазыбжьара, ацацхърагIара рылата 

йгIадзныргылра. 

Джьгар хъвмарра. 

«АхIахъвхвыц»Амурад: асабиква ласыласта йзыхъынхIвуа йбжьара. 

АлкIгIара нхара. 

«ЧIапщагIвы» 

РзагIвадара йалархIара. 

Амурад: асабиква гвыпла йацзакIыта, йацзакIыта йныкъвауа йбжьара. 

Тема 4 Ашофер йынхаша рхъвыхра. 

Амурад: ашофер йынхара амгIаны, ауи аъачIвагIала йъадрыпхьауа, йапшым 

амашинаква анкъвцаща, рыдрраква йалархIара, ракъыль тшауацIнарыхра. 

Архъвыхра акIвыршара. 

АбжьагIвы асабиква дразцIгIитI. 

-АчIвыйа йазыгIвгвалу ауи апш ъачIвагIа? 

-АмгIва адамыгъаква йдырра атахъума ашофер? 

-Запш машинайа ашоферква йынкъвырцауа? 

Анхара акIвыршара. 

Абыгъьква ацIаргахитI, рыцIа йпшдзакву агербарий ахъазла йгIалырхитI. 

Джьгар хъвмарра. 

«ГIакIы-накIы»Амурад: асабиква гвып хъвмарра йазубжьитI. «Амимун» 

Амурад:асабиква акIанатла йзхъалуа йбжьара. 

АлкIгIара нхара. 

РзагIвадара йалархIара. 

Амурад: асабиква йымгIвайсуа гIвщапIыкIла апахьла   йзхъапалуа йбжьара. 

Тема 5 Ала рхъвыхра. 

Амурад: ала ахъаз йырдыруа адырраква рыбагъьара, ала аквпшыра, апкъ 

рхъвыхра, ала ушазаъазлуш рылархIвара, йыубжьаз нкъвугара шатахъу 

гIаргвынгIвра. 

Архъвыхра акIвыршара. 

«ГIав-ГIав-гIав»,-йшитI ала чкIвын 

«ГIав-ГIав-гIав»,- йгьакIуам ашIа чккIвын. 

«ГIав» - аныла йыгIвпI зджьара 

«ГIав» -арыла йтрыспI зынла. 

УгIайта хIгвашв гIатIыстI уара, 

УтанарчIвапI утара зынла. 

АбжьагIвы асабиква дразцIгIитI: 

-Ала агIвна псауышвхIума? 

-Ала апкъ шпаъу швапшыстI? 

-АчIвыйа алаква йырфауа? 

-Алаква рпкъыгIваквала йгьапшым, запшыйа йыжвдыруа? 

-Алахвыцква  йызларыпхьауайа? 

-АчIвыйа сабапрата йрылу алаква? 

-Агъны шпатшазнарахIазыруайа ала? 

Ала агъныла ахъвы тшапсахитI. Апхын ахъвы кIанарпIлахитI, ауи атарала рыцIа 

йжвпIата ахъвы гIайитI. 

Анхара акIвыршара.  

Асабиква акIарма ажвлаква гIашIырхитI.Амурад: анхара ацIыхъва йырзанардзауа 

йбжьара, экология цкьа йазабакIра шатахъу гIаргвныргIвра. 

Джьгар хъвмарра. 

«АгIвзачва» «ШвамцIыцI-швымкIахIауа» Амурад: йымкIахIауа, йапшIамсуа 

гIвыджь-гIвыджь йадзхъагыла йызныкъвауа йбжьара, рыпкъ райшата, рщапIква 

аквшвауатааныкъваща азыбжьара. 

АлкIгIара нхара. 

РзгIвадара йалархIара. Амурад: бзита тшауырщтуа, пшката гIвщапIыкIла адгьыл 

йзгIаквгылхуа йбжьара. 

Тема 6 АжвгIванд апстхIваква рхъвыхра. 

Амурад: ажвгIванд апны апстхIваква шгIаншауа гIаргвныргIвра, ауат рныкъваща, 

ауат рмагIны рдыруа йбжьара. 

Архъвыхра акIвыршара. 

АбжьагIвы айчважвара акIвйыршитI. 

-АпстхIваква рквпшырала йшпаъу? 

-Ауат ажвгIванд апны йшпаныкъвауа? 

-Амш шпатшапсахуа апстхIваква ангIахъылра? 

-Швырпшуамцара апстхIваквайгIандыршауа апкъыгIваква хIшвырхIва. 

Анхара акIвыршара. 

АмгIващ хвыцква асабигIзарта апахь апны йдрыпсара. Амурад: анхара 

йарыщцара, гвыпла йзацынхауа йбжьара, анхага ъамапсымаква йазалху атара 

йырзазкIкIхуа йбжьара. 

Джьгар хъвмарра. 

«ХIара- йгвышхву хIсабипI» «АгIахъвыцчва» Амурад: ахъвмарща аправилаква 

йахъымсуата йхъвмаруа, анкъвакъвра зымгIвагьи йзыхъвмаруа йыубжьитI, 

ласыта, цIарата йзыгIвуа йаурыщцитI. 

АлкIгIара нхара. 

«ПслачвакIыга» «Кыб ухъапата кыбкI» Амурад: ахъапалра йазыбжьара, ркъару 

йазаквгвыгъауа йбжьара. 

Тема 7 Апсыгъ (тополь) рхъвыхра. 

Амурад: апсыгъ аквпшыра штшапсахуа рхъвыхра (ачIвыйа ауи сабапрата аугIа 

рыхъаз йаму, апсыгъ асрычвхIва ззырхIвауа гIаргвныргIвра)   

 Архъвыхра акIвыршара. 

АбжьагIвы: 

- АугIа рпны араса йырхIвалитI: «АцIла апны абыгъьква йгIакIампIлауата щарда 

йгылазтын, агъны чвгьахуштI». –СынчIва агъны шпаъазлуш, хIара хIыцIлаква 

хIырпшрыквын? АчIвыйа ауса швзазъхъвыцуа? 

АбжьагIвы айчважвара акIвйыршитI. 

-ДзачIвыйа йздыруа асабиква абыгъьква згIважьхауа, йзкъапщхауа, 

йыззигIвахауа? 

-АщардагIв ауи гIазлыцIуа ахьта йъащуа акIвта рхIвитI. АцIлауатра пшыхвра 

уцарыквын йыубитI, азджьакI рыбыгъьква ласдза йкIарпсахитI, азджьакI ужвыгьи 

удзышвата йгылапI, ужвы швари хIари йхIырхъвыхуаштI, апсыгъ абыгъьква 

шаъу? 

-АчIвыйа апсыгъцIла йгIалырхуа? 

-АчIвыйа апсыгъ ахъвыпшка зарарта йачпауа? 

Анхара акIвыршара. 

Агербарий ахъазла абыгъь пшдзаква азкIкIра. Ауат ргIвара, апхартшахъва 

атапсарта алыргара. Амурад: анхара ртахъыта, йзынхауата йчпара. 

Джьгар хъвмарра. 

«Ашвыгаква» «Ауарби акъварти» Амурад: кьазу нагIвгIагIвща азыбжьара, азаджв 

йцIыхъва ахьари дтагыла, ргвышхвара рцIарара йалархIара. 

АлкIгIара нхара. 

Атопла хъвмарра: атоп адгьыл йырзаквкъьауа гIвнапIыкIла йгIаркIыхуа йбжьара. 

Амурад: ркоординация тшауацIнарыхра. 

Тема 8 Айъазара амашина рхъвыхра. - (скорая помощь) 

Амурад: йалкIгIу атранспотрква йгIарыцIанакIуа, ауат ргIарысабапща рдырра. 

«Айъазара машина» амгIаны, ауи амашина агIарысабапща, амашина анкъвцагIвы 

ймгIану агIвычIвгIвыс йхчара апны, агIаншара йаквыргIапста йатахъу амашина 

рзгIалкIгIауа йбжьара. 

Архъвыхра акIвыршара. 

АбжьагIвы асабиква акытча райхIвитI, азцIгIараква рититI. 

-Сара заджв дчмазагIвхазтын айъазагIв зынла дрызгIазгитI, сыхьыз гIажвдырстI 

сара? (айъазара машина).  

-ЙшпагIажвдыр ауи ахьыз? 

-ХIбзазара апны йазыгIгвалу ачIвыйа ауи апш амашинаква? 

-Ауи апшу амашинаква нкъвызцауада? 

Амашина ахъа апны ауадгьына къапщы кIкауа йдрыцIыруа агIвычIвгIвыс 

дгIархчарныс рмурадта айъаза машина йгвжважвауа амгIвала йымгIвайситI. 

Ахьарат амгIва йыкву амашинаква ауи амгIва гIадырхвититI, йагIвырщтитI. 

Йахъагылу асирена цIритI ахьарат амашинаква йрыхIвауазшва: УахIахIай, 

хIагIвшвщт, ласылас ачымазагIв йпны хIнадзара атахъыпI.» 

Анхара акIвыршара. 

Асабиква апIайраква, ашвъабыгъьква азыркIкIитI.Амурад: асабиква хачIвыта 

йырзыуыргылуа йнардзата йырчпарныс йаурыщтитI. 

Джьгар хъвмарра. 

«АпссгIачIвква рпссгIара» «ТшгIадумыркIын» Амурад: асабиква йапшым 

атланыкъваквала йнагIвгIагIвуа йбжьара, псайспа йыгIвуа, ласылата йзыгIвуа 

йарыщцара.  

АлкIгIара нхара. 

Атоп арма напIыла, агъьма напIыла аурала йаущтра. Амурад: атопаущтрала 

рдырраква рыбагъьара, хъарата йырзаущтуа йбжьара, рнапIква ркъару йалархIара. 

Тема 9 Апсахъва рхъвыхра. 

Амурад: акыбква, ацIлаква рыхьызква рдыруа, йрызгIалкIгIауа йбжьара. 

Архъвыхра акIвыршара. 

Апсахъва йгъвгъвата йгьаргьарта акIвпI амахъвда шаъу, акъвадамаква 

йкIьантIауа, абыгъьква йцIагIвта йчIврыта йаъапI. АцIла адгьыл абгIадзара бзи 

йабитI, адзхъаква агвалква, адзыгIвква рыдзхъа йгIайитI. Апсахъва рквпшырала 



54 
 

йгьапшым: йшкIокIву апсахъва, къапщпсахъва, ракита, лоза. ХIапхъанчIвиква 

рпны уалагата апсахъва ацха йгIаунатуа мгIаны ду азырбитI.Ажвлала ъазагIва 

хъвшвы гIалырхитI, акъвадамаква мартан аларчпитI. 

АбжьагIвы асабиква азцIгIара рититI: 

-Псахъва цIлума, кыбума?  

-Апсахъва шпаъу? 

-Запш дгьылйа бзи йабауа апсахъва? 

-Апсахъваква рыхьызква гIасазхIвашда? 

-Адзынла апсахъва ачIвыйа йазниуа? 

Анхара акIвыршара. 

Йамуыхуа акъвадамаква хъсара, акъвадамаква злахъырсауа апсартла йызъабауа 

тшдрыбжьара, йамуыхуаш йгIваз акъвадамаква рызгIалкIгIауа йбжьара. 

Джьгар хъвмарра. 

«Ашвыгаква» «АгIвыджь гIакIы» Амурад: асабиква ачваква ргвныркIылитI, 

абжьагIвы йсигналла йыгIвитI, йсакъуа йапшIамхуа анагIвгIагIвра йазыбжьара. 

АлкIгIара нхара. 

Ахъыпагала йызхъапалуа йбжьара.Амурад: ахъыпагала йхъыпауа, апахьла игьи 

щтIахьлала йдрыхъынхIвуа йбжьара. 

ДЕКАБРЬ. 

Тема 1Апсабара агIаншараква рхъвыхра. 

Амурад: апсабара апсахщаква агъны ахъала йгIаншауа рхъвыхра (ауахъква 

ауырахитI, амш айшысхитI). Агъны апсахщаква рзгIалкIгIауа йырзыбауа йбжьара, 

агъны амызква рыхьызква рзыхIвауа йбжьара. 

Архъвыхра акIвыршара. 

Асабиква асы шгIаншауа йахаргIвазара. Асы йгIаквчважвауа ауыса. 

Сы гIаситI, сыгIаситI! 

Атдзаквква сыла йхърыспI. 

Сы гIаситI, сыгIаситI! 

Асыхаква гIахIвуамца йгIакIапIлитI. 

АбжьагIвы асы ангIасуаш гIаузырдыруа ашвхIаусыгIваква райхIвитI. 

ЙшкIокIвата йхьтата йгIайтI агъын чвгьа. Агъны ангIатал амшква рыцIагьи 

хьшвашвахатI, адзын амшква рацкIыс. Адгьыл йанакIвызлакIгьи апстхIваквала 

йхъгIвапI. Аква гьакIвым ужвы йгIаквауа, асы гIаситI. Асы адгьыл хънагIватI, 

атдзаквква зымгIва йшкIокIвахатI. АцIла акъвадамаква асы йхънанаркIьитI. РыцIа 

сы щарда гIасуазтын рыцIа хIгIайыраква рыхъазла йсабаппI.Асы щардата адгьыл 

йыквызтын адгьыл гьшвуам, агIайыраква рыцIа бзита йгIайитI. Амш айшысхатI, 

ауахъ ауырахитI. Абна шабгу асы йылагIврытI. 

АбжьагIвы асабиква азцIгIара рзыйырглитI. 

- Декабрь абаза бызшвала йзлапхьауа-гъынпынцIа, ауи амщтахь январь -

гъынчыльа, йцIыхъвахауа агъны амыз февраль-мазахIван-хIва йапхьитI. Абаза 

бызшвала   йхIшвырхIва ауат ахьызква. 

- Ноябрь амыз запш гIамтайа йызчIву? 

- ХIара хIсабигIзарта агьагьара шпатшапсах? 

Анхара акIвыршара. 

АцIлаква рыщайдзаква сы ацIарпситI. Амурад: псы зхъу зымгIва гвыпшкала 

йырзаъата, йрайгвыгIвуата йбжьара. 

Джьгар хъвмарра. 

«Уаквшва агъьадза» «ГIвыджь-гIвыджь нагIвгIагIвра» Амурад: асабиква гIвыджь-

гIвыджь йадзхъагылата анагIвгIагIвра йазубжьитI, асырчIвачIваквала йхъвмаритI. 

АлкIгIара нхара. 

АтагIвзра атшарыщцараква. Амурад: асабиква атагIвзра йазыбжьара. 

Тема 2 АпссгIачIвква агъныла рбзазаща рхъвыхра. 

Амурад: агъныла апссгIачIвква рбзазаща рхъвыхра, асабиква ауат 

йырцхърагIауата, гвчIагIвра рызрымата йбжьара. 

Архъвыхра акIвыршара. 

АбжьагIвы асабиква азцIгIара рзыйырглитI: 

-Запш гъынцIисйа йыжвдыруа?  

-АгIвычIвгIвыс дъабзазауа апны ачIвыйа ауат згIапссгIауа? 

-АпссгIачIвква агъныла ачIвыйа йырзырчпауа? 

-АгъынцIисква рфачIвыла узырцхърагIара атахъу ачIвыйа? 

-Запш фачIвыйа ауат рыцIа йгIалырхуа? 

-АчIвыйа агъынцIисква рбзазаща апныйшвырхъвыххьата  йшвзыхIвуш? 

-Швара швпахь апны йкIныхIума ауи апш «ачарта» (кормушка)? 

Анхара акIвыршара. 

Асы дрыцкьитI агьагьара апны.Амурад: анхара йазыбжьара, ахIбачва 

йырцхърагIара шатахъу гIаргвынгIвра. 

Джьгар хъвмарра. 

«Ала ацIарара» Амурад: рылаква ацIарара йалархIара, рыцIа йагъьта руыс 

рзынардзауа. «ЦIарата уборч нардза» Амурад: асабиква апкъыгIва апссгIауа 

йырзыпхьадзауа, йызхысуа йбжьара. 

АлкIгIара нхара. 

АсырчIвачIваква аурала йырзаущтуа, йъатахъу агарта йырзытарышвуа. Амурад: 

рыла ацIарара йалархIара, ркоординация тшауацIнарыхра. 

Тема 3 Апсабара апсахща рхъвыхра. 

Амурад: апсабара апшдзара рзыбауа, агъны апсахщаква рзагIалкIгIауа, агъны 

йгIазквчважвауа ауысаква рзыхIвауа, ахъышв апны ахьта йачпауа асуратква 

йырбауа рзыхIвауа йбжьара. 

Архъвыхра акIвыршара. 

Ауахъ швабыжта йхьтан. Ащымта зымгIва цхIашвхатI ахъышвква рпны 

йджьащахъву асуратква гIанылтI.Амш ангIапхарагьи йанчвщугьи ахъышв ахьта 

йагIвыз асуратква йкIкIауа йыубитI. 

-ЙшпагIаншауа ауи апш йпшдзу ахьта асуратква ахъышв апны? 

-АчIвыйа ахьта ауи злагIвуа? Ауи злагIвуа йчваду ахьта гIвазла акIвпI. АхIауа 

йаныкIвызлакIгьи ауи агIваз йалапI.Ахъышв арама абжьара апны агIваз бжьалитI, 

йаргьи йшвыз ахъышв апны йгIакIынхалитI.  Ауи абжьара йкIылсыз асыхаква 

йцхIашвхаз гвыпла тшабадыркIитI ачIвыца апны, йаргьи абарауаса ахIврапшдза 

йагIвызу асуратква гIаншитI.  

Анхара акIвыршара. 

Йапшым ачвала йшву адзы апахь апны агьагьарта йгIатакIу дзы тарчвитI.Амурад: 

агвып ацынхаща дырдырра. 

Джьгар хъвмарра. 

«Апол угIаквымхан», «УапIшIашвумца уапхъаныс» Амурад: анагIвгIагIвщара 

йазубжьитI, азаджв –азаджв дипIшIамсуа, дйыцIамгвауа, ласыласта йзыгIвуа 

йыубжьитI. 

АлкIгIара нхара. 

Атларыджаквала ныкъваща. Амурад: атларыджаква йзыквгылуа, ауат ахва 

йызхъалуа, йзагIатаххуа йбжьара. 

 

Тема 4 Апсыгъ рхъвыхра. 

Амурад: агъныла апсыгъ аквпшыра рхъвыхра, апсыгъ агъныла цхърагIарата 

йыузазыхуш гIаргвныргIвра. 

Архъвыхра акIвыршара. 

АбжьагIвы асабиква азцIгара рзыйырглитI: 

-АчIвыйа агъныла ацIлаква йырчпауа? 

-АцIлаква агъны рыцIа йгIалырхума, апхын ацкIыс? 

- ХIшпарцхърагIуш ацIлакваагъныла? 

-АцIлаква раъаща шпаъу агъныла? 

Йхьту азаман ацIлаква рыхъаз уагIв зкву азаман йагIвызапI: ащайдзаква дзы 

гьырзынадзум, дара абыгъьква адзы йашIамсуа йыртабитI. Адзын абыгъь 

кIапIлара швабыж йрыхъвитI ацIлаква. Абыгъьква анкIадырпIлара ацIлаква 

йцIолу ачвара йнанауахвитI.АбыгъькIапIлара –агъны ахъадза йакIвшитI. 

Анхара акIвыршара. 

АцIла йазцауа амгIващ рыцкьара, «йгIвычара», ацIла ащайдза сы ацIапсара. 

Амурад: ацIла йзахьпшуа, айгвыгIвра йазыбжьара. 

Джьгар хъвмарра. 

«ГIвыхьта дадакI» «Атшква» Амурад: ахъвмарга йаквыргIапста агIаншараква 

рчпахитI, рщаларсра тшауацIнарыхра, хIат- хвитрарщаласра йалархIара. 

АлкIгIара нхара. 

«РыцIа йхъаруда» Амурад: асы тамамта аущтра йъатахъу йазарцIауа йбжьара. 

Тема 5 АкIьадыгвпсагIвы йынхара рхъвыхра. 

Амурад: акIьадыгвпсагIвы йынхара рхъвыхра, ражвар йалархIара, ацкьари 

алыргари ртахъыраква йрылацIара, апсабара амгIаны гIаргвынгIвуа ауи ахчара 

йазабакIуа йбжьара. 

Архъвыхра акIвыршара. 

АбжьагIвы азцIгIарква рзыйырглитI. 

-АчIвыйа акIьадыгвпсагIвы агъныла асабигIзарта апны йчпауа? 

-Запш нхага мачвайа ауи йынхара апны йгIайрысабапуа? 

- АкIьадыгвпсагIвы ацIлаква дшпарцхърагIауа? 

Анхара акIвыршара. 

Асы аквпсара акIьадыгв апны. Амурад: асабиква гвыпла йзацынхауа йбжьара, 

ауыс ацIыхъва йырзынардзауа йбжьара. 

Джьгар хъвмарра. 

«ГIвыхьтададакI» «ХIара хIкьахвпI» Амурад: ахъвмарща йгIазквчважвауа 

рзыхIвауа, ауи йаквыргIапста йхъвмаруа йбжьара. 

АлкIгIара нхара. 

Атларыджаква йзаланыкъвауа йыгIбжьитI.Амурад: асабиква атларыджаква 

йрыквгла ахва йзагIатаххуа йбжьара. 

Тема 6 АцIараква   рхъвыхра. 

         Амурад: ацIараква рбзазара рхъвыхра, ауат рбзазарта, ауат рчпащаква, 

аквпшырала йырзгIалкIгIауа йбжьара. 

Архъвыхра акIвыршара. 

АбжьагIвы асабиква дразцIгIитI: 

-АцIараква шпаъу? 

-Ачва швырхъвых, йшпаъу ауи? 

Анхара акIвыршара. 

-Агъныла ангIаталра ацIараква рбзазара шпатшапсахуа? 

-АчIвыйа йырфауа ацIараква? 

-АуIгаква йрайгвыгIвума ацIараква? 

-Сабапрата йгIаргуайа ацIараква? 

Анхара акIвыршара. 

АсабигIзарта акIьадыгв амгIващква дрыцкьитI.Амурад: асабиква абельквала 

йзынхауа йбжьара, дара-дара йзынхауа йбжьара. 

Джьгар хъвмарра. 

«Атоп гIакIра» Амурад: атоп азаджв- азаджв йырзаущтуа, йъауырщтуа цри 

бызшвала йырхIвауа: - ЙнаусщтитI Карина!» Амурад: ркоординация 

тшауацIнарыхра.  

АлкIгIара нхара. 

РзгIвадара йалархIара. Амурад: гIвщапIыкIла аурала йзыпауа йбжьара. 

Январь 

 

Тема 1 Акъанджьагъра рхъвыхра. 

Амурад: агъынцIисква рыхъазла рдырра йалархIара, рквпшыраквала 

йырзгIалкIгIауа, апссгIачIвква бзи рбауа, йрайгвыгIвуа йбжьара. 

Архъвыхра акIвыршара. 

АбжьагIвы асабиква акытчаква райхIвитI, азцIгIараква рзыйырглитI. 

Ахъылпа шышта 

Апкъ квайчIвата, 

Адамаква шкIокIвата 

«Къар! къар!» -хIва йцIыруата? (къанджьагъра). 

-Ахьыз ачIвыйа ауи? 

-Къанджьа, къанджьагъри йзлапшымйа? 

-Йабабзазауа акъанджьаква? 

-АчIвыйа ауат йрфауа? 

- Агъачва амма акъанджьа? 

Акъанджьа апынцIа адамала йанхънагIвауа йыхьтахвуштI- рхIвитI аугIа. 

Анхара акIвыршара. 

АсабигIзарта акIьадыгв амгIващква дрыцкьитI, апIайраква азыркIкIитI.Амурад: 

асабиква йзынхауа йбжьара, йалагауа ауыс йырзынардзахра шатахъу рылархIвара. 

Джьгар хъвмарра. 

«ЙапшIашвауа анагIвгIагIвра» «Агъьадза уаквшва» Амурад: асабиква 

щаласра,чхIара рылацIара. 

АлкIгIара нхара. 

Ахъыпагала хъыпара. Амурад: асабиква рщаласра йалархIара, рзгIвадара 

рыбагъьара.  

Тема 2 Амара рхъвыхра. 

Амурад: апсабара апсахщаква йахаргIвазара, ахьта агIашаща гIаргвынгIвра, 

апсабара апсахщаква рымаджьащахъвата, йырдырра ртахъыта йбжьара. 

Архъвыхра акIвыршара. 

-Асабиква, дзачIвыйа йзырхъвыхьхаз амара запш тланыкъвайа йъгIацIцIуа? 

ТамампI акъабльала йгIацIцIитI, амараташвартала йыцIалхитI. Агъныла амара 

гIапхитI, ауаса ауи угьарпхум, щажьыта йгьгIацIцIуам, ласыта йыцIалхитI.Агъны 

амш айшыспI, ауахъ ауырапI. Апхынла амара уарпхитI, агъныла ахьта 

уанарщитI.Агъныла амара аладз ахъагыла уарпхитI- рхIвалитI аугIа. 

Анхара акIвыршара. 

СырчIвачIва зларчпуш асы аквпсара. Амурад: асабиква йзацынхауа йбжьара, руыс 

ацIыхъвадза йырзынардзауа йбжьара. 

Джьгар хъвмарра. 

«Йымцырахаз акIьадыгв» «Йычпа афигура» Амурад: абжьагIвы йсигналла 

асабиква йзыхъвмаруа йбжьара. 

АлкIгIара нхара. 

Ахоккей асра аэлементква дырбара. Амурад: асабиква ахоккей асща аэлементква 

рзычпауа йбжьара, ахоккей алаба тараз кIыща, ашайба аущтра йазыбжьара. 

Тема 3 АцхIашви асы рхъвыхра. 

Амурад: псы зхъам апсабара йаланакIуа рызгIалкIгIауа, йырдыруа йбжьара, адзы 

аквпшыраква (йшцхIашвхауа, асы) йахаргIвазара. 

Архъвыхра акIвыршара. 

АбжьагIвы опыт дйырбитI, асабиква азцIгIараква рзыйырглитI.АбжьагIвы астакан 

ацхIашвы тайцIитI, ахьари сы. 

-Запш чвайа йаму ацхIашвы? Ауи аквпшыра гIасашвхIв. 

-Асы ачва шпаъу? Аквпшыра швапшыта, аъаща гIасашвхIв. 

- АчIвыйа йгIазлыху асы, ацхIашвы? 

АгIвстаканкI апхарта апны йхIыргылитI, заманкI анахъыцIра йазнийыз 

хIырхъвыхитI. 

Анхара акIвыршара. 

АсабигIзарта агьагьара асы тыгIгитI. Амурад: асы агIайыраква шгIанахчауа ауи 

къарута йалу гIадыргвалашвахра. 

Джьгар хъвмарра. 

«АгIаджвыквцIагIвчва», «АмцарычвыгIчва тшанырбжьауа» Амурад: асабиква 

анагIвгIагIвра йазыбжьара, йапшым апырасква йзахъысуа. 

АлкIгIара нхара. 

Асабиква сы аущтра йазубжьитI. Амурад: асабиква тшъазарцIаз асырчIвачIва 

йырзаущтуа йбжьара. 

Тема 4 АхIвыхIв рхъвыхра. 

Амурад: апссгIачIвква рбзазара адырраква рыбагъьара (йырфауа, агIвычIвгIвыс 

ауат дызларцхърагIауа) 

 Архъвыхра акIвыршара. 

АбжьаIвы асабиква азцIгара рзыйырглитI: 

- Запытла ахIвыхIвква асабигIзарта акIьадыгв йгIапссгIума? 

-ЙабагIатыпссгIауа ауат? 

- Йабапаму ауат араъа? 

-ДзачIвыйа ахIвыхIвква зырчауа? 

-АхIвыхIвква йгъныцIсуа пссгIачIвума, момкIва ашIыпIа пхартаквала 

йпссгIахвквауа йрыуыма? 

Анхара акIвыршара. 

АкIьанджьква рыхъаз ахва чпара. Амурад: асабиква йзацынхауа йбжьара, ауыс 

рзынардзата йзайгвыргъьахуа йгIадзныргылра. 

Джьгар хъвмарра. 

«ХIара йкьахву асабиква хIрыуапI» Амурад: абжьагIвы йдзыргIвуа, ауи йхIвауа 

акомандаква рзычпауа йбжьара, йапшым атшарыщцараква йшырчпауа рхъвыхра. 

АлкIгIара нхара. 

«Абаракъ гIабгъауымцIан» Амурад: йапшым апкъыгIваква йсакъуа 

йырхьымсуата, йкIадымрахIауата йзагIакIылсуа йбжьара. 

Тема 5 Апсабара апсахщаква рхъвыхра. 

Амурад: асабиква апсабара апсахщаква йрзыбауа, йрзгIалкIгIауа йбжьара, 

агъынцIыхъва йаквыргIапсу апсахраква (йапхъахауа асы йратыхуа абжьы) 

йзаквчважвауа, абаза уысагIвква руысаква рзыхIвауа йбжьара. 

 Архъвыхра акIвыршара. 

Асабиква акытчаква райхIвитI: 

АчIвгIванхъаква аквтIагъь шкIвокIва чкIвынква йхъачIвапI. (сы) 

Амца йгьабылуам, адзы йыгьцIашвкъвалуам? (цхIашвы) 

АбжьагIвы азцIгIараква рититI: 

-Агъны амызква гIасашвхI. 

-АцIлаква рыщайдзаква ачIвыйа сы зрыцIахIпсаз? 

Агъныла апсабара штшапсахуа гIасазхIвашда? 

Анхара акIвыршара. 

АсабигIзарта агьагьара асы тыгIгитI. Амурад: асы агIайыраква шгIанахчауа ауи 

къарута йалу гIадыргвалашвахра. 

Джьгар хъвмарра. 

«АгIаджвыквцIагIвчва», «АмцарычвыгIчва тшанырбжьауа» Амурад: асабиква 

йызнагIвгIагIвуа йбжьара, йапшым апырасква йзахъысуа. 

АлкIгIара нхара. 

Асабиква сы рзаущтуа йубжьитI. Амурад: асабиква тшъазарцIаз асырчIвачIва 

йырзаущтуа йбжьара. 

 

Февраль. 

Тема 1 Амш апсахща рхъвыхра.  

Архъвыхра акIвыршара. 

Асыхаква рхъвыхра. Апшыхвра уъагIаджвылцIуа картон тшыткI, фанеракI, асхъа 

квайчIвакI гIауахвитI.Асабиква асыхаква лупала йдырхъвыхныс урыхIвитI. –

Йаъарума ауат асыхаква?  АзакIы –закIы йзлапшым ачIвыйа? Асыхаква 

рызджьакI айачIва йапшпI. 

Анхара акIвыршара. 

АкIьадыгвпсагIвы йцхърагIитI, асы йыцтырхIвитI. 

Джьгар хъвмарра. 

«ГIакIы-гIакIы» «ГIвыхьтададакI» 

АлкIгIара нхара. 

Рщаласра йалархIара. Амурад: гIвщапIыкIла рпахьла йайтыпауа, йызхъыпауа 

йбжьара. 

 

Тема 2 Амш апсахща рхъвыхра. Асы рхъвыхра. 

Асабикви абжьагIвы рхъвыхра - опыт йацырчпитI. ГIбанкакI адзы тарчвитI, 

азакIы асы йыладыргылитI сы аквырпситI, ахьари абанкIа апахь йгIаныржьитI. 

Асабиква йдырхъвыхитI рыцIа ласы запш дзы йшвуаш? Апахь йгIаныржьизи, 

момкIва асы йыцIаржызи. Асабиква рылаквала йырбитI, апахь йгIаныржьыз рыцIа 

ласыта адзы йтаз шшвыз, ауи йгIалцIла асабиква йрархIвитI: адгьылгьи ауаса 

йшымшвуа сы бзита йангIаквсуа, агIайыраквагьи асы ацIахь йгIахчахитI. 

 Архъвыхра акIвыршара. 

Дидактика хъвмарра. «АжвакIла йгIасахIв» Амурад: ражвар йалархIара. 

«Ахахваква» Амурад: асабиква анагIвгIагIврала йанкъвакъвитI, рщаласра 

йалауырхIитI. 

Ахъвмарра: асабиква асыла йаквпсу амгIващ цIагIвла йапшым апырасква 

йырхъыпауа рныкъвара. 

Анхара акIвыршара. 

АкIьадыгв асы тгара. Амурад: абель акIыща дырдырра. 

Тема 3 Псы зхъам апкъыгIва рхъвыхра. АгIайыраква рхъвыхра. 

Асабиква апхынла хIвра ъгIайуаз апны маша цIолакI гIадуыржитI.  

-АчIвыйа йыжвбауа асы ауацIа апны? (йыудзышву ахIврахвыцква тшдрайджьта 

адгьыл апны йшылу) 

-ЙшвзагIадырхвашма ауат, йзапшквайа ауат? (къараба ...) 

-Йшпажвбауа ауат удзышвата ачIвыйа йзгIанхаз? (асыйаквпсаз  адгьыл йымшвуа 

йгIаннажьтI, ауи гIалцIла ахIвраква йымшвуата удзышвата гIанхатI) 

 Архъвыхра акIвыршара. 

Йапшым агъын турасы суратква арпшра. «Агъныла абна» асабиква 

апсауышвхIаква агъны шыцIыргауа рархIвитI. 

Дидактика хъвмарра: «Йзхъамуда? ЙызхъвдакIвуршуда? Амурад: асабиква 

пхIвыс класс, хъацIа класс рзалыхуа цри бызшвала ажванахъа рзалацIауа 

йбжьара. 

Анхара акIвыршара. 

ПIайрата асабигIзарта агваны йыкву азыркIкIитIта йазалху атара йтарпсахитI.  

Джьгар хъвмарра. 

Асыщта йыквгла рпахьла гIвщапIыкIла йыпауа йбжьара. 

Тема 4 Псы зхъу апкъыгIва рхъвыхра. 

АпссгIачIвква рхъвыхра. Январь амыз ахъа апссгIачIвква «гвыргъьахъв мшы» 

рздрахIазыритI. Ауи йгIалцIла амзагIв агвып йыгIвнагылаз гIаджвылыргитI апахь, 

йапшым апссгIачIвква рыхъаз асогIаква ахъарцIитI. 

-АчIвыйа согIата йхIызкIныхIуш? (йапшым ажвлаква, амшIайша- агъынцIисква 

рыхъазла, ажьыжвхьа тшыт акъанджьаква рыхъаз) 

Агъын уыса шваздзыргIвы: 

Асы гIасытI. 

Асы гIасытI! 

Асы гIасытI! 

Гвыргъьахъв мшыта йгIаншатI. 

ШкIвокIвашыста йгIачвылтI. 

Йчвыркъьачврысуа йгIакIкIатI. 

Асы гIасытI! 

Асы гIасытI! 

АкIадзаква гIакIазкIазтI. 

АцIейква кьахвта йалацIритI, 

РджьанахчкIвынква хIвачвитI.   

Тлабыча Мира. 

Дидактика хъвмарра «ЙгIадыр сгIазквчважвауа» Амурад: асабиква абжьагIвы 

дгIазкчважвауа рзгIадыруа, цри бызшвала гIахIвахра рзалацIауа тшырбжьитI. 

Джьгар хъвмарра 

«АпссгIачIвква рпссгIара» - асабиква ачвымла йзхъалуа, абжьагIвы йсигналква 

ргIауа йыубжьитI. 

«ТагIвзра» Асабиква йцхIашвхаз амгIващла йгIатауыргIвзитI. 

Анхара акIвыршара. 

Асы аквпсу йапшым ацхIашвквала (цветные льдинки) йрыпшдзара, апахь йгылу 

амзагIв апссгIачIвква йырфуш кIныхIара. 

Тема 5 Псы зхъап апкъыгIва рхъвыхра. АцIлаква рхъвыхра. 

Асабиква йгIадуыргвалашвахитI ацIлаква агIапын, апхын, адзын ангIаталуа 

штшырпсахуа. Асабиква йраухIвитI: ркъару агIапын йаздрахIазыруата ацIлаква 

агъныла штшырпщауа. АцIлаква акыбкви злапшыйма? (асабиква рджьауапква) 

ШваздзыргIвы ари ауыса: 

АцIлаква джьащахъвапI. 

АцIлаква джьащахъвапI. 

БнакIта йаларпата, 

АдгьылтыпкI йапата, 

АцIлаква гIайитI, 

Бгъьыцла ашва рхIвитI, 

АлчIв апсыхIва йзнапI. 

Апсахъвагьи йагIвзапI 

Бзи йырбитI адзы- 

Йгьалам сажва мцы. 

АкIарма къапщыта, 

Амцабыз ашIщыта, 

ЙгIалпшитI абнажвпIа 

Азна швыр ашIа. 

Ахьаца абгъьыцква, 

Йраквпсата ахьыцква,  

ЙгылапI, йымчвуа зны, 

Ачара апны. 

ТшашIарпсан агьаба, 

Мгъыла йаларпата, 

АдзхIвцIлаква гIайитI, 

Псайспадза йауитI…  

ЧвзыкIьа ШахIымби 

Дидактика хъвмарра: «Йапхъу запшыйа?»  Амурад: ракъыль йалархIара, 

йауацIыху ажванахъала аджьауапква цри бызшвала рзатуа йбжьара. 

Анхара акIвыршара. 

Асабиква йхвыцу ргвып рыкIьадыгв асы тыргитI. 

Джьгар хъвмарра. 

«Амш- ауахъ» Асабиква анагIвгIагIвра йазубжьитI. 

 

МАРТ 

Тема 1 Апсабара рхъвыхра. 

Архъвыхра акIвыршара. 

АбжьагIвы асабиква азцIгIара рзылырглитI: 

-Запш гIамтайа хIызту? 

-Амыз ахьыз гIасашвхIв? (цри бызшвала март-уасахьын) 

-Запш гвыргъьахъв мшыйа хIара мартI амыз йхIыртлапIауа? 

Апхъазаман март-Мартус –хIва йапхьун,ауи апхъанчIви аугIа йбзазуз рынхара 

зхчуз Анчвадуу (мифологический бог) йыхьыз акIвын. Ауи 

адгьылрхарджьыгIвчва йгIазхчуз Анчван. Март датшагьи йшвшвуа- 

пшанкъвгагIвы- хIва йапхьын, ауи амыз апшарыхъынхIвква ащардаз йгIалцIла. 

Ауи йапхъахауа йгIапын мзыпI, апхара псайспамца йгIанагитI.  Абазала агIапын 

ахьызква: уасахьан-март, апрель- чвагъварамзы, май-ащхъатыцIмыз.  

Дидактика хъвмарща: «Псы зхъу ацIла» -апсабара апсахщаква агIамта псахщаква 

рпны йдырхIвара. 

Ахъвмарща: «Ауахъи амши» - асабиква рщаласра йалархIара, анагIвгIагIвра 

йарыщцара. 

Джьгар хъвмарра. 

Пырасква йхъыпауа нагIвгIагIвра. 

Анхара акIвыршара. 

Ахъалырта псара. 

 

Тема 2 Апсабара рхъвыхра. 

Архъвыхра акIвыршара. 

Асы рхъвыхра. Асабиква асы гватшныта йшапшуашла урыхIвитI. 

-Йшпаъу асы? 

-АчIвыйа йазнийыз асы? 

-Асы цIхашвыла йхъгIвапI, ачIвыйа ауаса йзцаз? 

Йаквпсу асы амш йпхагIвхапхьадза йкIачвIалуа,йхIатлахауа йалагитI, йаргьи асы 

ахъахьла йбагъьу ацхIашвы ачва багъьа гIаквылитI. Ауи цIхIашвква урызсакъхара 

атахъыпI унапIы пнакъныс закIы гьазхIвам. 

АгIапын ауыса швгIаздзыргIвы. 

АгIапын. 

АгIапын ангIаталра, 

Асква ратитI 

АгIапын ангIаталра, 

АлагIвыдж гIайитI. 

АгIапын ангIаталра, 

АцIисква хIвачвитI. 

Къвапсыргьан Валентина 

 

Дидактика хъвмарра: «ЙанбагIаншауа ауи» -апсабара агIамта псахщаква 

рзыхIвауа йбжьара. 

«ГIвыджь-гIвыджьта нагIвгIагIвра» - рщаласра йалархIара. 

Джьгар хъвмарра. 

ГIвыджь-гIвыджьла йадзхъагыла аныкъвара йазыбжьара. 

Анхара акIвыршара. 

Акъвадамаква асабигIзарта агьагьарта апны йазкIкIра. 

 

Тема 3 Псы зхъу апкъыгIва рхъвыхра. 

 

Архъвыхра акIвыршара.  

Ажьа хIырхъвыхитI: аквпшыра, ачва, йъабзазауа, ачара, сабапрата агIвычIвгIвыс 

йазгIанагуа. 

-Ари ахьыз жвдырума? 

-Ачва шпаъу ажьа? 

-АшIахъачкIвын шпаъу ажьачкIвын? 

Асабиква ажьа ащапIква, ашIа, алаква, ацIыхъва шаъу йаквчважвитI. 

 Ауыса швгIаздзыргIвы: 

Ажьа. 

Ажьа адзынла йгвыргIвитI, 

АцIла йыцIачIва йгвыргIвитI. 

ЙхъарапI агъны, йхъара, 

ЙшкIвокIвасышхахьатI йара. 

 Акытча: 

Зъари йчIву аъара, ауаъарагьи йнагIвгIагIвхитI. (ажьа) 

Дидактика хъвмарра «АжвакIла йгIасахIв» - асабиква ражвар йалархIара. 

Ахъвмарра «Ажьакви ашварацыгIвкви» -асабиква йзыпауа йбжьара. 

Джьгар хъвмарра. 

ЩапIзаджвыкIла рпахьла йхъапалитI.   

Анхара акIвыршара. 

АкIьадыгв псара. 

 

Тема 4 Псы зхъу апкъыгIва рхъвыхра. 

 

Архъвыхра акIвыршара. 

АпссгIачIвква рхъвыхра. Апсабара апсахщаква асабиква йгIалыркIгIитI. Апсабара 

шгIашIыхауа, амара шгIапхауа асабиква йгIарпшыхвитI. АпссгIачIвква руарадква 

гIаджвыквырцIитI. Уакъвысча –швабыжта йхIальлальу игьи йчважвагIву 

пссгIачIвыпI. Ауи апынцIала щарда йынхитI, ахIапшхвыпшква гIанакIитI. 

АлахIва (грач) убазтын агIапын гIадзата йпхьадза. Ауат щажьыта 

йгIапссгIахызтын агIапынгьи щажьы йгIаталуаштI- анашаната йаъапI. АцIараква 

шпайгвыргъьауа агIапын, ауат амара йайгвыргъьитI, адзтагылаква рпны 

йтакъьатIитI. 

Ари ауыса шваздзыргIвы: 

АцIара чкIвын. 

АцIара чкIвын, ацIара чкIвын ацIыхъва чкIвын арбабитI. 

АцIара чкIвын, ацIара чкIвын цIыр-цIыр –хIва йхIвачвитI. 

АцIара чкIвын, ацIара чкIвын «АгIапын гIадзитI»,- хIва йгвыргъьачIвитI. 

Къвапсыргьан Валентина 

Дидактика хъвмарра «Ари збжьуда? –асабиква апссгIачIвква рбыжьквала 

йгIардыруа йырбжьитI. 

«Абага хIайльа» -асабиква йызнагIвгIагIвуа йыубжьитI. 

Джьгар хъвмарра: 

Асабиква аурала йыпитI. 

Анхара акIвшаща: 

Асабиква апссгIачIвква дырчитI. 

 

Тема 5Амш апсахща рхъвыхра. 

 

Архъвыхра акIвшара. 

Акъвмыль (сосулька) рхъвыхра. Амш шаъу асабиква йдуыррхъвыхитI, амара 

гIапхузтын. 

-Йшпаъу уахьчIва амш? (пхагIвыпI, гIапын мшыпI). 

-АжвгIванд швырхъвыхстI, йшпаъу ауи?  

-Запш гIамтайа хIызту? 

-АгIапын анашанаква гIахIшвыргвалашвах. (амара хIгIата йгIапхузтын, алахIва 

ласы йгIапссгIахызтын, адзыхьква гIакIажжитI, акъвмыльква ратыхитI) 

-ЙабагIаншауа акъвмыльква? (акв ацIахьла амара чвгьата йъагIаквпхауа, датша 

тыдзквала ъахъгIвам аквква) 

Дидактика хъвмарща. «ЙгIадыр ауи йцIыруа збжьу» - дасу дъагылра атахъу 

дызгылуа, агьагьара апны дызнагIвгIагIвуа дбжьара. 

Практика хъвмарща «Абага хIайльа» -асабиква йызнагIвгIагIвуа йыубжьитI. 

Джьгар хъвмарра. 

Рыпкъ райшата йырзыкIуа, йымкIьантIауа йызгылуа йапшым атшарыщцараква 

рытра. 

Анхара акIвыршара: асы йаквпсу ртшатшара, анышвкъвара тгара. 

 

Тема 6Амш апсахща рхъвыхра. 

Архъвыхра акIвшара. 

Акъвмыль (сосулька) рхъвыхра. Амш шаъу асабиква йдуыррхъвыхитI, амара 

гIапхузтын.АчIвыйа ауи? ЙабагIанша? ЙшпагIанша? АчIвыйа тшынла ауат 

зратуа, уахъынла йзгIаншахуа? Опыт уыргылитI, асабиква акъвмыль агвып апещ 

йгIаргылитI апхара апны йазниуа йдырхъвыхитI. 

Дидактика хъвмарща. «ЙгIадыр ауи йцIыруа збжьу» - дасу дъагылра атахъу 

дызгылуа, агьагьара апны дызнагIвгIагIвуа дбжьара. 

Практика хъвмарща. «АсрычвхIва поезд» -асабиква щаласта йнагIвгIагIвуа 

йбжьара. 

Джьгар хъвмарра. Апахьла йтхъауа йыпитI. 

Анхара акIвыршара. Асы рыцIа ласы йшратыхуаш апшта бельла асы 

дырртшатшитI. 

 

АПРЕЛЬ 

Тема 1 Апсабара рхъвыхра. 

 

Архъвыхра акIвшара. 

АжвгIванди амари хIырхъвыхитI. Ахвага абльын йгIаквшвауа рхъвыхра. (ауат 

шайшысхауа) АчIвыйа ажвгIванд апны псахрата йыжвбауа? Амара рыцIа йкIкIауа 

йалагатI, уылаква гIанахвитI. Амара ужвгьи угьарпхум ауаса ахIауа пхахатI, 

агъны йгIаквухыркIвын агалагьи рыцIа йпхагIвыпI. Атдзаквква асы йратуа квата 

йгIакIажжитI, ажвгIванд чIыхвпI, йшкIвокIвапI. 

 «Сальам агIапын» ауыса швазддзыргIвы. 

АхIвра чIыхв гIакIылкIвыртI йкIьазызуа, 

Амара нурла тшкIвнаршатI. 

Агъынгьи дзыжь-дзыжь йалысуа 

Ащхъа кIварква тшыртнаршатI. 

ШвгIагIв, шврылс адзыжьква, 

Архъаква швыргвылс. 

АгIвычIвгIвыс, йуызпшитI акъыжква- 

Архъа къыжква жвлала урылс! 

Батал Къасе 

Дидактика хъвмарща. «Сызквчважвауа гIадыр» -ацIла ахьыз аквпшырала 

йгIардыритI. 

Практика хъвмарща. «АлымхIарыгIвква гIакIра» -асабиква нагIвгIагIвитI, 

алымхIарыгIвква тшыршIдырпшитI. 

Джьгар хъвмарра. АнагIвгIагIвра мгIвайсрала йырпсахуамца йымгIвайситI. 

Анхара акIвыршара: асы йаквпсакву хъыларпситI ласыласта йшратуаш апшта. 

 

Тема 2 Апсабара рхъвыхра. 

Архъвыхра акIвшара. 

АкъвышвхIамыльква шратуа рхъвыхра. Асабиква асы анратуа аквацыраква 

шгIакIакIвкIвауа дырхъвыхитI. Апрель амыз адгьыл зымгIва йыкву асы ратихитI. 

Ауаса йзаъайа? Асы шпаца? (йквайчIвахатI, йчIватI) Йабаратуа асы рыцIа ласы? 

(амарашIапхартаква рпны, ацIлаква ркъвадамаква йрыквкву апны, ахваква) Асы 

агъныла йшаъази ужвы йшаъу йашIдырпшитI. АмгIващ хвыц асы анратых йшцаз 

йапшитI. АчIвыйа ауаъа йыубауа? (йайджьыз ахIвраква) 

Дидактика хъвмарща. «ЙчIыду гIау» - рдырраква рыбагъьара анашаната агъны 

ахъазли, агIапын ахъазли йаъу гIадыргвалашвахра. 

Практика хъвмарща. «Ашвыгаква» -гвыпла анагIвгIагIвра йазыбжьара. 

Джьгар хъвмарра. Асабиква ахъащщылра йазырбжьитI. 

Анхара акIвыршара. Асы йгIанхакваз ацIла ащайдзаква йрыцIарпситI. 

 

Тема 3 Псызхъу апкъыгIва рхъвыхра. 

Архъвыхра акIвшара. 

Апсабара апсахща рхъвыхра. Апша гIасща рхъвыхра. Асабиква аджьыгъру 

абжьагIвы йдлырбитI. 

-Ари джьыгъру швапшрыквын ачIвыйа апша ахъазла йшвзыхIвуш? (апша гIаситI). 

-Ари апшу амш йшпапхьауа? 

-Аджьагъру швымамызтынгьи апша шгIасуа шпажвдыруа? (ацIлаква 

ркъвадамаква хъкIьуазтын, ажвгIванд апстхIваквала)  

-Апша акъару ахъаз ачIвыйа йшвзыхIвуш? (аджьыгъру ласыласта йхъынхIвуазтын 

апша чвгьапI, псайспа йхъынхIвуазтын – апша хвыцпI йгIасуа) 

-ШвшIахъа апша йапырашвыргылта апша шыжвбауа гIасашвхIв.  

Дидактика хъвмарща. «Ажва псах» - асабиква абжьагIвы йхIвауа ажваква 

рпсахитI(пша-пшахвыц, пша чвгьа, пшарыхъынхIв). 

Практика хъвмарща. «Амимунква гIакIра» - асабиква рщаласра йалархIара. 

Джьгар хъвмарра. ХгIата йызхъапалуа йбжьара. 

Анхара акIвыршара. АкIьадыгв йгIакIапIлаз акъвадамаква, акьыцаква разкIкIра. 

 

Карточка 4 Апсабара рхъвыхра. 

Архъвыхра акIвшара. 

ЙгIалкIгара, амш шаъу. Амара гIапхума, момкIва йчвщума, ажвгIванд аъаща, ауи 

ачва. Апша йгIасуа хьчIвачIвума, момкIва пхума. АгIапынла апша йгIасуа шпху, 

ауат къабльала йгIапссгIауа пшапI, апшапхаква ангIасуа ажвгIванд йгIахъылуа 

апстхIваква бабадза йаъапI. АчIвыйа ауаса йзгIаншауа? (асы аратыхуа). Апрель 

амыз амшв амшвчырква йдухаквазгьи ацта йгIашIыхахитI, агIвара агъны йзтачвыз 

йгIатыцIхитI. Ауи йафуаш йазыпшгIауа абна йылапI (агIайыраква рыщайдзаква 

гIалнажвитI, йапшым ахIапшхвыпшква гIанакIитI). Аквыджьма апрель 

аквыджьмачырква йлашвта гIанариитI. АпсауышвхIаква зымгIва рхъвква агъныла 

йрымаз, апхын хъвыла тшапсахитI. 

Дидактика хъвмарща. «Дасу дабабзазауа?» -абна псауышвхIаква ъабзазауа- 

атемала рдырраква рыбагъьара. 

Практика хъвмарща. «Амцаква» асабиква анагIвгIагIвра йазырбжьитI. 

Анхара акIвыршара. АхIврапшдза ъгIайуаш ашIыпIа алыргара. 

 

Тема 4 Псы зхъу апкъыгIва рхъвыхра. 

АлымхIварыгIвква рхъвыхра. АлымхIарыгIвква рквпшыраква дырхъвыхитI, 

ауат йгIарыквчважвитI, йашIдырпшитI. ЙгIадуыргвалашвитI алымхIарыгIвква 

шгIаншауа, ауат шгъныцIсуа. ЙабагъныцIсуа ауат? (атыдзква ркIынхIараква, 

абора гъыцIараква, агаражква) Апсабара бзибара азрымата, ахчара йазабакIуа 

йбжьара. АлымхIарыгIвква рпшдзара рзгIалкIгIауа, аджьащахъваракварыла 

йгIацIалуа йгIадзныргылра. -АчIвыйа алымхIарыгIв напIыла йыукIы замуа? 

(акъвадамаква швабыжта йтIахсапI, йптшитI зынла). 

Дидактика хъвмарща. «Ажваква аццIах» -ажвазаъаква асабиква йырхIвитI. 

Практика хъвмарща. «ЦIапха» - анагIвгIагIвра тшауацIнарыхитI. 

Джьгар хъвмарра. ЦIарата йхысуа йбжьара. 

Анхара акIвыршара. АмгIващква рпситI. 

 

Тема 5 Псы зхъам апсабара апкъыгIва рхъвыхра. 

Архъвыхра акIвшара. 

Акъараба рхъвыхра. Асабиква рдырраква йалархIара агIапын апсахщаква. 

Йапхъахауа ахIврапшдзаква гIайитI (акъарабаква).  

-АчIвыйа ауаса йзрыпхьауа?  

-АчIвыйа ауат зшIырпшы ауаш? АчIвыйа йзапшу? ЙшIучIва ауашма?  

Асабиква апсабара апшдзара рзыбауа йыубжьитI, акъараба ачва гIважь пшдза 

уыла аргвыргъьитI, йгIашIучIвара йгьатахъым- хIва йраухIвитI. 

-Ужвыгьи запш гIапын хIврапшдзайа йыжвдыруа? (алагIвыджква). Асабиква амш 

анбзийу акъараба ъгIайуа ахва йуырцитI, ахIврапшдзаква дуырбитI, ауат 

рбыгъьхвыцква шхъыргIвауа дуырбитI. 

Дидактика хъвмарща. «Ажваква аццIах» -ажвазаъаква асабиква йырхIвитI. 

Практика хъвмарща.«Йымцыру ашIыпIа» -асабиква бзита йызхъапалуа, 

йызнагIвгIагIвуа йбжьара. 

Джьгар хъвмарра. Асабиква йапшым аспорт апкъыгIваква чарыуата йырзаущтуа 

йбжьара. 

Анхара акIвыршара. АхIврапшдзаква ъгIайуа йрыцкьара, адгьыл ртшатшара. 

 

Тема 6 Псы зхъу апкъыгIва рхъвыхра. 

Архъвыхра акIвшара. 

АхIапшхвыпшква рхъвыхра. Асабиква агьагьарала ахIапшхвыпшква 

йырзыпшгIарныс хачIвы рзыуырглитI. ЙгIарауыз аквпшыра йапшитI, ауи 

аныкъваща дырхъвыхитI(апкъ шаъу, апцIаква, ахъа, агIайыраква йрызнахауа). 

Ужвыгьи ауи йашIырпшыта йызгIарыквчважвушта запш хIапшхвыпшта 

йырдыруа абжьагIвы асабиква йгIадйырхIвитI. 

-Йшпжвбауа хIшпарзаъазлуш ауат?  ХIрайгвыгIвра атахъыма? 

Дидактика хъвмарща. «Йпхьадза» - асабиква апхьадзараква дуырхIвитI, 

рдырраква дрыбагъьитI. 

Практика хъвмарща. «БжьандахIвтара» -анагIвгIагIвра тшауацIнадрыхитI 

Джьгар хъвмарра. Асабиква кьазула йалагылата йынкъвыжьра  

Анхара акIвыршара. Асабиква йгIакIапIлаз акъвадамаква, акьыцаква азкIкIра. 

 

Тема 7 Апсабара рхъвыхра. 

Архъвыхра акIвшара. 

АдзыгIвква рхъвыхра. Асабиква адзыгIв адзхъа йалауыргылитI, ауи дырхъвыхитI. 

Адзы гIагIвща, ахIахъвква йтакву, ацкьара. 

-Йшпаъу ауи? Запш тланыкъвалайа йъагIвуа? 

- Йабатаххуа хIдзыгIв? (абыхъв) 

-Датшагьи йабагIба уашйа ари апш дзыгIв (адзхъа апны).  

- АчIвыйа аугIа асы щардата йъащтIу ашIыпIаква рпны амгIващква зырчпауа? 

(дзыгIвта йшбгъажжуаш апш) 

Дидактика хъвмарща. «ЙгIадыр ахIващала» - рдырраква рыбагъьара, агIайыраква 

рыхьызква гIадыргвалашвахра. 

Практика хъвмарща. «Абагьи ачвынцIкви» - анагIвгIагIвра рылархIвара, 

ахъвмарра йалу аправилаква рыларкIуамца йхъвмаруа йбжьара. 

Джьгар хъвмарра. Асабиква азаджв йцIыхъва азаджв дтагыла, (ащтанчIв 

акIврыща) йашIпшуа йызныкъвауа йбжьара. 

Анхара акIвыршара. Асабиква урыхIвитI бельла, алабаквала дзыгIвщтакI 

рчпарныс. 

МАЙ 

Тема 1Псы зхъам апкъыгIва рхъвыхра. 

Архъвыхра акIвшара. 

Йапшым акыбква (мамкъвыт, сана, чадыгIва) рыхъаз рдырраква йалауырхIитI. 

-АчIвыйа ауат кыб –хIва йзрыпхьауа?  

-АцIлауатра кыб-хIва йзапхьауа? 

- Рбыгъьква шпаъу, ркъвадамаква, ршвырква? 

- АчIвыйа ауат акыбква згIадриуа? 

Дидактика хъвмарща. «ЙгIадыр аквпшырала» - акыбква рквпшырала йгIардыритI, 

ашвырква ддырбитI-дара ашвыр гIазшIайыз акыб ахьыз рхIвитI. 

Практика хъвмарща. «Амшв абзазарта апны» -анагIвгIагIвра тшауацIнарыхра, 

щаласра йалархIара, гватшныта йхъвмаруа йбжьара. 

Джьгар хъвмарра.  

Хъыпагаквала хъыпара акIвдыршитI, йанкъвакъвитI. 

Анхара акIвыршара: абельква рыртитI, ацIланкъвгагIвы йыцхърагIитI, акыбква 

рыщайдзаква ржитI. 

 

Тема 2Псы зхъам апкъыгIва рхъвыхра. 

Архъвыхра акIвшара. 

АцIыхI рхъвыхра. 

-Ари ацIла ахьыз ачIвыйа? 

-ЙшпагIажвдыр? 

-Запш шIыпIаквайа ацIыхI ъгIайуа? 

-ЦIыхI гIваца ъгIайуа абна йшпапхьауа? (цIыхIбна) 

-Асок ацIыхI йгIалырхуа йшпапхьауа? 

АцIыхI йанакIвызлакIгьи запш гIамтазлакIгьи аквпшыра пшдзапI. Ауи хьыз 

щарда ахьырцIитI: зымгIва рацкIыс йпшдзу абна апны, цIыхI джьащахъва, 

уызгIвадара зхчауа ацIла. Зъара уарадйа, уысайа ацIыхI ахъаз йаларцIаз. Йара 

ацIлагьи зджьара закI ъгIамиуа адгьыл гвымхаква рпынгьи йгIайитI. Ауи 

йгIашIалуа амарагьи, ахьтагьи йгьачвшвум, амахъвда ачва багъьапI, 

апхъанчIвиква швъабгъьы гIалырхитI. АцIыхIабыгъьква, акъвадамаква, асок 

азгIвадара ахъаз швабыж йсабаппI. АцIыхI ачIачIаква йгIалху ащей къару щарда 

гIаунатитI. 

Дидактика хъвмарща. 

Практика хъвмарща. «Абага хIайльа» -анагIвгIагIвра тшауацIнарыхра, ракъыль 

рыцIарара, ргватшныта йхъвмаруа йбжьара. 

Джьгар хъвмарра. «Сызквчважвауа гIадыр» -ацIла ахьыз аквпшырала 

йгIардыритI. 

Анхара акIвыршара: агьагьара псара, апIайраква йщтIу азкIкIра. 

 

Тема 3Псы зхъу апкъыгIва рхъвыхра. 

Архъвыхра акIвшара. 

 Май быжбыж рхъвыхра.  

-АчIвыйа ари абыж-быж май быж-быж хIва йзапхьауа? 

-Аквпшыра хIырхъвыхпI(йгIвабджьата, ахъа квайчIвата, апцIаква чIврыта 

йжвпIата, адамаква гIвбата йнадзауа, азджьакI ацIахьыла йаъата азджьакI 

ахъахьла, цщапIык амапI амай быж-быж агIайыра апны багъьата тшакIныс 

ахъазла. 

Дидактика хъвмарща. «ЙгIадыр сызквчважвауа» - ахIапшхвыпшква, абыж-

быжква рыхьызква аквпшырала йгIардыруа йырзыхIвауа, рдырраква рыбагъьара. 

Практика хъвмарща. «Абыж-быжкви апссгIачIвкви» -ахъыпара, анагIвгIагIвра 

тшауацIнарыхра. 

Джьгар хъвмарра. Атопла адгьыл йадрысуа йырзакIхуа йрыхъвмарра, азаджв- 

азаджв йцIыхъва йтагыла абжьагIвы йсигналла тшазыркIкIуа йбжьара. 

Анхара акIвыршара: апхартшахва тара алыргара, апхартшахъва аквпсара. 

Тема 4Псы зхъам апкъыгIва рхъвыхра. 

Архъвыхра акIвшара. 

-Арат ахIврапшдзаква рыхьыз ачIвыйа? Азаджв-азаджв йашвхIвх хъмаштылга 

(незабудки) ахъазла йыжвдыруа? Арат ахIврапшдзаква хвыцпI, ауат 

хвбыгъьхвыцкIла йалапI, тшангIагвацIырхуа аквта ачва гIважьта, дара 

йчIыхвтIкъытIта йцитI. АбгIадзари алашари бзи йырбитI. 

 Дидактика хъвмарща. «АцIлаква» -асабиква абжьагIвы йгIабжьидитI, ауат 

ацIлаква йапшым агIамта йантагылу рквпшыраква гIадырбитI. 

Практика хъвмарща. «Ачвакви ащхакви» - анагIвгIагIвра йазырбжьитI, абжьагIвы 

йсигналла ахъвмарра акIвдыршитI, агIаншараква ажваква йрыквыргIапста 

йырчпитI. 

Джьгар хъвмарра. ГIвыджь-гIвыджь йацхъагылата йнаргIвгIагIвра. 

Анхара акIвыршара: апхартшахъва тара апхартшахъва йазыркIкIитI. 

 

Тема 5Псы зхъу апкъыгIва рхъвыхра. 

Архъвыхра акIвшара. 

АгIвыдаква рхъвыхра. АгIвыда хвыцпI, йтIахсапI. Апкъ цIагIвта цщапIыкI амапI, 

апынцIа чIврыпI. Йара ауи апынцIа йызлачауа акIвпI агIвыда. АгIвыдаква 

агIвычIвгIвысгьи, арахвквагьи йрыквчIвитI рща рыжвитI, йара ауаса 

ахIврапшдзаквагьи рнектар рыжвитI. АгIвыда майрапI йгIаукIныс. Адаква, 

апссгIачIвква, апслачваква агIвыдаква рфачIвы йалапI. 

Дидактика хъвмарща. «АхIапшхвыпш ахьыз гIасахIв» -асуратла ахIапхвыпшква 

рыхьызква рхIвитI, ажванахъа аларцIитI. 

Практика хъвмарща. «Абага хIайльа» -анагIвгIагIвра тшауацIнарыхра, ракъыль 

рыцIарара, ргватшныта йхъвмаруа йбжьара. 

Джьгар хъвмарра. Йапшым алагылщаквала абжьагIвы йсигналла йалагылитI 

(гIвыджь-гIвыджь, кьазула, азаджв –азаджв йцIыхъва йтагыла) 

Анхара акIвыршара. АсабигIзарта агьагьара алдыргитI. 

 

 

 Рымачв ъабаща тшауацIнарыхра апрограмма (мелкая моторика). 

 

Асабиква ргврыхвара рымачвква йрыцIапI. 

АхачIвы. 

 Рымачвквала ъабаща ззырхIвауа – асаби йапшым ахачIвква йымачв цIагIв 

хвыцквала таразта йанизычпауа йанизыкIуа акIвпI. Ауат амачвква рынхаща 

ракъыль шынхауа щаквнаргылитI, йара асаби агIвра акъальам кIра дшазыхIазыру 

гIахIнардыритI. Асабиква йымачвквала дырхьысуамца апкъыгIваква 

ашIйырпшитI, йырхъыхвитI, йзалыхитI апкъыгIваква, адуней дызквбзазауа 

гIайгвыннаргIвитI. МгIан ду амапI рыцIа щажьыта асаби йъабаща практика 

шIырпшра амазтын. Ауи асаби йакъыль ауацIнахитI, акъальам кIра агIвра 

дазнабжьитI. 

Система йтагылу апхьарасахIатква амачв ъабаща рыцIа йауацIыхта ргврыхвара, 

гватшныта йынхауа йазнабжьитI. УжвгIанчIви абзазща апны ауи мгIан хъада 

аздыргылитI. 

Ари апрограмма амачв ъабаща асаби ймотрика тшауацIнахра акIвымкIва, ауи 

дасузлакIгьи асаби йалкIгIата йгватшны гIахънатIтитI, йдырраква йрыланархIитI, 

ахIбачви асаби разазаъаща, йара йыквлагIвчви йари разазаъаща щаквнаргылитI. 

Йапшым ахIачвква йрыздыргылуа асаби йымачвквала закIы ангIанйыршауа, йа 

апкъыгIваква йгIайыртуа данадынхалуа, асаби йара дахIвра йымата закIы 

шизычпауа, йшизахъвдахъвыщтуа гIайгвынгIвитI, йаргьи ауи швабыжта 

даргвышхвитI. 

Ауи гIалцIла, апхьарта агалагьи рыцIа йапхъата ауи апш нхараква 

йахъвдахъвырщтра атахъыпI. 

 Ари йгIарбу амачв ъабаща апрограмма асаби йысквшква йрыквыргIапста 

йауацIыху адырраква, рылшараква йрылархIауа, рщцалраква арыбагъьауа, 

абзазара апны рдырраква рызгIагIарысабапуа йазнабжьитI. Асабиква йамгIапсауа, 

кьазула йапшым апхьарасахIатквала апрогамма аметодика алапI. 

АпхьарасахIатква йдырраква йрыланархIитI, апхьарта дазнарахIазыритI, 

йхъвыцща арыбагъьитI. 

АпхьарасахIатква йапшым методика априемквала йалапI. Асабиква йымгIапсауа, 

йрымкъычIуа, гвташва азрымата абжьагIвы йгIайайхIвуа ргIауа, рбзазара апны 

адырраква рзгIарысабапуа йабжьитI. АпхьарасахIатква зымгIва ахъвмаррала 

йалапI. Ахъвмарра апны акIвпI асаби адахIвра даквгвышхвата дъанхауа, 

йхъвыцща йцIайымкIуа йъгIайырбауа, анхара йщаквуыргылыз ахъвмарща форма 

йтагылу асаби рыцIа даргвышхвитI, йхIаль-шан гIахънатIитI. Ахъвмарщаква 

зымгIва йызгIвадара йаланархIитI. 

Асабиква йапшым апкъыгIваква гIадрысабапитI: швъабгъьы, пластилин, 

трафарет, ашвыгаква, акраскIаква, апсарт анхаща йазнабжьитI. Аграфика 

йаквыргIапсу анхащаква йрабадыритI (штриховка, ашIасгаква рзыгIвуа, йапшым 

ачIвагъвараква). 

 

Амурад: асабиква амачв ъабащала йырзахъвдахъвыщтуа ашвхIаусыгIваква 

гIаныршара, гIвыщатамам азыбжьара, рдырраквайалархIара. 

 Уызнабжьауа:  

1. Аграфика    гIвра азыбжьара: 

а) асабиква йапшым ачIвагъвараква ргIвуа: ацIахьыла йалагауа ахъахьыдза 

йнадырдзауа, армала уалагата агъьмала йыугIвуа. 

б) ашIасгаква чIвагъварала йапщылра. 

в) йану асуратква агIвра надырдзахуа. 

г) асуратква ршвыхуа, йаныршвуа тланыкъвакIла акъарандаш йыргауа, 

ачIвагъвара йгIатымцIуа. 

2. Ашвъабгъьы йзаланхауа, йапшым швъабыгъь хъыртшыща дырдырра. 

3. Пластилинла анхараква акIвыршара. 

4. Асабиква апкъыгIваква напIыщщрала йырзагIадыруа, йзаквчважвауа йбжьара. 

ТшауацIнарыхра: 

Асабиква йрынапIыцIула (къарандаш, хIаджьсарыкъ) тамамта ачIвагъвара алгаща 

йазнабжьитI. ЙыргIвуа рыла йшабауа, рыла йшгIацIалуа ргвтараква аквпшыраква 

тшауацIнадрыхитI.Рымачв ъабащаква дрыбагъьитI, йаладырхIитI. 

Бжьара.  

-Асабиква цкьара ъабаща йазнаурыбжьитI, йдзыргIвуа, абжьагIвы йажва 

рыларкIитI. 

- АхачIвы гвтшва азрымата йдырхъйауа, ацIыхъва чхIара рымата йырзынардзауа 

йбжьара. 

- АугIа рынхарагьи, дара рынхарагьи хвы ахъарбауа йбжьара. 

 

ЙалкIгIу анхараква рнапIква ъабаща тшауацIнарыхра апны. 

 

РнапIква массаж чпара, гимнастика амачвква йрыквыргIаспу, тшпсщара дакъикъа. 

РнапI ъабаща (закIангIандыршауа). Ашвра. Ашвъабгъьыла нхара (хъыртшра, 

гIатырсара). Аппликация чпара. АчIвагъвараква гIвра (графика). АпкъыгIваква 

ъабарщщрала йгIадырра.  Къвыдла, шырдзала, йапшым ажвлаквала нхара. 

Йапшым геометрия фигура азкIкIра. 

Асабиква ръабаща йаланархIитI, йапшым аквпшыраквала, ачваквала йалу 

апкъыгIваква урыдынхалитI. 

Апрограмма ахъвдахъвыщтра алгамта апны йрымазлара атахъу алшараква. 

 

1. РнапI ъабаща рысквш йаквыргIапсу алшараква рзычпауа йаъазлара. 

2. Йапшым апкъыгIваква йзынхауа. 

3. РнапIквала йапшым апкъыгIваква рзагIаныршауа 

4. Йапшым атехника априемква аматеариалква ргIарысабапща  

5. РгIзара амальква (этика норма) щтIыхра.  

 

Диагностический инструментарий. Асабиква рымачвква анхаща рхъвыхра.  

Статистика тшарыщцараква. 

 

АхачвIы: асабиква рнапIква ръабаща рхъвыхра. 

Атшшарыщцараква анырчпауа абжьагIвы йлырхъвыхитI, заманла рыцIа щарда 

зымачвква ззхIвынчIауа(напряжение) зымачвква. 

Йапшым ахъвмарщаквала «ГIашIасра» ауат рхIвынчIара азаман узырхъвыхитI. 

АбжьагIвы асабиква ахъвмарща гIаргвынйыргIвитI, ауи ацIыхъвала йрайхIвитI: 

ЗакIы, гIвба, хпа! УгIашIас!» Асабиква атшарыщцара рчпитI, абжьагIвы ауат 

йырхъвыхитI, гIвдакъикъакI аъара анцIра «Швалагах» -хIва асабиква хачIвы 

йырзыйыргылхитI. Агвып шабгу гIаумахвуата, бжа-бжамца асабиква (3-7 сабита) 

рымачвква ркъару щаквуыргылитI. Атшарыщцара уанадынхалуа асуратква, 

йапшым гIарбагаква гьгIаурысабапуам. АбжьагIвы азадана ахачIвы ажвала 

йгIаргвынйыргIвитI, йшырзычпауагьи йырхъвыхитI, гIван хын йаквахъысуа 

атшарыщцара рчпитI. АбжьагIвы апхъапхъа ахъвмарща инструкция бзи бзи 

йазирыдзыргIвитI ауи йшырчпуш йара йыдйырбитI, уадыргIвана зны рымачвква 

андрыбагъьауа йанырхIвынчIауа жвыхвдза дпхьадзитI, уадыргIвана хвсекIундкI 

аъара тшдирыпщитI, йатаркIвах рымачвква гIархIвынчIитI ауаса ужвы абжьагIвы 

жвабадза дпхьадзитI, ауи апшымца хын йдылрычпитI атшарыщцара. 

1. «Атлын» -ахъвмарра. Амачв дуи агIарбагамачви йацшвцIитI, ахьарат 

амачвква щтIышвхитI жвыхвдза спхьадзандзкIьа йышвзыкIра атахъыпI. 

2. «Аджьма» АмачвкIьыси агIарбагамачви йшврауитI, ахьарат амачвква 

швнапIсыргвыцIала йыжвгитI. Ари апш атшарыщцара жвыхвдза спхьадзандзкIьа 

«аджьма» гIасшвырбитI. 

3. «Ажьа» - Ахъахьыла йпшуа йшврауитI амачвквти агIарбагамачви, 

амачвкIьыси хьзыдамачви анапIсыпгвыцIа йыцIашвцIитI. Атшарыщцара 

абжьагIвы жвыхвдза дпхьадзандзкIьа йакIвшитI. 

 

ДИНАМИКА ТШАРЫЩЦАРАКВА. 

 

Апсартла нхара. Асаби апсартла закI ангIатйырсауа йымачвква рхIвынчIара, 

йнапIы шабгу тшанапщауа тшаннахIвынчIауа йырхъвыхитI. Ари апшу 

атшарыщцараква абжьагIвы йандирычпауа асаби йласылас, йцIарара нхаща 

йырхъвыхитI.  

Ашвъабгъьы акъвжвара. Асабиква ари апш атшарыщцара анырчпауа гIвнапIыкIла 

йшзынхауа йырхъвыхитI. АбжьагIвы ашвъабгъьква рылайшитI, пщгъыцIаракI 

афигура дйырбитI, дразцIгIитI –йшвсырбаз ачIвыйа? - хIва. Йара ари апш 

пщгъыцIаракI ашвъабгъьы йгIалырхныс хачIвыта йрзыйырглитI(ашвъабгъьы 

йъатахъу йгIашIыржвумцара). 

 

ТАКТИЛЬНЫЕ ОЩУЩЕНИЯ 

АпкъыгIва йгIазлуху йаргьи йамгIану гIардырра. Асаби амашакв йту йапшым 

апкъыгIваква днапIырщщуа йгIайауитI, йнапIквала йырхъвыхитI. АпкъыгIва 

ахьыз, йгIазлыху йынбжьагIвчва йрайхIвитI. Адгалра: йапшым амшI ложкIаква, 

айха йгIалху апкъыгIваква, пластмасс йгIалху амачваква, линейкIа. 

АбжьагIвы йинструкция: «ШвнапIы ташвырщщытаамашакв, швырхьыс йту 

амашакв апкъыгIваква, мшIыла йчпу аложка гIатышвх! Ауи ацIыхъвала 

абжьагIвы геометрия фигура йауы апкъыгIва гIатырхныс дрыхIвитI. Ауи 

апшымца ахъвмарра акIвдыршитI. 

 

КООРДИНАЦИЯ ДВИЖЕНИЙ. 

АцIгъаква ркIылдара. АбжьагIвы йапшым ахъвмаргаква ацIгъа кIылырдарныс 

хачIвыта йырзыйырглитI. 

Атшарыщцара «НапIсыргвыцIа- адза- напIыршIашIа» Асаби айшва дадзхъачIвапI 

йнапIы айшва адзакIьа йыквпI. Атшарыщцара андырхъйауа кьазула йъабара 

атахъыпI, абжьагIвы «закIы, гIвба, хпа» - хIва ахъвмарща атемп йара 

йщаквйыргылитI, йара йырцитI. 

Тшарыщцарирпхьадза секундкI заманта йаквдрыдзитI: закIы-напIсыргвыцIала 

унапIы айшва йыквцIа, гIвба-унапIы адзакIьала йыргыл (ребром), хпа-

напIыршIашIа чпа. АбжьагIвы акомандаква йпсахитI, асаби гватшныта 

даздзыргIвуамца абажьагIвы йыргылыз ахачIвы йырхъйитI. 

 

Графика щцалра. 

«АмгIвала ныкъваща» Асабиква дара машинанкъвцагIвыта рыла йгIацIаржьныс 

урыхIвитI, даргьи рмашина йаквчIвата ртдзы апныдза  йцахра атахъыта хачIвы 

рзыуырглитI. Ауат рымгIва пырас щарда амапI: араъа ацIхIа уахъысра атахъыпI, 

араъа абыхъв уашIысра атахъыпI. АбжьагIвы акъарандаш гIайахвитI, асабиква 

ашвъабгъьы йану амашина даквгIашIасуа йдйырбитI: -Абар хIымгIва  амгIва йану 

швыквымцIуа швымгIвайсра атахъыпI(акъарандаш ашвъабгъьы йгIаквшвхра 

гьатахъым), швтдзы ашвъабгъьы ахъа тланыкъвакIла йану ауаъадза йнашвырдзара 

атахъыпI акъарандаш ачIвагъвара) . Швсакъхауа акъарандашла ачIвагъвара 

алыжвга, швсакъхауа швмашинаква нкъвшвца. 

Асурат чIвагъварала йгIаташвкIы. Асаби йану асуратква къарандашла ахъаква 

чIвагъварала дгIарыквахъыситI, дгIатымцIуа асурат йчIвагъвара, дгIалымцIуа 

ахъаква, акъарандаш гIаквимхуа асурат дгIаквахъыситI. 

Ари йапшу атшарыщцараква мчыбжыкI апны зны гIван уатаквгIашIаситI, 

асабиква зымачвква тIахсу (аматорика) аъабаща йалкIгIата урыдынхалитI. 

 

Тема: Айчважвара акартотека. 

 «АмгIва ныкъваща ахIарыфба» 

Амурад: асабиква амгIва ныкъваща аправилаква дуырдыритI: амашинаква 

ъаныкъвауа, аугIа йъаламгIвайсра атахъу. Асабиква амашинаква йъаргвану 

йхъвмарра шатахъым, велосипедла амгIва ду йыквылра шатахъым 

рылархIвитI.Ауат ахвыцква йырзалху асаби гьагьараква рпны йхъвмарра шатахъу 

гIаргвынуыргIвитI. Светофор амгIаны гIадуыргвалашвахитI, амгIва йанахъысуа 

азнакква йшырдыруа уырхъвыхитI, амгIва адамыгъаква щъагIвта йымгIвайсуа 

йыквыргIапсу     йгIаныцIуа урыбагъьитI. 

Адырраква ажвлара-бзазара апны йырзгIарысабапуа йыубжьитI. 

 «АмгIва аквысаква» 

Амурад: амгIва нынъваща аправилаква бзита йырдыруа, йырзгIарысабапуа 

йбжьара (аурам йазалху ашIыпIа апны ухъысра атахъыпI). АмгIва адамыгъа 

«АщъагIв йныкъварта (пешеходный переход)» «АщъагIв дныкъварныс 

дыгьхвитым (движение пешеходов запрещено)» амгIаны рылархIвитI. Асабиква 

рдырраква багъьата, ащцалра рымата, адырраква рзгIарысабапуа йсайра. Ракъыль 

рыбагъьара, ргвташваква йалархIара, ашIыпIа агьагьара йъагылу рзгIалкIгIауа 

йбжьара.  

«Адуней гIахчара йхIборчпI»  

Амурад: Адуней хIызкву йдуддзу ашар йагIвызапI (айхIара дзыла, тенгьызла 

йхъгIвапI, ахьари дгьылла йхъгIвапI). Адуней псы зхъата йыкву зымгIва ахIауа 

цьа, адзы цкьаква, адгьыл цкьаква йазыбжапI. Ауат ргIахчара адуней йыкву 

аугIаква йхIборчпI. АшварагIвара йалапI хIдуней, апсабара зарар щарда 

азгIаргитI. Ауи хIара хIазабакIра атахъыпI. Асабиква апсабара хчара, бзи рбауа, 

рдырраква йаладархIырнарныс ртахъыта йбжьара. 

 

«Москва – йхъаду хIкъраль акъала» 

 

Амурад: асабиква Москва йхъаду акъала шакIву гIаргвынхIыргIвитI. Акъраль 

адамыгъаква (асимволква) дхIырдыритI, акъраль аугIахъата йбзазауа хвы 

рыквырцIауа йгIадзынхIыргылитI, руагIахъа йгIазлыцIыз рхабзаква рдыруа 

йрыладухауа йыубжьитI. Москва бзибара азрымата, Россия йаладухауа, ркъраль 

ахчара йазгIашыкъта йбжьара. ХI-Псадгьыл апхъала агIаншараква рылархIвауа, 

ауат рзыхIвахуа, хIкъраль апсабара апшдзара рзгIалкIгIауа ауи ацкьара йазабакIуа 

йбжьара. 

 

«Апхьара амш» 

Амурад: амш амгIаны асабиква йгIаргвынгIвуа, Апхьара амш здыртлапIауа 

рылархIвара. Асабиква йгIаргвынуыргIвитI, ауи амш асабиква апхьара асквш 

шIыц йшалагауа, асабигIзартаква рпны ахвыцква шгIарылалуа. АрыпхьагIв, 

абжьагIвы йъачIвагIа йамгIану гIаргвынуыргIвитI. Асабиква йзацацхъвмаруа, 

йабагвынгIвуа, агвып абаркIыра рызбжьа йсайра. Ацкьара ъабаща рылаукIитI, 

ацкьара бзи рбауа асабигIзарта агваны рзалыхуа йыубжьитI. АхIбачва 

асабигIзарта йынхауа рынхара хвы аквырцIауа йгIадзынуыргылитI. 

 

«Анчва рымш» 

Амурад: «Анчва рымш» здыртлапIауа йгIаргвныргIвра, асабиква ранчва бзита 

йырзаъата, пшкара рызрымата, бзи рбауа йбжьара.АхIальальра рылата, ранчва 

хвы рыквырцIауа, гвчIагIв рызрымата, бзибара рызрымата йгIадзныргылра. 

Асабиква цри бызшвала йызчважвауа, айчважвара рзакIвыршауа йбжьара. 

 

«Асквш шIыц гIаталра» 

Амурад:асабиква агвыргъьахъв амш амгIаны йахаргIвазара, ауи амш йапщылу 

хIкъраль ахабзаква йгIаргвныргIвра. Атурых турасква: Ахьтадада, Снегурка 

ргIаншаща йрабадырра. Россия апхъала агIаншараква йахаргIвазара, хIкъраль 

рхъа аладухауа, асабиква абаза фольклор бзи рбауа йбжьара, рыбызшва 

тшауацIнарыхра. 

 

«ХIкъраль арра» 

Амурад: хIкъраль арра злалу, хI-Псадгьыл ахчагIвчва аъачIвагIаква амгIаны 

рдыруа, йрыладухауа йбжьара. Арра апны йгIадрысабапуа атехника рдыруа, 

йырзыхIвауа йгIадзныргылра. Р-Псадгьыл йаладухауа, арра ахчагIвчва ръачIвагIа 

хвы ахъарбауа, ауат рфырра йашIпшра ртахъыта йбжьара. 

 

«Март 8» 

Амурад: асабиква агвыргъьахъв амш згIалыркIгIауа гIаргвынуыргIвитI, ауи 

агIаншаща рылархIвитI. Ранчва, рандучва бзи йырбауа, хвы рхъарбауа, 

йрзыпшката йгIадзынуыргылитI. БызтлхвыгIвата йыъу зымгIва йырзыпшката 

йгIадзныргылра. Ауыс бзиквала рцриква рзыргвыргъьауа йсайра. Анчва, андучва 

асаби йбзазаща апны мгIаныта йрыму гIаргвынгIвуа йчпара. Агвыргъьахъв амш 

ргвы гIащтIнахуа, рхIаль-шан арбзиуа йакIвыршара. Айчважвара рзакIвыршауа, 

цри бызшвала йзайчважвауа йбжьара.Дасу йгвы йту йзыхIвауа, йынбжьагIв 

джьауап йызйытуа йбжьара. 

«Йапхъахауа ауапчахв йалалыз» 

Амурад: Ю.Гагарин йфырра амгIаны рдыруа, рхъа аладухауа йбжьара. Ауапчахв 

ахъаз рдырраква тшауацIнарыхра, акосмонавтква фырра гIатызгаз 

рыхьызквардыруа, акосмическа техника рзгIалкIгIауа, ауапчахв агIарысабапща 

амамырра йазабакIра амальта йшаму йшырборчу гIаргвныргIвра. Асабиква 

гватшныта ауапчахв ахъазла дырра шIыц ртахъыта йсайра, хIкъраль йаладухауа 

йбжьара. Рыбызшва тшауацIнарыхра, диалог форма йтыгылу айчважвара 

акIвыршара. 

 

«АйгIайра амш» 

Амурад: асабиква хIкъраль агIаншараква дуырдыритI. ХI-Псадгьыл ахчагIвчва 

йрабадырра. Абашта айсра Ду хIкъраль хIуагIа фыррата йгIатыргаз, ауат адуней 

гIархвитра йшазабакIуаз йрылархIвара. Рцри бызшва тшауацIнарыхра, рчважваща 

тамамта йырзыщаквыргылуа йбжьара. Аветеранква хвы рхъарбауа, 

йырцхърагIарныс ртахъыта йсайра. 

«КЧР-ХI-Псадгьыл»  

Амурад: Абашта айсра Ду I94I-I945 йакIвшаз йахаргIвазара.  АйгIайра амш 

атлапIара рылархIвара, хIуагIахъа айсра ахIатлара йгIарыквнацIаз багъьата 

йрыларкIра. АйгIайра амш ртлапIара амгIаны зынгьи йырхъмаштылуашта 

ракъыль рыбагъьара. Аветеранква хвы рхъарбауа йгIадзныргалра. Псадгьыл 

агIвычIвгIвыс дъгIатадрийыз шакIву, ауи амгIаны гIаргвныргIвра. ХI-Псадгьыл 

бзи рбауа, хIкъраль агIаншараква йрымаджьащахъвта, йырдырныс ртахъыта 

йбжьара, хI-Псадгьыл ахчагIвчва,аветеранква йрыладухауа йбжьара. 

 «Абазаква- хIкъраль ахчагIвчва» 

Амурад: хIапхъанчIвиква рфырра рылархIвара, уыжвгIанчIви абаза аугIа рыхьыз 

дахIвра дуквала йзыргаз йрабадырра. ХI-Псадгьыл хвыц бзи рбауа, 

хIапхъанчIвиква рбзазаща йырдырныс йрымаджьащахъвата йгIадзныргылра. Цри 

бызшвала ачважвара йазгIашыкъта йгIадзныргылра. Абаза афольклор ажанрква 

рдыруа, йырзыхIвауа йбжьара. РуагIахъа йгIазлыцIыз йаладухауа йсайра. 

«АпсауышвхIаква тамамта уырзаъума?» 

Амурад: асабиква апсауышвхIаква йангIарпIшIашвара штшырчпуш 

йахауыргIвазитI. Асабиква апсауышвхIаква рхIаль шаъу йрабадыритI. 

 Асабиква аправилаква йыргвныркIылырныс йрыхIвитI: 

1. Ала гIауыщтылызтын уымгIвын. Ауи упсауышвхIадзанащата 

йгIауайшварацуаштI. 

2. Ала ущщра утахъызтын апхъапхъа ала зчIву уйазцIгIа. 

3. Йуымдыруа алаква умырчан, уырзынамскIьан, йанчауагьи, йанычвуагьи 

аргваныта уымгылын. 

4. Ала ахчагIвыта йырбжьауа зынгьи аргваныта уадзхъагылра гьатахъым, ауат 

аугIа йрыжвылуа йырбжьитI. 

5. Ала йкIыдхIвалу аргван уцара гьатахъым. 

6. Аласпаква уырхьымсын йызлахъвмаруа гIаквухныс уаламган. 

7. Ацыгвквагьи тшырчвышвхчара атахъыпI. Ауат гвауата утыржвжваныс 

ауаштI. 

«Ацкьара зымгIва йаъазагIвапI» 

Амурад: асабиква ацкьара амгIаны гIаргвынуыргIвитI, ачара апхъала, 

йандырпIайра, апсуна йанцара амщтIахь рнапIква сабынла йджвджвара 

йанакIвызлакIгьи шаьахъу рылаухIвитI, хъхIвала йызъабауа, рхъабра рзыхIвауа, 

бльатыкв нкъвыргара шатахъу рылархIвара. ЙанамхIвауа рбльатыквла ршIа 

шхъыргIвуш йазыбжьара. Ацкьара рбзазара апны ансимшы йащтата, рчгIвычаква 

цкьата йшынкъвыргуш рылаухIвитI. 

 

«АунагIва апны асаби дызхьымсра атахъву» 

Амурад: асабиква аунагIва апны йызхьымсра апкъыгIваква гIаргвынуыргIвитI, 

йапшым упызкъуаш, йгIауылахуаш, йгIауысуаш апкъыгIваква. Зынгьи йахьыс 

йамуаш апкъыгIваква бзита йырдыруа, рзгIвадара йшазарархуш гIаргвынгIвуа 

йбжьара (сарныкь, газ хIакв, хIвспа, ахъвшвква). Ауи апшу апкъыгIваква асаби 

дъазынамдзуш атараква йыртата йшынкъвыргара шатахъу, ауат зынгьи 

йшадымгылуаш рылархIвара, ахIбачва ацхърагIара анатахъхара йгIазшIыртуаш 

ацхърагIагIвчва ртелефонква бзита йырдыруа йгIадзынуыргылитI «0I», «02», «03» 

 

«Ухъазы аурам угIамдузтын» 

 

Амурад: апахь асаби йхъазы йгIамдауа йдырра атахъу: йымдыруа 

дшимачважвара шатахъу, аурам йщтIу закIгьи гIащтIихра шатахъым рылархIвара. 

Аправило дрыбагъьитI: «Йыжвымдыруа апкъыгIва швахьымсын!» «Зынгьи! 

Зджьарагьи! ЗакIы ахъазлагьи швйыцджвыквымлын ахама! 

 

«АгъынцIисква» 

Амурад: асабиква йгъныцIсуа апссгIачIвква темала рдырраква йалархIара. 

ЙгъныцIсуа апссгIачIвкви ашIыпIа пхаква рпны йпссгIахуа апссгIачIвкви 

рквпшырала йырзалыхуа, рыхьызква цри бызшвала йырзыхIвауа йбжьара. 

Агъныла ауат йырцхърагIауа,рчартаква рдырчIаджьуа йыубжьитI. АгъынцIисква 

рфачIвы злалу рдыруа, апссгIачIвква рпшдзара, рсабапра гIаргвыгIвуа йбжьара. 

 

«АшIыпIа пхартала йпссгIахуа апссгIачIвква» 

Амурад: ашIыпIа пхала йпссгIахуа апссгIачIвква рыхьызква рдыруа, цри 

бызшвала йгIарыквчважвауа йбжьара, ашIыпIа пхартаквала йзпссгIахуа 

ашвхIаусыгIваква рдыруа (йырфуш ъамачIхауа, агвалква ъашвуа йгIалцIла) 

(жвцIы, бабыщ, лахIваквайчIва, кIвыкIва, бджьандахIв, дзычва) рфачIвы злалу, 

ауи афачIвы шгIадыргалуа рдыруа йбжьара. 

 

«АпссгIачIвква» 

Амурад: апссгIачIвква зымгIва рыхъазла рдырраква рыбагъьара. АшIыпIа 

пхаквала йпссгIауи, йгъныцIсуи апссгIачIвква рыхьызква рдыруа, ауат цри 

бызшвала йгIарыквчважвауа йбжьара. Асабиква апссгIачIвква бзи йырбауа, ауат 

йырцхърагIауа, апсабара ахчара йазгIашыкъта йбжьара. ХIара хIшIыпIаквала 

йгIапссгIауа агIапындза йаъу апссгIачIвква рыхъазлагьи дырра драура. Рыбызшва 

тшауацIнадрыхра. 

 

«Апсабара хчара» 

Амурад: апсабара ахъаз рдырраква драура, апсабара хчара йазгIашыкъта, апсабара 

пшдзара апшыхвраква рпны йанцара йырзгIалкIгIауа. ХI-Псадгьыл апсабара бзи 

рбауа, апсабара пшыхвра гIамдара накIвдыршауа штшырчпара шатахъу 

дуырдыритI. Абна азаъаща, абна зарар шазгIарымгра шатахъу рдыруа 

йгIадзныргылра. 

 

«УъасазтI» 

Амурад: ачкIвынчвакви апхIвыспакви разазаъаща акультура йалархIара. 

АчкIвынчваква апхIвыспаква йгIархъыжвжвгIауа, йырцхърагIауа, йрайгвыгIвуа 

йбжьара. АпхIвыспаква ачкIвынчваква йъарцхърагIаз йырзыразта йбжьара. 

Аъасара амгIаны асабиква йгIаргвынгIвуа, ауи рыларкIта йгIадзныргылра. 

Асабиква дара ргвтараква рзыхIвауа ауи рыквлачва апны йырзыщаквыргылуа 

йбжьара. 

 

«ХIара хIсабигIзарта- тгIачва дупI» 

 

Амурад: асабигIзарта йынхауа ахIбачва ръачIвагIаква рдыруа, хвы рыквырцIауа, 

рыхьызква рабахьызква ацта йырхIвауа, сальам рызрахьуа йбжьара. Аъасара, 

гвчIагIвра, хвы рхъарбауа ахIбачва йгIадзныргылра. 

 

«АгIвзара къраль» 

Амурад: асабиква агIвзара ззырхIвауа, агIвзачва ззырхIвауа «хIагIвзачвапI» - 

йгIаныцIуа (ахъвмаргаква уамайгьдзауа йыутуазтын, швацхъвмаруазтын). Дара-

дара разазаъаща апны йгIаншауа гIаргвынгIвуа, агIаншара йгIарбжьашваз 

рзалыхуа, ъадаб-намыс зму абжьаща рылацIара. Азаджв-азаджв дйыздзыргIвуа, 

йырхIвауа йачвымшвауата йырзыхIвауа, азцIгарата йырзыдыргылуа 

йаквыргIапсу, йтаразу аджьауапква рзгIатуа йбжьара. 

 

«Гъны» 

Амурад: агъны азаман апсахщаква, ахIауа атемператури адзы аквпшыра, адгьыл, 

агIайыракви, апсауышвхIакви, апссгIачIвкви злапщылу щаквыргылра. Агъны 

асуратква апсабара йачпауа йызгIаквчважвауа йбжьара, агъны асурат йанапшуа 

йапшым ауысаква ргвы йгIаташвауа, ргвы гIахънатIуа йсайра.Ракъыль 

рыбагъьара, ргвтараква йалархIара. Апсабара ахчара йазгIашыкъта йбжьара. 

 

«АгIапын» 

Амурад: агIапын ахъазла йырдыруа адырраква йрылархIара, апсабара апшдзара 

рзгIалкIгIауа, агIапын агIаталра йашвхIаусыгIву аквпшыраква рдыруа 

йырзыхIвауа йбжьара. Ракъыль рыбагъьара, ргвтараква йалархIара. Апсабара 

ахчара йазгIашыкъта йбжьара. ЙырхIвауа йачвымшвауата йырзыхIвауа, 

азцIгарата йырзыдыргылуа йаквыргIапсу, йтаразу аджьауапква рзгIатуа йбжьара. 

«Адзын» 

Амурад: адзын йаквыргIапсу апсахраква асабиква йызгIалкIгIауа, ауат 

йзгIаквчважвауа йбжьара. АгIайыраква йрызниуа адзынла, амш шайшысхауа. 

Амш айшысри ахIауа атемператури, агIайыраква рпсахщари, абнапсауышвхIаква 

рфачIви йызлапщылу гIаргвныргIвра. Адзын апсахщаква рымаджьащахъвата, 

апсабара ахчара йазгIашыкъта йгIадзныргылра. 

 

«Пхны» 

Амурад: апхын ахъазла рдырраква йрылархIара. Апхынла агIайыраква, 

апсауышвхIаква рбзазаща штшапсахуа йырзыхIвауа, йзгIаквчважвауа йбжьара. 

Апхынла нхарата йакIвдыршауа йызгIаквчважвауа йбжьара. Рыбызшва 

тшауацIнарыхра, цри бызшвала цкьата йызчважвауа, рдырраква рыквлачва 

йрыцыршауа йгIадзныргылра. 

 

«ХIара хI-Псадгьыл- Россия» 

 

Амурад: асабиква р-Псадгьыл бзи рбауа, йаладухауа, хIкъраль адамыгъаква 

рыхьызква рдыруа, йгIарныцIуа, йангIаншаз йызгIаквчважвауа йбжьара. ХIкъраль 

ашIыпIаква йрабадырра, Псадгьыл ахчара йазгIашыкъта йбжьара. 

